
Útdráttur	  

Markmið	  rannsóknarinnar	  var	  að	  fá	   innsýn	  í	  reynslu	  þeirra	  sem	  velja	  sér	  sama	  starf	  og	  

foreldri.	   Lögð	   var	   áhersla	   á	   að	   fá	   fram	   hvaða	   þættir	   höfðu	   áhrif	   á	   starfsval	   þeirra,	  

hvenær	  sú	  ákvörðun	  var	  tekin	  og	  hvernig	  þeim	  líkar	  starfið.	  Tekin	  voru	  opin	  viðtöl	  við	  sjö	  

einstaklinga	  af	  báðum	  kynjum	  úr	  mismunandi	  starfsstéttum.	  Lögð	  var	  áhersla	  á	  hvernig	  

upplifanir	  þeirra	  og	  áhugi	  á	  starfinu	  kæmu	  fram.	  Þátttakendur	  rifjuðu	  upp	  leiki	  sem	  þeir	  

léku	  á	  yngri	  árum,	  uppáhaldsfög	  í	  skóla	  og	  hver	  áhugamál	  þeirra	  hefðu	  verið	  í	  gegnum	  

tíðina.	  	  

Niðurstöður	   rannsóknarinnar	  gefa	   til	   kynna	  að	  áhugi	  á	   starfsvali	  mótist	   snemma	  á	  

lífsleiðinni.	   Allir	   þátttakendurnir	   áttu	   sér	   annað	   draumastarf	   áður	   en	   þeir	   fetuðu	   í	  

fótspor	  foreldris.	  Áhugi	  þátttakenda	  á	  leikjum,	  tómstundum	  eða	  uppáhaldsfögum	  í	  skóla	  

tengdust	  að	  mörgu	   leyti	  því	   starfi	   sem	  þeir	   starfa	   við	   í	   dag.	  Þátttakendur	   töldu	  helstu	  

áhrifaþætti	   á	   starfsval	   hafa	   verið	   félagslegir	   þættir,	   umhverfisþættir,	   starfsánægja	  

foreldra,	   hvatning	   og	   kynning	   á	   starfinu.	   Allir	   voru	   þeir	   sammála	   um	   að	   kynning	   á	  

starfinu	  í	  gegnum	  foreldra	  hefði	  nýst	  þeim	  vel	  og	  ýtt	  undir	  áhuga	  þeirra	  á	  námi	  og	  starfi.	  

Töldu	  þeir	   sig	  hafa	  haft	   forskot	   á	   aðra	   varðandi	   kynni	   sín	   af	   starfinu	  bæði	   í	   námi	  og	   í	  

upphafi	  starfsferils.	  	  

Abstract	  

The	  aim	  of	   this	  qualitative	   study	  was	   to	  explore	  people’s	  experiences	  of	   choosing	   the	  

same	  career	  as	  their	  parent.	  The	  main	  focus	  was	  on	  what	  particular	  factors	  influenced	  

their	  career	  choices,	  when	  that	  decision	  was	  made,	  and	  how	  they	  perceive	  their	  career	  

now.	   Open	   standardised	   interviews	   were	   conducted	   with	   seven	   individuals	   of	   both	  

genders	   from	   a	   variety	   of	   professions.	   The	   purpose	   of	   the	   research	   was	   to	   examine	  

what	   factors	   influenced	   their	   career	  decision	  process.	   They	  were	  asked	   to	   recall	   their	  

experiences	   on	   how	  and	  when	   their	   interest	   towards	   their	   current	   career	   developed.	  

The	  study’s	  participants	  reminisced	  about	  childhood	  games,	  favorite	  school	  subjects	  and	  

interests	  throughout	  their	  childhood	  and	  adolescence.	  

The	  study’s	  results	  indicate	  that	  career	  choices	  start	  to	  develop	  at	  an	  early	  age.	  All	  

participants	   had	   chosen	   another	   career	   before	   following	   in	   their	   parents’	   footsteps.	  

Favorite	  games,	  hobbies	  or	  their	  favorite	  school	  subjects	  are	  related	  to	  the	  participants	  

current	  careers.	  The	  participants	  believe	  that	  the	  main	  influences	  on	  their	  career	  choice	  

were	   social	   factors,	   environmental	   factors,	   their	   parents’	   job	   satisfaction,	   motivation	  

and	  their	  parents’	  presentation	  of	  their	  own	  work.	  They	  all	  agreed	  that	  getting	  to	  know	  

the	  career	  through	  their	  parents	  was	  useful	  and	  stimulated	  their	  interest	  in	  the	  field.	  It	  

gave	  them	  an	  advantage	  both	  in	  their	  studies	  and	  at	  the	  beginning	  of	  their	  career.	  

Formáli	  

Rannsókn	  þessi	  er	  30	  ECTS-‐eininga	  lokaverkefni	  til	  meistaraprófs	  í	  náms-‐	  og	  starfsráðgjöf	  

við	   félags-‐	  og	  mannvísindadeild	  Háskóla	   Íslands.	  Rannsóknin	  var	  unnin	  á	  árunum	  2014	  

og	   2015	   með	   eigindlegri	   rannsóknaraðferð.	   Tilgangur	   rannsóknarinnar	   er	   að	   kynnast	  

reynslu	  þeirra	  sem	  hafa	  valið	  sér	  sama	  starfsferil	  og	  foreldri	  og	  kanna	  hvaða	  áhrifaþættir	  

höfðu	  áhrif	  á	  starfsval	  þeirra.	  	  

Lengi	  vel	  hef	  ég	  velt	  því	  fyrir	  mér	  hver	  sé	  raunveruleg	  ástæða	  þess	  að	  fólk	  velur	  sér	  

sömu	   starfsgrein	   og	   foreldrar	   þeirra	   hafa	   starfað	   við	   og	   í	   sumum	   tilfellum	  meirihluti	  

fjölskyldumeðlima.	   Sjálf	   þekki	   ég	   til	   fjölskyldna	   þar	   sem	   í	   kynslóð	   fram	   af	   kynslóð	   er	  

fjöldinn	  allur	  af	   læknum	  eða	  lögfræðingum	  og	  hef	  velt	  því	  fyrir	  mér	  hvort	  starfshæfnin	  

liggi	   í	  ættum.	  Er	  ástæðan	  fyrir	  starfsvalinu	  sprottin	  af	   fyrirmyndum,	  áhuga,	  praktískum	  

ástæðum	  eða	   jafnvel	  þrýstingi	   foreldra?	  Áhugi	  minn	  beindist	  að	  því	  að	  kanna	  ástæður	  

fyrir	   starfsvali	   og	   hvenær	   sú	   ákvörðun	   var	   tekin	   og	   að	   heyra	   um	   reynslu	   þeirra	   sem	  

sækjast	   í	   sömu	   störf	   og	   foreldrar.	   Þetta	   viðfangsefni	   hefur	   verið	   mér	   hugleikið	   en	  

tækifæri	  gafst	  fyrst	  nú	  til	  að	  rannsaka	  það	  sjálf.	  

Rannsóknin	   er	   unnin	   undir	   handleiðslu	   dr.	   Guðbjargar	   Vilhjálmsdóttur,	   prófessors	  

við	  Háskóla	  Íslands.	  Henni	  vil	  ég	  færa	  þakkir	  fyrir	  faglegar	  og	  uppbyggjandi	  ábendingar	  

við	   yfirlesturinn.	   Ég	   vil	   þakka	   Lindu	   Björk	   Jónsdóttur	   og	   Hrönn	   Eir	   Grétarsdóttur	   fyrir	  

yfirlesturinn.	  Katrínu	  Huld	  Grétarsdóttur,	  Lee	  Roy	  Tipton	  og	  Kristínu	  Bricco	  þakka	  ég	  fyrir	  

yfirlestur	   á	   enska	   útdrættinum	   og	   Hönnu	   Kristínu	   Stefánsdóttur	   fyrir	   vandaðan	  

prófarkalestur.	  Þátttakendum	  mínum	  þakka	  ég	  einnig	   fyrir	   að	  gera	  þessa	   rannsókn	  að	  

veruleika.	   Að	   lokum	   vil	   ég	   þakka	   fjölskyldu	   minni	   fyrir	   þolinmæðina	   og	   ómetanlegan	  

stuðning	  meðan	  á	  námi	  mínu	  stóð.	  	  

1 Inngangur	  
Flest	  okkar	  þekkja	  til	  eða	  hafa	  heyrt	  af	  einstaklingum	  sem	  valið	  hafa	  sér	  sama	  starf	  og	  

foreldri	  eða	   jafnvel	  báðir	   foreldrar.	  Ég	  hef	  velt	   vöngum	  yfir	  því	  hvort	  hæfileikinn,	   sem	  

starfið	   krefst,	   liggi	   í	  ættum.	  Margir	   hafa	   fylgst	  með	  þegar	  börn	   leikara	   stíga	   sín	   fyrstu	  

skref	   á	   sviðinu,	   séð	   lækna	   af	   mörgum	   kynslóðum	   í	   sömu	   fjölskyldunni	   eða	   stundað	  

viðskipti	   í	  verslunum	  þar	  sem	  nokkrir	  ættliðir	  hafa	  rekið	  verslunina	   í	  marga	  áratugi.	  En	  

hver	   er	   raunveruleg	   ástæða	   þess	   að	   fólk	   velur	   sér	   sömu	   starfsgrein	   og	   foreldrar	   og	   í	  

sumum	   tilfellum	  meirihluti	   fjölskyldumeðlima?	   Er	   ástæðan	   fyrir	   starfsvalinu	   komin	   af	  

fyrirmyndum,	   áhuga,	   praktískum	   ástæðum,	   jafnvel	   þrýstingi	   foreldra	   eða	   eru	   það	  

félagslegir	  þættir	  eða	  umhverfið	  í	  kringum	  okkur	  sem	  hefur	  áhrif	  á	  starfsval	  okkar?	  

Þegar	  einstaklingur	   fæðist	   líkja	  margir	  því	  við	  kraftaverk.	  Ómótað	  kraftaverk	  stígur	  

sín	  fyrstu	  skref,	  leikur	  sér	  og	  skoðar	  heiminn.	  Enginn	  veit	  hvað	  þessi	  einstaklingur	  ætlar	  

sér	   í	   framtíðinni	   því	   hún	   er	   ómótuð	   og	   afar	   margt	   sem	   hann	   á	   eftir	   að	   læra,	   sjá	   og	  

upplifa.	  Á	  uppvaxtarárunum	  eru	  margir	  spurðir	  þeirrar	  algengu	  spurningar:	  „Hvað	  ætlar	  

þú	  að	  verða	  þegar	  þú	  verður	  stór?”	  Spurningunni	  er	  oftar	  en	  ekki	  svarað	  af	  óvissu	  eða	  

hjá	   leikskólabörnum	   með	   „klassískum”	   svörum	   líkt	   og	   búðarkona,	   kennari,	  

lögreglumaður	   eða	   slökkviliðsmaður,	   störf	   sem	   oftar	   en	   ekki	   tengjast	   leikjum	   eða	  

vinsælum	   leikföngum	   barnanna.	   Þegar	   í	   grunnskólann	   er	   komið	   breytist	   áhugi	   á	  

starfsvali	   og	   verða	   störf,	   sem	   tengjast	   íþróttum	   eða	   listsköpun,	   helst	   fyrir	   valinu.	  

Einstaklingum	   fer	   hins	   vegar	   fækkandi	   sem	   segja	   að	   óskastarf	   þeirra	   sé	   það	   sama	   og	  

foreldri	  starfar	  við	  (Auger,	  Blachurst	  og	  Wahl,	  2005;	  Jóhanna	  Sólveig	  Lövdahl,	  2011).	  

Fjölskyldan	  er	  mikilvægur	  hluti	  af	   lífi	  einstaklingsins	  og	  getur	  haft	  áhrif	  á	  ákvörðun	  

um	  starfsval.	  Margar	  rannsóknir	  hafa	  sýnt	  fram	  á	  að	  áhrifavaldar	  starfsvals	  séu	  foreldrar	  

og	  þá	   sérstaklega	  mæður	   (Bardick,	  Bernes,	  Magnusson	  og	  Witko,	  2004;	  Helwig,	  2008;	  

Kniveton,	  2004).	  Þar	  sem	  foreldrar	  hafa	  mikil	  áhrif	  á	  starfsval	  einstaklinga	  er	  þörf	  á	  enn	  

öflugri	   kynningu	   á	   námi	   og	   störfum	   í	   þjóðfélaginu,	   þeim	   til	   aðstoðar.	   Þrátt	   fyrir	   að	  

foreldrar	  séu	  miklir	  áhrifavaldar	  hvað	  starfsval	  varðar	  eru	  þeir	  mis	  vel	  í	  stakk	  búnir	  til	  að	  

sinna	   fræðslu	   í	   þeim	   efnum	   og	   því	   er	   einnig	   þörf	   á	   enn	   markvissari	   náms-‐	   og	  

starfsráðgjöf	   í	   skólum	   (Helwig,	   2008).	   Það	   eru	   ekki	   einungis	   fræðimenn,	   kennarar	   og	  

náms-‐	   og	   starfsráðgjafar	   sem	   telja	   að	   starfskynningar	   eigi	   að	   hefjast	   snemma	   heldur	  

taka	  foreldrar	  undir	  þá	  hugmynd	  að	  námskrá	  ætti	  að	  innihalda	  starfskynningu	  fyrir	  börn	  

og	  að	  hún	  gæti	  jafnvel	  hafist	  strax	  í	  leikskóla	  (Cinamon	  og	  Dan,	  2010).	  	  

Þrátt	   fyrir	   að	  margir	   geti	   ekki	   svarað	   spurningunni	   um	   framtíðarstarf	   á	   unga	   aldri	  

telja	  fræðimenn	  um	  náms-‐	  og	  starfsferil	  að	  börn	  byrji	  snemma	  að	  velta	  fyrir	  sér	  störfum	  

framtíðarinnar	   (Herr	   og	   Cramer,	   1992;	   Super,	   1990).	   Starfsferilsþroski	   (e.	   career	  

maturity)	  og	  vitsmunaþroski	  barns	  eru	  samofnir	  þættir	  í	  uppvextinum	  (Porfeli,	  Hartung	  

og	  Vondracek,	  2008).	  Börn	  byrja	  snemma	  að	  taka	  ákvarðanir	  um	  marga	  hluti	  í	   lífinu	  og	  

hafa	  sterkar	  skoðanir	  á	  því	  hvað	  þau	  vilja	  og	  vilja	  ekki.	  Skoðanir	  barna	  snúast	  í	  fyrstu	  um	  

mat	  og	  leikföng	  og	  síðar	  um	  tómstundir	  og	  fatnað.	  Þrátt	  fyrir	  að	  ákvarðanir	  sem	  þessar	  

hafi	  skammvinn	  áhrif	  á	  líf	  þeirra	  þróast	  þær	  smám	  saman	  yfir	  í	  að	  leggja	  grunn	  að	  trú	  á	  

eigin	  getu	  sem	  síðar	  þróast	  í	  starfshugsun	  (e.	  occupational	  thinking)	  (Magnuson	  og	  Starr,	  

2000).	  	  

Ákvarðanaferli	  náms-‐	  og	  starfsvals	  hefst	  snemma	  eða	  strax	  á	  grunnskólaaldri	  þegar	  

börn	   fara	  að	   tengja	  áhuga,	  getu	  og	  hæfileika	   sína	  við	   störf	   (Gottfredson,	  2005;	  Super,	  

1990).	   Í	   þessu	   ferli	   koma	   formleg	   eða	   óformleg	   reynsla	   og	   eiginleikar	   okkar	   fram	   í	  

hæfileikum,	   áhugamálum,	   gildum	   og	   þekkingu	   okkar	   á	   vinnumarkaðnum	   (Lent	   og	  

Brown,	  2012).	  Ákvörðunin	  getur	  mótast	  af	  umhverfinu,	  vitneskju	  barnanna	  um	  nám	  og	  

störf	   eða	   af	   þeirri	   starfshugsun	   sem	   þróast	   hefur	   í	   lífi	   þeirra	   (Bourdieu,	   1984/2010;	  

Guðbjörg	  Vilhjálmsdóttir,	  2004;	  Guðbjörg	  Vilhjálmsdóttir	  og	  Guðmundur	  B.	  Arnkelsson,	  

2013).	  Ýmsir	  þættir	  geta	  haft	  áhrif	  á	  ákvörðun	  á	  starfval	  og	  hafa	  margar	  rannsóknir	  verið	  

gerðar	  um	  áhrifaþætti	   í	  starfsvali	  einstaklinga.	  Niðurstöður	  rannsóknanna	  hafa	  sýnt	  að	  

bæði	   skipta	   máli	   einstaklingsþættir	   eins	   og	   áhugi,	   persónuleiki	   og	   hæfileikar,	  

aðstæðubundnir	  þættir	  líkt	  og	  fjölskylda	  eða	  hópþrýstingur	  svo	  og	  umhverfisþættir	  eins	  

og	  nálægð	  fyrirtækis	  eða	  atvinnutækifæri	  (Rousseau	  og	  Venter,	  2009).	  

Áhugi	  og	  ánægja	  í	  starfi	  dregur	  einstaklinga	  að	  ákveðnum	  störfum.	  Að	  vera	  í	  návist	  

einstaklinga,	  sem	  eru	  ánægðir	   í	  starfi	  sínu,	  getur	  ýtt	  undir	  áhugann	  á	  að	  starfa	  á	  sama	  

vettvangi	   ef	   vilji	   og	   geta	   er	   fyrir	   hendi.	   Í	   könnun,	   sem	   gerð	   var	   hjá	   Bandalagi	  

háskólamanna	   árið	   2014,	   kom	   fram	   að	   um	   tæplega	   75%	   félagsmanna	   voru	   mjög	  

ánægðir	  eða	  frekar	  ánægðir	  í	  starfi	  sínu	  (Bandalag	  háskólamanna,	  2014).	  Ef	  samsvörun	  

ríkir	   á	  milli	   starfsmanns	  og	   starfs	   verður	  einstaklingurinn	  ánægður	  og	  þörfum	  hans	  og	  

kröfum	   er	   fullnægt	   (Dawis	   og	   Lofquist,	   1984).	   Börn	   hafa	   áhuga	   á	   því	   hvað	   foreldrar	  

þeirra	  og	  fjölskyldumeðlimir	  starfa	  við	  (Harkins,	  2001)	  og	  horfa	  þau	  á	  störf	  fullorðinna	  í	  

kringum	   sig	   og	   meta	   hvort	   þeim	   lítist	   illa	   eða	   vel	   á	   þau	   (Super,	   1990).	   Ef	  

fjölskyldumeðlimurinn	  er	  ánægður	  í	  starfi	  eykur	  það	  væntanlega	  áhugann	  á	  að	  kynnast	  

starfinu	   frekar.	  Rannsóknir	   hafa	   einnig	   sýnt	   að	   samsömun	  geti	   leitt	   börnin	   að	   svipuðu	  

starfsvali	  og	  foreldrar	  þeirra	  eða	  aðrir	  nákomnir	  þeim	  (Auger	  o.fl.,	  2005).	  

	  

1.1 Markmið	  rannsóknar	  	  
Starfsval	  og	  starfsþróun	  hafa	  ekki	  verið	  mikið	  rannsökuð	  hér	  á	  landi	  og	  ekki	  er	  vitað	  um	  

rannsóknir	   tengdar	   þeim	  hópi	   einstaklinga	   sem	   velja	   sér	   sama	   starfsferil	   og	   foreldrar.	  

Meginmarkmið	  þessarar	  rannsóknar	  var	  að	  öðlast	   innsýn	  í	  reynslu	  þeirra	  sem	  velja	  sér	  

sama	  starf	  og	  foreldri.	  Lögð	  var	  áhersla	  á	  að	  fá	  fram	  hvaða	  þættir	  höfðu	  áhrif	  á	  starfsval	  

þessa	   hóps,	   hvenær	   sú	   ákvörðun	   var	   tekin	   og	   hvernig	   þeim	   líkar	   starfið.	   Til	   þess	   að	  

kanna	   áhrif	   starfs	   foreldra	   á	   börn,	   sem	   velja	   sér	   sama	   starf,	   verða	   rannsóknir	   á	  

áhrifaþáttum	  einstaklinga	  skoðaðar	  með	  hliðsjón	  af	  kerfiskenningu	  Patton	  og	  McMahon	  

(1992).	   Kerfiskenningin	   lítur	   á	   starfsval	   sem	   samspil	   innri	   og	   ytri	   áhrifaþátta.	   Innri	  

áhrifaþættir	  tengjast	  starfsþróun,	  starfshugsun	  og	  ákvarðanatöku	  sem	  fara	  að	  starfsvali	  

einstaklingsins.	  Ytri	  áhrifaþættir	  koma	  meðal	  annars	   fram	   í	  þeim	  félagslegu	  þáttum	  og	  

umhverfisþáttum	  sem	  eru	  í	  tengslum	  við	  einstaklinginn.	  Þessir	  þættir	  geta	  verið	  allt	  frá	  

fjölskyldunni	  upp	  í	  stofnanir	  í	  samfélaginu.	  	  

Þrátt	   fyrir	   að	   rannsóknir	   á	   þessum	   hópi	   hafi	   ekki	   verið	   framkvæmdar	   áður	   hér	   á	  

landi	  getur	  verið	  áhugavert	  að	  skoða	  þessa	  rannsókn	  í	  samanburði	  við	  aðrar	  rannsóknir	  

á	   starfsvali	   og	   hvort	   um	   svipaða	   áhrifaþætti	   sé	   að	   ræða	   þegar	   kemur	   að	   starfsvali.	  

Ætlunin	  er	  að	  gefa	  innsýn	  í	  þá	  þætti	  sem	  hafa	  áhrif	  á	  starfsval	  og	  þá	  sérstaklega	  þeirra	  

sem	  velja	  sér	  sama	  starfsferil	  og	  foreldri.	  Niðurstöður	  rannsóknarinnar	  geta	  veitt	  náms-‐	  

og	  starfsráðgjöfum	  betri	  innsýn	  í	  þetta	  viðfangsefni	  hjá	  þessum	  tiltekna	  hópi.	  

1.2 Uppbygging	  ritgerðar	  
Í	   fyrsta	  hluta	  ritgerðarinnar	  eru	  skoðaðir	   innri	  og	  ytri	  áhrifaþættir	  starfsvals	   í	   tengslum	  

við	   starfsferilskenningar	   fræðimanna	   og	   rannsóknir	   tengdar	   þeim	   fræðum.	   Í	   öðrum	  

hluta	   ritgerðarinnar	  er	   lýsing	  á	  þeim	  aðferðum	  sem	  beitt	  var	  við	   framkvæmd	  þessarar	  

rannsóknar.	  Niðurstöður	  lýsa	  áhrifavöldum	  og	  reynslu	  þeirra	  sem	  velja	  sér	  sama	  starf	  og	  

foreldri.	   Reynsla	   þátttakenda	   af	   því	   að	   velja	   sama	   starf	   og	   foreldri	   er	   flokkuð	   niður	   í	  

nokkur	  þemu.	  Að	   lokum	  er	  samantekt	  á	  niðurstöðum	  rannsóknarinnar	   rædd,	  þar	  með	  

talin	  svör	  við	   rannsóknarspurningunum,	  og	  þær	  bornar	  saman	  við	  aðrar	   rannsóknir	  og	  

kenningar	  fræðimanna.	  

Ljóst	   er	   að	   ekki	   er	   hægt	   að	   fjalla	   um	   eina	   kenningu	   sem	   svarað	   geti	   þeim	  

spurningum	   sem	   vöknuðu	   varðandi	   ákvörðun	   þátttakenda	   rannsóknarinnar	   um	  

starfsval.	  Undirstöðukenningin	  sem	  notast	  er	  við	  í	  rannsókninni	  er	  kerfiskenning	  Patton	  

og	   McMahon.	   Hún	   var	   þróuð	   til	   að	   gefa	   heildaryfirsýn	   yfir	   mikilvæga	   áhrifaþætti	   í	  

starfsvali	   einstaklinga.	   Kerfiskenningin	   tengir	   saman	   margar	   starfsferilskenningar	   og	  

rannsóknir	  á	  sviðinu	  (Patton	  og	  McMahon,	  1999).	  Áhrifaþættirnir	  hjá	  þátttakendum	  eru	  

fjölbreyttir	   og	   koma	   flestir	   fram	   í	   kerfiskenningunni	   líkt	   og	   einstaklingsþættir	   tengdir	  

persónuleikanum	   og	   hæfni	   einstaklingsins,	   fjölskyldan	   og	   umhverfið	   í	   kringum	   okkur.	  

Þeir	   þættir,	   sem	   aðallega	   verður	   fjallað	   um,	   eru	   einstaklingurinn	   í	   ljósi	   kenninga	   um	  

þróun	   starfsferils	   (e.	   life-‐span	   theory),	   persónuleikinn	   í	   ljósi	   hugsmíðakenninga	   (e.	  

constructivist	   theory),	   sjálfsmyndin	   í	   ljósi	   þroskasálfræðikenninga	   (e.	   developmental	  

theories),	  viðhorf,	  gildi	  og	  áhugi	  í	  tengslum	  við	  einkenna-‐	  og	  þáttakenningar	  (e.	  trait	  and	  

type	   theories).	   Einnig	   verður	   fjallað	   um	   kenningar	   um	   aðlögun	   að	   starfi	   (e.	   work	  

adjustment	   theory),	   þekkingu	   á	   störfum,	   félagslega	   þætti	   og	   umhverfisþætti	   í	   ljósi	  

félagsnáms-‐	   og	   hugrænnar	   kenningar	   (e.	   social	   learning	   theory)	   og	   kenningu	   um	  

félagslega	  áhrifaþætti	  eða	  habitus.	  Einnig	  er	  áhugavert	  að	  skoða	  hvaða	  þættir	  hafa	  áhrif	  

á	   ákvarðanatöku	   um	   störf	   og	   starfsánægju.	   Þessar	   kenningar	   tel	   ég	   að	   lýsi	   best	   og	  

samræmist	  þeim	  þemum	  sem	  komu	  sterkt	  fram	  hjá	  þátttakendum	  rannsóknarinnar.	  Þar	  

sem	  rannsóknin	  beinist	  að	  störfum,	  sem	  „erfast”	  innan	  fjölskyldna,	  mun	  áherslan	  vera	  á	  

að	  kanna	  áhrifavalda	  starfsvalsins.	  

1.3 Kerfiskenningin	  
	  Kerfiskenningin	   fjallar	  um	  samspil	  einstaklings	  og	  ytri	  áhrifavalda.	  Hún	  er	   sett	   fram	  af	  

Patton	  og	  McMahon	  árið	  1992	  með	  það	   í	  huga	  að	   fá	  heildaryfirsýn	  yfir	  ákvarðanaferli	  

unglinga.	   Kerfiskenningin	   felur	   í	   sér	   hugmyndafræði	   þar	   sem	   áherslan	   er	   lögð	   á	  

einstaklinginn	  og	  þau	  áhrif	   sem	  hann	  verður	   fyrir	   frá	   fjölmörgum	  kerfum	  sem	  hann	  er	  

hluti	   af.	   Kenningin	   gefur	   yfirsýn	   yfir	   það	   flókna	   samspil	   sem	  orkar	   á	   einstaklinginn	   og	  

skoðar	  hann	  út	  frá	  áhrifum	  umhverfis	  á	  hann	  en	  ekki	  út	  frá	  eiginleikum	  hans,	  einkennum	  

og	   hegðun.	   Áhrifin	   geta	   til	   dæmis	   komið	   frá	   fjölskyldu,	   vinum	   og	   skólaumhverfi.	  

Kerfiskenningin	  skýrir	  fjölda	  kenninga	  innan	  starfsþróunarkenninganna	  sem	  betur	  verða	  

útskýrðar	  með	  eftirfarandi	  mynd	  sem	  sýnir	  innihald	  (e.	  content)	  og	  ferli	  (e.	  process)	  þar	  

sem	  einstaklingurinn	  er	  innsti	  kjarninn	  (Patton	  og	  McMahon,	  1999).	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

Innsti	  hringurinn	  á	  mynd	  1	  með	  sporöskjunum,	  sem	  liggja	  á	  dökkgráa	  fletinum,	  sýna	  

þá	   þætti	   sem	   tengjast	   einstaklingnum.	   Hver	   persóna	   (sem	   samsvarar	   því	   sem	   kallað	  

verður	   einstaklingskerfi	   hér	   eftir,	   þ.e.	   innsti	   hringurinn)	   hefur	   sinn	   eigin	   persónuleika,	  

eins	  og	  kyn,	  trú,	  aldur,	  getu,	  gildi,	  sjálfsmynd	  o.s.frv.	  Sum	  þessara	  einkenna	  og	  eiginleika	  

Mynd	  1.	  Kerfiskenning	  fyrir	  náms-‐	  og	  starfsþróun	  

eru	   meðfædd	   eða	   lærð	   en	   önnur	   eru	   undir	   áhrifum	   frá	   því	   samhengi	   sem	  

einstaklingurinn	   tilheyrir.	   Samhenginu	   er	   lýst	   sem	   félagslega	   kerfinu	   sem	   sýnt	   er	   í	  

miðhringnum	   á	   myndinni,	   nánar	   tiltekið	   gráu	   hringirnir	   á	   hvíta	   fletinum.	   Félagslega	  

kerfið	  getur	  verið	  fjölskyldan,	  vinir,	  skólinn	  eða	  fjölmiðlar.	  Umhverfiskerfinu	  er	  lýst	  með	  

sporöskjunum	  á	  hvíta	  fletinum	  í	  sama	  miðhringnum.	  Umhverfiskerfinu	  tilheyra	  til	  dæmis	  

atvinnumarkaður,	   félagsleg	   staða,	   landfræðileg	   staðsetning	   og	   pólitískar	   ákvarðanir.	  

Umhverfisþættirnir	   eru	   ekki	   í	   höndum	   einstaklingsins	   og	   hafa	   því	   minni	   bein	   áhrif	   á	  

einstaklingskerfið	  en	  geta	  skipt	  sköpum	  fyrir	  lífsskoðanir	  einstaklingsins.	  Í	  ysta	  hring	  má	  

svo	  sjá	  hvar	  áhrifaþættirnir	  eru	  staðsettir	  í	  tímanum,	  það	  er	  í	  fortíð,	  nútíð	  eða	  framtíð.	  

Í	  þessum	  þremur	  kerfum	  eru	  þættir	   sem	  hafa	  áhrif	  á	  einstaklinginn	  á	  mismunandi	  

skeiðum	  í	  hans	  lífi.	  Patton	  og	  MaMahon	  lýsa	  þessum	  þáttum	  í	  nokkrum	  atriðum,	  það	  er	  

tengslum	  (e.	  recursiveness)	  milli	  innihaldsþáttanna	  innan	  einstaklingskerfisins	  og	  einnig	  

tengslum	  á	  milli	  kerfanna.	  Þessi	  tengsl	  eru	  táknuð	  með	  brotnum	  línum.	  Þær	  sýna	  einnig	  

breytingar	   frá	   einum	   tíma	   til	   annars	   (e.	   change	   over	   time).	   Breytingarnar	   geta	   til	   að	  

mynda	   verið	   í	   tengslum	   við	   atvinnumarkaðinn,	   pólitískar	   ákvarðanir	   eða	   félagslega	  

stöðu,	  þættir	   sem	  einstaklingurinn	  getur	   lítið	   stjórnað.	  Einnig	  geta	  breytingarnar	  verið	  

tilviljanakenndar	   (e.	   change)	   og	   ófyrirséðar	   táknaðar	   með	   eldingunum	   á	   mynd	   1.	  

Tengslin	   á	  milli	   kerfanna	  eru	   lýsandi	   fyrir	   þróun	   starfsferils.	   Ef	   breytingar	   verða	   í	   einu	  

kerfinu	   hefur	   það	   í	   raun	   áhrif	   á	   annað	   kerfi.	   Einstaklingurinn	   er	   miðjan	   í	  

kerfiskenningunni	  og	  hefur	  mótast	  af	  kyni,	  getu	  sinni,	  hæfileikum,	  fjölskyldu,	  félagstöðu	  

og	  öðrum	  áhrifavöldum	  (Patton	  og	  McMahon,	  1999).	  

Einstaklingskerfið	  kemur	  inn	  á	  tilfinningar	  og	  áhrif	  þeirra	  á	  starfsþróun,	  líkt	  og	  kyn,	  

kynhegðun,	  hæfni,	  persónuleiki	  og	  sjálfsmynd.	  Þættirnir	  koma	  mismunandi	  og	  mismikið	  

fram	  hjá	  hverjum	  einstaklingi.	  Hægt	  er	  að	  horfa	  til	  einstaklingskerfisins	  frá	  öllum	  kerfum	  

í	  hringnum	  sem	  afmarkaða	  heild	  og	  sem	  undirkerfi	  annarra	  kerfa.	  Einstaklingskerfið	  er	  í	  

samspili	  við	  félagskerfið	  sem	  svo	  tengist	  umhverfiskerfinu.	  Patton	  og	  McMahon	  horfðu	  á	  

heildina	   og	   einblíndu	   á	  mikilvægi	   innbyrðis	   tengsla	   frekar	   en	   á	   orsakir	   og	   afleiðingar.	  

Margbreytileiki	   kerfisins	   er	   mikill	   og	   breytingar	   eru	   ekki	   allar	   stigvaxandi	   heldur	   geta	  

orðið	  í	  einni	  svipan	  (Patton	  og	  McMahon,	  1999).	  

Í	  eftirfarandi	  köflum	  verður	  áhrifaþáttunum	  lýst	  nánar	   í	   tengslum	  við	  þá	  fjölmörgu	  

kennismiði	  og	  rannsóknir	  sem	  þeim	  tengjast.	  Einungis	  verða	  þeir	  áhrifaþættir	  teknir	  fyrir	  

sem	  tengjast	  viðkomandi	  rannsókn.	  Byrjað	  er	  á	  því	  að	  lýsa	  þeim	  áhrifum	  sem	  eru	  næst	  

einstaklingnum	   sem	   sjá	   má	   á	   sporöskjunum	   á	   mynd	   1,	   eins	   og	   persónuleika	   og	  

persónueinkennum	   hans,	   sjálfsmyndinni,	   getu,	   áhuga,	   færni,	   líkamlegum	   eiginleikum,	  

þekkingu	   á	   störfum,	   viðhorfum	   hans	   og	   gildum.	   Einnig	   hafa	   félagslegir	   þættir	   og	  

umhverfisþættir,	   sem	   koma	   fram	   á	   stærri	   sporöskjunum	   á	   mynd	   1,	   áhrif	   á	   uppvöxt,	  

starfshugsun	  og	   starfsval	   einstaklingsins.	   Fjölskyldan	  og	   foreldrar	  eiga	  þar	   stóran	  þátt,	  

ásamt	   vinum,	   skólaumhverfinu,	   fjölmiðlum,	   vinnustöðum	  og	   framboði	   á	   vinnumarkaði	  

og	  landfræðilegri	  staðsetningu	  einstaklingsins	  (Patton	  og	  McMahon,	  1999).	  

Í	  kerfiskenningunni	  er	  orðið	  einstaklingur	  notað	  til	  að	  einblína	  á	  sérstöðu	  hans	  og	  til	  

að	   varpa	   ljósi	   á	   þau	   persónulegu	   áhrifum	   sem	   eru	   falin	   í	   því	   fræðilega	   sjónarmiði.	  

Einstaklingurinn	   hefur	   verið	   mótaður	   af	   getu	   sinni,	   kyni,	   félagslegri	   stöðu	   og	   öðrum	  

áhrifavöldum	   (Patton	   og	   McMahon,	   1999).	   Þeim	   persónulegu	   áhrifum,	   sem	  

einstaklingurinn	  mótast	  af,	  verður	  best	  lýst	  með	  kenningu	  Supers	  (1909)	  og	  Gottfredson	  

(2002)	   þar	   sem	   aldur	   og	   þroskaskeið	   einstaklingsins	   geta	   lýst	   vel	   þróun	   starfsferils	  

þátttakenda	  rannsóknarinnar.	  

	  

1.3.1 Einstaklingurinn	  og	  þróun	  starfsferils	  eftir	  aldri	  

Í	   kenningu	   Supers	   er	   einstaklingurinn	   einnig	   miðja	   kenningarinnar	   eins	   og	   í	  

kerfiskenningunni	   eða	   lykilhlutverkið	   og	   talar	   Super	   um	   einstaklinginn	   sem	   sjálfið	   (e.	  

self-‐identity)	   (Super,	  1990).	   Super	   skiptir	  þroskaskeiði	  einstaklingsins	  upp	   í	   fimm	  skeið	  

sem	  spanna	  tímabilið	  frá	  vöggu	  til	  grafar	  (Super,	  1990).	  

Vaxtastig	  (e.	  growth)	  er	  fyrsta	  skeiðið	  og	  nær	  það	  yfir	  tímabilið	  frá	  0–14	  ára.	  Skeiðið	  

vísar	   til	   uppruna	   og	   myndunar	   starfsvitundar	   einstaklingsins	   þegar	   áhrif	   foreldra	   og	  

skólans	  skipta	  máli	  í	  mótun	  þeirra	  um	  framtíðina.	  Undirstig	  þessa	  skeiðs	  nefnast	  forvitni	  

(e.	   curiosity),	   fantasíur	   (e.	   fantasies),	   áhugi	   (e.	   interests)	   og	   geta	   (e.	   capacities).	  

Vaxtastigið	   hefst	   á	   forvitni	   og	   fantasíum	  og	   á	   aldrinum	  7–11	   ára	   færast	   börnin	   smám	  

saman	   yfir	   í	   þróun	   áhuga.	   Super	   benti	   á	   að	   áhugi	   og	   færni	   færu	   ekki	   alltaf	   saman	   en	  

mikilvægt	   væri	   ef	   einstaklingurinn	   næði	   að	   svala	   forvitni	   sinni,	   skapa	   áhuga,	   öðlast	  

sjálfsþekkingu	   og	   þekkingu	   á	   störfum.	   Sjálfsmyndin	   (e.	   self	   concept)	   mótast	   á	   þessu	  

skeiði	  þegar	  börn	  átta	  sig	  á	  eigin	  getu	  og	  hæfni	  (Sharf,	  2013;	  Super,	  1990).	  	  

Annað	   skeið	   Supers	   nefnist	   könnun	   (e.	   exploration)	   og	   nær	   frá	   15–25	   ára	   aldurs.	  

Super	  telur	  að	  á	  þessum	  tíma	  láti	  einstaklingurinn	  reyna	  á	  sjálfstæði	  sitt	  og	  móti	  náms-‐	  

og	   starfstengdan	   árangur.	   Á	   þessu	   skeiði	   verður	   einstaklingurinn	   fær	   um	   að	   nýta	   sér	  

upplýsingar	   og	   þekkingu	   til	   að	   draga	   sjálfstæðar	   ályktanir	   og	   öðlast	   hæfni	   til	   að	  

skipuleggja	   framtíð	   sína.	   Undirstig	   skeiðsins	   nefnast	   sundurgreining	   (e.	   crystallizing),	  

sérhæfing	  (e.	  specifying)	  og	  framkvæmd	  (e.	  implementing).	  Með	  sundurgreiningu	  er	  átt	  

við	  þegar	  einstaklingurinn	  áttar	  sig	  á	  hvaða	  starfsval	  hann	  hefur	  hug	  á,	  byggt	  á	  áhuga,	  

gildum	   og	   hæfni.	   Með	   sérhæfingu	   er	   átt	   við	   þá	   ákvarðanatöku	   einstaklingsins	   innan	  

ákveðins	   starfssviðs	   og	   í	   framkvæmdinni	   er	   talað	   um	   undirbúning	   áður	   en	  

einstaklingurinn	  velur	  sér	  starf,	  líkt	  og	  starfsviðtöl	  og	  val	  á	  störfum	  (Sharf,	  2013;	  Super,	  

1990).	   Á	   könnunarskeiði	   er	   líklegast	   að	   einstaklingurinn	   hafi	   myndað	   sér	   skoðun	   og	  

komið	  auga	  á	  heppilegt	  starfsval	  þar	  sem	  fleiri	  möguleikar	  hafa	  verið	  kannaðir	  en	  þeir	  

sem	  standa	  þeim	  í	  nánasta	  umhverfi	  (Sharf,	  2013;	  Super,	  1957).	  

Þriðja	  skeiðið,	  staðfesting	  (e.	  establishment),	  er	  á	  aldrinum	  25–45	  ára	  og	  er	  þar	  sem	  

einstaklingurinn	  kemur	  sér	  fyrir	  í	  starfi.	  Hann	  hefur	  fundið	  sér	  starf	  sem	  höfðar	  til	  hans	  

og	   upplifir	   jafnvel	   að	   þar	   eigi	   hann	   eftir	   að	   staldra	   við.	   Undirstig	   skeiðsins	   nefnast	  

stöðugleiki	   (e.	   stabilizing),	   styrking	   (e.	   consolidating)	   og	   framför	   (e.	   advancing).	   Með	  

stöðugleika	   er	   átt	   við	   að	   einstaklingurinn	   kemur	   til	   móts	   við	   þær	   kröfur	   sem	   störfin	  

setja.	  Með	   styrkingu	  upplifir	   einstaklingurinn	   sig	   öruggan	  um	  eigin	   getu	   í	   starfi.	   Þegar	  

framför	  er	  náð,	  hefur	  einstaklingurinn	  styrkt	  stöðu	  sína	  á	  starfsferli	  til	  muna	  og	  á	  jafnvel	  

kost	  á	   stöðuhækkun.	   Síðustu	   tvö	   skeiðin,	  að	  halda	   sér	   við	   (e.	  maintenance)	   frá	  45–65	  

ára	   og	   starfslok	   (e.	   disengagement),	   sem	  er	   frá	   65	   ára	   aldri	   til	  æviloka,	   einkennast	   af	  

stöðugleika.	  Þó	  að	  einstaklingurinn	  hafi	  stundað	  sömu	  atvinnu	  í	  tugi	  ára	  er	  alltaf	  þörf	  á	  

endurmenntun	  og	  stöðugri	  fræðslu	  (Sharf,	  2013;	  Super,	  1990).	  

Þrátt	   fyrir	   að	   skeiðunum	   sé	   aldursskipt	   er	   starfsþróunin	   ekki	   endilega	   bundin	   við	  

ákveðinn	   aldur.	   Einnig	   getur	   einstaklingurinn	   farið	   í	   gegnum	  hvert	   skeið	  oftar	   en	   einu	  

sinni	  á	  lífsferlinum	  og	  verið	  á	  fleiri	  en	  einu	  skeiði	  á	  sama	  tíma	  (Sharf,	  2013;	  Super,	  1990).	  	  



	  	  

16	  

	  

Linda	  Gottfredson	  (2002)	  hefur	  líkt	  og	  Super,	  lagt	  áherslu	  á	  sjálfshugtakið.	  Kenning	  

hennar	   um	   starfsþróun	   lýsir	   því	   hvernig	   einstaklingurinn	   sér	   sjálfan	   sig	   sem	   hluta	   af	  

samfélaginu.	   Gottfredson	   telur	   að	   starfsval	   byrji	   í	   æsku	   og	   einstaklingar	   sækist	   í	   þau	  

störf	  sem	  passa	  við	  sjálfsmynd	  þeirra.	  Starfsánægjan	  er	  háð	  því	  hversu	  vel	  starfið	  fellur	  

að	   sjálfsmynd	   þeirra	   (Gottfredson,	   1996).	   Einstaklingar	   raða	   störfum	   eftir	   virðingu	   og	  

áherslu,	  eftir	  því	  hversu	  mikla	  þýðingu	  þau	  hafa	   fyrir	  einstaklingana.	  Áhersla	  er	   lögð	  á	  

kyn,	   virðingu	   og	   álit	   varðandi	   starfsval.	   Álitið	   er	   ekki	   eingöngu	   þeirra	   sjálfra	   heldur	  

endurspeglast	   í	  hvernig	  umhverfið	   í	  kringum	  þá	   lítur	  á	  ofangreinda	  þætti	  og	  það	  hefur	  

áhrif	  á	  sjálfsálit	  þeirra.	  Gottfredson	  telur	  að	  áhugamál	  og	  orðstír	  skipti	  miklu	  máli	  þegar	  

kemur	  að	  starfsvali	  (Gottfredson,	  2002).	  	  

Foreldrar	   og	   skóli	   í	   lífi	   einstaklingsins	   hafa	   mikil	   áhrif	   á	   mótun	   starfsvitundar.	  

Forvitnin	   er	   mikil	   á	   þessu	   tímabili	   þar	   sem	   einstaklingurinn	   öðlast	   sjálfsþekkingu	   og	  

áhugi	   á	   störfum	  mótast.	  Þó	  að	  áhugi	  og	   færni	   fari	   ekki	   alltaf	   saman	  er	  mikilvægt	   fyrir	  

einstaklinginn	  að	  skoða	  sig	  um,	  styrkja	  sjálfsmyndina	  og	  taka	  sjálfstæðar	  ákvarðanir.	  Þær	  

skipa	  stóran	  sess	  í	  lífi	  einstaklingsins	  sem	  auðveldar	  honum	  að	  velja	  starf	  sem	  höfðar	  til	  

hans,	  byggt	  á	  áhuga	  (Super,	  1909).	  Hins	  vegar	  getur	  virðing	  og	  orðstír	  starfanna,	  bæði	  

hjá	  einstaklingnum	  og	  öðrum	  haft	  áhrif	  á	  starfsvalið	  þrátt	  fyrir	  að	  áhuginn	  sé	  til	  staðar	  

(Gottfredson,	  2002).	  Áhugavert	  er	  að	  kanna	  hvort	  að	  þátttakendur	  þessarar	  rannsóknar	  

hafi	  látið	  álit	  annarra	  hafa	  áhrif	  á	  starfsval	  sitt.	  Því	  betra	  sem	  sjálfsálit	  einstaklinganna	  er	  

því	   minna	   láta	   þeir	   álit	   annarra	   skipta	   máli.	   Þessi	   afstaða	   mótast	   og	   styrkist	   meðal	  

annars	   í	   umhverfinu	   í	   kringum	  einstaklinginn,	   tengt	  persónuleika	  hvers	  og	  eins	   (Sharf,	  

2013).	  Um	  það	  verður	  fjallað	  í	  næsta	  kafla.	  	  

	  

1.3.2 Persónuleikinn	  og	  tengsl	  við	  starfsþróun	  

Annar	  þáttur	  í	  kenningu	  Patton	  og	  McMahon	  er	  persónuleikinn.	  Hver	  einstaklingur	  hefur	  

að	  geyma	  sinn	  persónuleika	  en	  margir	  þættir	  geta	  haft	  áhrif	  á	  þróun	  hans.	  Það	  sem	  við	  

erfum	  frá	  forfeðrum	  okkar	  –	  eða	  genatískur	  arfur	  –	  hefur	  áhrif	  á	  þróun	  persónuleikans	  

og	   hæfni	   okkar.	   Einnig	   hefur	   reynsla	   einstaklingsins,	   menningarlegur	   bakgrunnur,	  

félagslegar	  aðstæður	  og	  kyn	  áhrif	  á	  þróun	  hans	  (Krumboltz,	  2009;	  Patton	  og	  McMahon,	  

1999).	  Anne	  Roe	  taldi	  einnig	  að	  samband	  milli	   foreldra	  og	  barns	  skipti	  miklu	  máli	   fyrir	  

þróun	   persónuleikans	   og	   lagði	   mikla	   áherslu	   á	   þann	   þátt	   (Roe	   og	   Lunneborg,	   1990;	  

Sharf,	  2013).	  	  

Þrátt	   fyrir	  að	  hæfileikar	   til	  ákveðinna	   lista	  eða	  annarra	  þátta	  séu	   taldir	  erfast	  geta	  

þættir	  eins	  og	  líkamlegir	  eiginleikar	  eða	  fötlun	  aftrað	  einstaklingnum	  í	  að	  stunda	  starfið	  

þrátt	   fyrir	   að	   hann	   hafi	   getu	   og	   vilja	   til	   starfsins.	   Kenning	   Krumboltz	   lítur	   til	   fjögurra	  

meginþátta	   varðandi	   ástæðu	   þess	   að	   einstaklingar	   velja	   sér	   tiltekinn	   starfsvettvang.	  

Þessir	   þættir	   eru	   erfðafræðilegir	   eiginleikar,	   umhverfið,	   lærdómsreynsla	   og	  

verkefnanálgun.	  Erfðafræðilegir	  eiginleikar	  (e.	  genetic	  influences)	  eru	  til	  dæmis	  hæð	  og	  

litarháttur,	   þættir	   sem	   erfast	   frá	   ættingjum	   okkar.	   Einstaklingur	   getur	   að	   auki	   verið	  

fæddur	   með	   hæfileika	   í	   ýmsum	   listum,	   til	   að	   mynda	   tónlist,	   ritlist	   eða	   íþróttum.	   Því	  

meira	   sem	   einstaklingurinn	   erfir	   af	   þeim	   hæfileikum	   því	   meiri	   líkur	   eru	   á	   að	   hann	  

meðtaki	  fagið	  vel	  þegar	  honum	  er	  kennt	  það,	  telur	  Krumboltz.	  Það	  sem	  geti	  hins	  vegar	  

komið	  í	  veg	  fyrir	  þessa	  hæfileika	  er	  til	  dæmis	  ef	  einstaklingur	  á	  við	  heyrnarskerðingu	  að	  

etja.	   Er	   hann	   þá	   mun	   ólíklegri	   en	   heyrandi	   einstaklingur	   til	   að	   verða	   góður	  

tónlistarmaður	  þrátt	  fyrir	  að	  tónlistarhæfileikar	  hans	  liggi	  í	  erfðum.	  Krumboltz	  telur	  hins	  

vegar	  að	  erfitt	  geti	  verið	  að	  meta	  hvort	  hæfileikar	  einstaklings	  séu	  lærðir	  eða	  erfðir	  og	  

því	   sé	   aðalatriðið	   að	   átta	   sig	   á	   því	   að	   erfðir	   geta	   haft	   áhrif	   á	   verkefnanálgun	   hans	  

(Krumboltz,	  2009).	  

Savickas	  telur	  að	  persónuleiki	  einstaklingsins	  þróist	  í	  umhverfinu	  í	  kringum	  hann,	  til	  

dæmis	   innan	   fjölskyldunnar	   og	   í	   samskiptum	   við	   skólann.	   Hann	   telur	   að	   hver	  

einstaklingur	   smíði	   sinn	   starfsferil	   og	   hann	   sé	   í	   stöðugri	   þróun.	   Savickas	   telur	   að	  

starfsferill	  sé	  saga	  og	  líf	  hverrar	  manneskju	  eins	  og	  skáldsaga.	  Hann	  lýsir	  því	  á	  þá	  leið	  að	  

til	  að	  manneskjan	  geti	  skilið	  sjálfa	  sig	  og	  að	  hægt	  sé	  að	  skilja	  hana	  er	  gott	  að	  viðkomandi	  

þekki	  kjarna	  og	  mynstur	  sögu	  sinnar.	  Í	  fyrstu	  er	  einstaklingurinn	  leikarinn.	  Í	  bernsku	  leika	  

börnin	  mismunandi	   hlutverk	   í	   fjölskyldunni	   og	   við	   jafningja.	   Börnin	   þróa	   persónuleika	  

sinn	   í	   samskiptum	  við	   aðra.	   Þegar	   þau	   verða	  eldri	   og	   komin	   í	   stöðu	  umboðsmannsins	  

setja	   þau	   sér	  markmið	  og	   reyna	   að	   ná	   þeim.	   Þau	   stjórna	   sinni	   eigin	   hegðun	  og	   verða	  

höfundar	  sögunnar	  þar	  sem	  einstaklingurinn	  samþættir	  aðgerðir	  og	  verður	  meðvitaður	  

um	  eigin	  sögu.	  Hver	  smíðar	  utanum	  sinn	  eigin	  veruleika	  sem	  verður	  til	  í	  samskiptum	  við	  

umhverfið.	  Savickas	  telur	  að	  starfsáhugi	  komi	  fram	  í	  leikjum	  barna,	  áhugamálum	  þeirra	  

og	  námi	  áður	  en	  hann	  mótast	  (Savickas,	  2005)	  og	  er	  því	  vert	  að	  skoða	  hvaða	  þættir	  geti	  

haft	  þar	  áhrif.	  Áhugi	  fólks	  er	  nátengdur	  persónueiginleikum	  og	  er	  nauðsynlegt	  að	  skoða	  

einstaklinginn	  og	  umhverfið	  í	  kring	  til	  að	  komast	  til	  móts	  við	  eigin	  gildi,	  færni	  og	  áhuga	  

(Holland,	  1997).	  

Savickas	   telur	  einnig	  að	  aðlögunarhæfni	   (e.	   career	  adaptability)	   segi	   til	   um	  hversu	  

tilbúinn	  einstaklingurinn	  er	   til	   að	   aðlagast	  breyttum	  aðstæðum	  og	   finna	   sér	   farveg	   að	  

starfi	  sem	  fellur	  að	  áhuga	  hans.	  Hér	  á	  hann	  aðallega	  við	  sálfélagslegt	  ferli	  sem	  verður	  til	  í	  

tengslum	  við	  sjálfið	  og	  samfélagið	  þar	  sem	  einstaklingurinn	  er	  alltaf	  að	  smíða	  starfsferil	  

sinn.	  Viðburðir	  og	  tímabil	  ævinnar	  skilja	  eftir	  sig	  mynstur	  sem	  líkja	  má	  við	  lífsþemun	  (e.	  

life	   themes).	  Þemun	  varpa	   ljósi	  á	  hugmyndir	  einstaklingsins	  um	  sjálfan	  sig,	   fyrirmyndir	  

hans	  og	  hvers	  vegna	  hann	  velur	  ákveðin	  störf.	  Starfsval	  einstaklingsins	  hefur	  einnig	  áhrif	  

á	  hvernig	  sjálfsmyndin	  mótast	  með	  nýjum	  aðstæðum	  (Savickas,	  2005).	  	  

Eins	   og	   fram	   hefur	   komið	   hefur	   blanda	   af	   erfðafræðilegum	   þáttum	   og	  

umhverfisþáttum	   áhrif	   á	   persónuleika	   okkar	   (Krumboltz,	   2009;	   Patton	   og	   McMahon,	  

1999).	   Börn	   eru	   í	   stöðugum	   samskiptum	   við	   aðra	   og	   getur	   samband	   við	   foreldra	   og	  

tengsl	   við	   skólann	   haft	   þar	   mikið	   að	   segja.	   Hver	   einstaklingur	   mótar	   sjálfur	   sinn	  

starfsferil	  sem	  er	  í	  stöðugri	  þróun	  þar	  sem	  reynsla,	  áhugi,	  færni	  og	  gildi	  hafa	  mikil	  áhrif	  

(Savickas,	  2005).	  Hjá	  þeim	  sem	  velja	  sér	  sama	  starf	  og	  foreldri	  hljóta	  að	  liggja	  fyrir	  góð	  

fjölskyldutengsl;	   einnig	  getur	  hæfileiki	   til	   starfsins	  hafa	  erfst	   kynslóðanna	  á	  milli.	   Þrátt	  

fyrir	  að	  áhugi	  og	  hæfileikar	  til	  ákveðinna	  lista	  séu	  til	  staðar	  í	  lífi	  einstaklinga	  geta	  þættir	  

eins	  og	  fötlun	  komið	  í	  veg	  fyrir	  að	  hægt	  sé	  að	  sinna	  starfinu	  (Krumboltz,	  2009).	  	  

Á	   sama	   hátt	   og	   persónuleikinn	  mótast	   af	   umhverfinu	   í	   kringum	   einstaklinginn,	   til	  

dæmis	   í	   samskiptum	   við	   foreldra	   og	   aðra	   einstaklinga,	   þá	   á	   það	   einnig	   við	   um	  

sjálfsmyndina	  og	  er	  hún	  í	  stöðugri	  þróun	  (Savickas,	  2005;	  Super,	  1990).	  

	  

1.3.3 Sjálfsmyndin	  

Sjálfsmyndin,	  sem	  að	  mati	  kerfiskenningarinnar	  er	  mikilvægur	  áhrifaþáttur	  starfsvals,	  er	  

að	   þróast	   alla	   ævi	   hjá	   einstaklingnum.	   Hún	   getur	   breyst	   og	   þroskast	   með	   nýjum	  

hlutverkum	   eða	   aðstæðum	   sem	   einstaklingurinn	   upplifir.	   Sjálfsmyndin	   þróast	   í	  

samskiptum	  við	  aðra	  og	  byggist	  hún	  upp	  með	  vaxandi	  þroska	  einstaklingsins	  og	  auknum	  

félagslegum	  kröfum	  (Erikson,	  1968;	  Savickas,	  2005;	  Super,	  1990).	  Super	  telur	  að	  þróun	  

starfsferils	  hefjist	  snemma	  og	  að	  náms-‐	  og	  starfsferillinn	  þróist	  út	  frá	  sjálfsmynd	  (e.	  self-‐	  

concept)	  einstaklingsins.	  Sjálfsmyndina	  telur	  Super	  vera	  mikilvæga	  hugsmíð	   í	  kenningu	  

sinni	  og	  segir	  hún	  til	  um	  hvernig	  einstaklingurinn	  sér	  sjálfan	  sig	  og	  aðstæður	  sínar.	  Super	  

telur	  sjálfsmyndina	  byrja	  að	  þróast	  í	  lok	  fyrsta	  skeiðsins,	  vaxtastigsins.	  Hún	  tengist	  áhuga	  

einstaklingsins,	   þörfum	   og	   viðhorfum	   og	   þróast	   í	   stöðugu	   samspili	   einstaklingsins	   og	  

umhverfisins	  (Super,	  1990).	  	  

Sjálfsmyndin	  kemur	  víða	  við	  í	  kenningum	  fræðimanna	  og	  innan	  þroskasálfræðinnar	  

hefur	   lífsskeiðskenning	   Erikson	   (1963,	   1968)	   verið	   áhrifamikil.	   Hann	   telur	   að	  

sjálfsmyndin	   þroskist	   með	   einstaklingnum	   í	   gegnum	   allt	   lífið.	   Erikson	   lýsir	   þroska	  

mannsins	   í	   átta	  meginskeiðum	   frá	   vöggu	   til	   grafar.	  Hvert	   skeið	  hefur	   sitt	   einkenni	  þar	  

sem	  einstaklingurinn	  þarf,	   í	   samskiptum	  sínum	  við	  aðra,	  að	   leysa	  ákveðin	  viðfangsefni	  

sem	   móta	   persónuleika	   hans.	   Erikson	   telur	   að	   ýmsir	   þættir	   hafi	   áhrif	   á	   hvernig	  

sjálfsmynd	  einstaklings	  byggist	  upp,	  hversu	  mikla	  ábyrgð	  einstaklingurinn	  tekur,	  hversu	  

vel	   honum	   gengur	   að	   vinna	   úr	   togstreitu,	   næmni	   hans	   á	   þarfir	   annarra,	   hversu	  

reiðubúinn	  hann	  er	  að	  mæta	  þeim	  þörfum	  og	  samskipti	  hans	  við	  aðra.	  Hvert	  skeið	  lýsir	  

tveimur	  heitum	  sem	  er	  annars	  vegar	  tákn	  þróunar	  og	  hins	  vegar	  hið	  gagnstæða	  sem	  lýsa	  

má	   sem	  ástandi	   einstaklingsins	   á	   hverjum	   tíma.	  Hvernig	   til	   tekst	   við	   að	   leysa	   verkefni	  

hvers	   skeiðs	  hefur	   áhrif	   á	  hvernig	   gengur	   á	  næsta	   skeiði.	   Ef	   vel	   tekst	   til	   verður	  næsta	  

skeið	   auðveldara.	   Hér	   verður	   einungis	   fjallað	   um	   fyrstu	   fimm	   skeiðin.	   Þau	   þrjú	   skeið,	  

sem	  ekki	  verður	  fjallað	  um,	  eru	  fullorðins-‐	  og	  elliárin	  (Erikson,	  1963,	  1968).	  

Fyrsta	   skeiðið	   frá	   0–2	   ára	   snýr	   að	   trausti	   og/eða	   vantrausti.	   Mikilvægasta	  

þroskaverkefni	  barnsins	  er	  að	  læra	  að	  treysta	  öðrum	  sem	  er	  undirstaða	  þess	  að	  barnið	  

læri	  að	  treysta	  sjálfu	  sér	  og	  öðlast	  sjálfstraust	  (Erikson,	  1968).	  

Annað	   skeiðið	   frá	   1–3	   ára	   einkennist	   af	   sjálfstæði	   og/eða	   ósjálfstæði.	   Þá	   leggur	  

barnið	   fyrstu	   drög	   að	   sjálfstæði,	   sjálfræði	   og	   skapandi	   einstaklingi.	   Barnið	   prófar	   nýja	  

hluti	   sem	   þarfnast	   hvatningar.	   Sjálfræðisþörfin	   er	  mikil	   á	   þessu	   skeiði	   og	   oft	   er	   þetta	  

skeið	  nefnt	  þrjóskuskeið	  þar	  sem	  barnið	  reynir	  hvað	  það	  getur	  til	  að	  verja	  sjálfstæði	  sitt.	  

Barnið	  er	  stolt,	  sýnir	  sjálfstjórn,	  sjálfstæði	  og	  er	  fullt	  sjálfsöryggis	  og	  vilja	  til	  að	  vera	  það	  

sjálft	  sem	  er	  nauðsynleg	  undirstaða	  undir	  unglingsárin	  (Erikson,	  1968).	  

Þriðja	   skeiðið,	   frá	   3–6	   ára,	   er	   kallað	   frumkvæðis-‐	   eða	   sektarkenndarskeið.	  

Hugmyndaflug	  barnsins	   verður	   frjórra,	   frumkvæði	   eykst	   ásamt	  þörf	   fyrir	   tjáningu.	  Hér	  

gengur	   barnið	   til	   móts	   við	   umheiminn	   af	   forvitni	   og	   kappsemi.	   Barnið	   er	   tilbúið	   að	  

umgangast	   vini	   sína	   og	   taka	   þátt	   í	   leikjum	  með	  þeim.	   Samkvæmt	   Erikson	   er	   leikurinn	  

mikilvægur	  því	  með	  honum	  uppgötvar	  barnið	  sín	  félagslegu	  tengsl	  (Erikson,	  1968).	  

Frá	   6–11	   ára	   er	   fjórða	   skeiðið	   sem	   Erikson	   kallar	   stig	   dugnaðar	   og	  

minnimáttarkenndar.	   Vitsmunaþroskinn	   vex	   töluvert	   á	   þessu	   skeiði	   og	   barnið	   gerir	  

greinarmun	  á	  leik	  og	  starfi	  og	  er	  orðið	  fært	  um	  að	  meta	  eigin	  getu	  og	  annarra	  í	  kringum	  

sig.	  Minnimáttarkennd	  getur	  hins	  vegar	  komið	  fram	  á	  þessu	  stigi	  sem	  lýsir	  sér	  í	  vantrú	  á	  

eigin	   getu.	   Barnið	   fer	   að	   máta	   sig	   við	   störf	   þeirra	   sem	   þeir	   þekkja,	   eins	   og	  

lögreglumanninn,	  slökkviliðsmanninn	  eða	  kennarann	  (Erikson,	  1968).	  

Á	   unglingsáraskeiðinu	   frá	   12–19	   ára	   aldurs,	   hefst	   skeið	   sjálfsmyndar	   eða	  

sjálfsmyndarruglings.	   Þetta	   skeið	   er	   það	  mikilvægasta	   í	   tengslum	   við	   þessa	   rannsókn.	  

Meginhlutverk	   einstaklingsins	   á	   þessum	   tíma	   er	   að	   öðlast	   sterka	   og	   heildstæða	  

sjálfsmynd	  (e.	  ego	  identity).	   Í	  því	  felst	  að	  taka	  mikilvægar	  ákvarðanir	  um	  hvert	  stefnan	  

skuli	  tekin	  í	   lífinu	  hvað	  varðar	  nám	  og	  störf.	  Erikson	  taldi	  umhverfið	  mikinn	  áhrifaþátt	  í	  

mótun	   sjálfsmyndar	   og	   því	   eldra	   sem	   barnið	   verði	   því	  minni	   svörunar	   krefjist	   það	   frá	  

umhverfinu	   varðandi	   sjálfsmynd	   sína.	  Mikil	   togstreita	   ríkir	   á	   þessu	   aldursskeiði	   á	  milli	  

sjálfsmyndar	  og	  sjálfsmyndarruglings.	  Í	  sjálfsmyndinni	  felst	  að	  fá	  glögga	  tilfinningu	  fyrir	  

því	  hvers	  virði	  og	  hver	  einstaklingurinn	  er,	  hvað	  hann	  vill	  verða	  og	  hvernig	  því	  markmiði	  

skuli	  náð.	  Tímabundinn	  ruglingur	  á	  sjálfsmyndinni	  getur	  komið	  upp	  á	  þessu	  tímabili	  sem	  

er	  tilkominn	  af	  því	  að	  einstaklingurinn	  er	  að	  prófa	  sig	  áfram	  í	   lífinu	  og	  kanna	  hvað	  er	   í	  

boði.	   Ef	   vel	   tekst	   til	   í	   sjálfsskoðuninni	   eykur	   það	   líkur	   á	   þroskaðri	   sjálfsmynd	  

einstaklingsins.	  Einstaklingurinn	  þarf	  að	  skoða	  kosti	  sína	  og	  galla	  og	  ákveða	  hvernig	  hann	  

hyggst	  nýta	  sér	  þá	  (Erikson,	  1968).	  

Talið	   er	   að	   mun	   erfiðara	   sé	   fyrir	   einstaklinginn	   að	   öðlast	   sterka	   sjálfsmynd	   í	  

margþættu	  þjóðfélagi	  þar	  sem	  breytingar	  eru	  örar.	  Það	  veldur	  því	  oft	  að	  eldri	  kynslóðin	  

verður	  síður	  gagnleg	  fyrirmynd	  og	   jafnaldrar	  skipta	  öllu	  máli.	  Svörum	  við	  spurningunni	  

„Hver	  er	  ég?”	  verður	   leitað	   í	  viðbrögðum	  félaganna.	  Unglingurinn	  verður	  upptekinn	  af	  

sjálfum	  sér	  og	  af	  því	  hvað	  öðrum	   finnst	  um	  þá.	  Sjálfsmyndin	  mótast	   í	   samskiptum	  við	  

aðra.	   Á	   unglingsárunum	   verða	   flestir	   unglingar	   háðir	   jafningjahópunum	   og	   hálfgerðir	  

þrælar	  reglna	  sem	  þar	  gilda.	  Unglingurinn	  mátar	  sig	  við	  ýmis	  hlutverk	  og	  sér	  hvað	  hentar	  

honum.	  Viðhorf	  annarra	  skiptir	  miklu	  máli.	  Samheldni	  og	  styrkur	  hópsins	  eykst.	  Lögð	  er	  

áhersla	   á	   að	   allir	   eigi	   að	   vera	   eins,	   til	   dæmis	   í	   klæðaburði,	   hárgreiðslu,	   málfari	   og	  

málnotkun.	   Erikson	   telur	   ástæðu	   þess	   vera	   að	   hópurinn	   gegnir	   hlutverki	   sjálfsmyndar	  

einstaklingsins	  á	  meðan	  hún	  er	   illa	  mótuð.	  Þarna	  er	  um	  varnaraðgerð	  að	  ræða.	  Að	  því	  

kemur	  að	  unglingurinn	  þarf	  að	  losna	  undan	  valdi	  hópsins	  til	  að	  ná	  að	  verða	  hann	  sjálfur	  

og	   ná	   fullum	   þroska.	   Þegar	   kemur	   að	   þeim	   hluta	   veit	   hann	   „hvert	   hann	   er	   að	   fara”	  

(Erikson,	  1968).	  

Flestir	   unglingar	   velta	   þeirri	   hugmynd	   fyrir	   sér	   hvað	   þeir	   ætla	   að	   starfa	   við	   í	  

framtíðinni	  (e.	  vocational	  identity).	  Algengt	  er	  að	  unglingar	  geri	  sér	  miklar	  starfsvonir	  en	  

þær	  eru	  ekki	  alltaf	  framkvæmanlegar	  vegna	  skorts	  á	  hæfileikum,	  aðstöðu	  eða	  umhverfi.	  

Erikson	  telur	  að	  fyrirmyndir	  að	  störfum	  fylgi	  tískustraumum	  en	  þær	  geta	  til	  dæmis	  verið	  

kvikmynda-‐	   eða	   poppstjörnur,	   íþróttahetjur	   eða	   geimfarar.	   Á	   þessu	   skeiði	   er	   ekki	  

algengt	  að	  unglingar	  taki	  foreldra	  sína	  til	  fyrirmyndar.	  Algengara	  er	  að	  þeir	  snúist	  gegn	  

þeim	  og	   yfirráðum	  þeirra.	   Það	   skiptir	   unglingana	  öllu	  máli	   að	   greina	   sig	   sem	  mest	   frá	  

þeim	  sem	  þeir	  eru	  háðastir	  (Erikson,	  1968).	  

Sjálfsmyndin,	   námið	   og	   skólinn	   eru	   tengd	   hugtök.	   Það	   að	   ná	   árangri	   í	   námi	   hefur	  

áhrif	   á	   líðan	   einstaklingsins	   sem	   hjálpar	   honum	   að	   byggja	   upp	   sjálfstraust	   sem	   aftur	  

styrkir	   sjálfsmynd	   hans.	   Skólinn	   er	   hluti	   af	   lífi	   yngra	   fólks	   þar	   sem	   samskipti	   við	   aðra	  

gegna	  stóru	  hlutverki	  og	  er	  það	  mikilvægt	  til	  að	  efla	  sjálfsmynd	  þess.	   Í	  skólanum	  getur	  

einstaklingurinn	  náð	  að	  styrkja	  sína	  eigin	  færni	  bæði	  námslega,	  félagslega,	  líkamlega	  og	  

vitsmunalega.	  Að	  ná	  góðum	  árangri,	  hvatning	  og	  styðjandi	  umhverfi	  stuðlar	  að	  styrkri	  og	  

öflugri	  sjálfsmynd.	  Með	  öflugri	  sjálfsmynd	  telur	  Erikson	  meiri	  líkur	  á	  að	  öðlast	  velgengni	  í	  

námi	  og	  starfi	  (Erikson,	  1968).	  

Skólar	   geta	   einnig	   haft	   letjandi	   áhrif	   á	   sjálfsmynd	   einstaklinganna.	   Samkvæmt	  

Krumboltz	   getur	   það	   haft	   áhrif	   á	   starfsval	   einstaklings	   hvernig	   hann	   sér	   sjálfan	   sig	   (e.	  

observation	  about	  self)	  í	  tengslum	  við	  færni,	  áhuga	  eða	  gildi.	  Skólar	  eiga	  að	  vera	  stofnun	  

þar	   sem	   börn	   geta	   lært,	   náð	   árangri	   og	  mótað	   sínar	   skoðanir	   (self-‐motivation)	   út	   frá	  

lærdómi.	   En	   þeir	   eru	   það	   ekki	   heldur	   líkir	   Krumboltz	   þeim	   við	   keppnisíþrótt	   þar	   sem	  

sífelld	  keppni	  er	  um	  að	  fá	  hæstu	  einkunnina.	  Þeir	  sem	  fá	  hæstu	  einkunn	  fá	  klapp	  á	  bakið	  

og	  eru	  sáttir	  en	  þeir	  sem	  fá	  lægstu	  einkunnina	  í	  bekknum	  geta	  fundið	  fyrir	  niðurlægingu	  

þrátt	  fyrir	  að	  hafa	  náð	  að	  bæta	  árangur	  sinn	  í	  náminu.	  Samkeppni	  sem	  slík	  getur	  vakið	  

andúð	   einstaklinganna	   á	   skólanum,	   bókum	   og	   kennurum	   þar	   sem	   þeir	   eru	   stöðugt	  

niðurlægðir	  með	  því	  að	  vera	  bornir	  saman	  við	  árangursríka	  jafnaldra.	  Allir	  þessir	  þættir	  

geta	  haft	  áhrif	  á	  sjálfsmynd	  einstaklingsins	  (Krumboltz,	  2009).	  

Eins	  og	  fram	  hefur	  komið	  hefur	  nærumhverfið	  áhrif	  á	  mótun	  sjálfsmyndar,	  svo	  sem	  

vinir,	   fjölskyldan,	   skólaumhverfið	   og	   einnig	   frammistaða	   barnsins	   á	   hinum	   ýmsu	  

skeiðum.	   Því	   eldra	   sem	   barnið	   verður	   því	   minni	   svörunar	   krefst	   það	   frá	   umhverfinu	  

varðandi	  sjálfsmynd	  sína	  sem	  að	  lokum	  verður	  fullmótuð	  og	  einstaklingurinn	  er	  tilbúinn	  

fyrir	  verkefni	  framtíðarinnar	  (Erikson,	  1968).	  Þessir	  þættir	  í	  nærumhverfi	  einstaklingsins	  

tengjast	  margir	  eins	  og	  kemur	  fram	  í	  kerfiskenningu	  Patton	  og	  McMahon	  og	  líklegt	  er	  að	  

þeir	  muni	  skipa	  sérstöðu	  í	  huga	  þátttakenda	  rannsóknarinnar.	  Einnig	  ber	  að	  hafa	  í	  huga	  

þætti	   eins	   og	   viðhorf	   einstaklingsins	   til	   starfsins,	   áhugi	   á	   starfinu	   og	   gildi	   hafa	   einnig	  

mikil	  áhrif	  á	  sjálfsmynd	  einstaklingsins.	  

	  

1.3.4 Viðhorf,	  gildi	  og	  áhugi	  	  

Hvernig	   einstaklingurinn	   sér	   sjálfan	   sig,	   hverjir	   hæfileikar	   hans	   eru,	   viðhorf	   hans	   og	  

áhugi	  –	  allt	  hefur	  þetta	  áhrif	  á	  starfsval	  hans	   (Patton	  og	  McMahon,	  1999).	  Starfsáhugi	  

einstaklinga	  byrjar	  snemma	  og	  á	  unglingsárum	  eru	  einstaklingar	  farnir	  að	  hugsa	  um	  störf	  

sem	  tengjast	  áhuga	  þeirra	  og	  hæfileikum	  (Hartung,	  Portfeli	  og	  Vondracek,	  2005;	  Watson	  

og	  McMahon,	  2005).	  

Samkvæmt	  kenningum	  Hollands	   (1997)	  og	  Savickas	   (2005)	   leitar	  einstaklingur	  eftir	  

starfsumhverfi	  sem	  samræmist	  áhuga	  hans,	  viðhorfum	  og	  gildum	  og	  þar	  sem	  styrkleiki	  

hans	   fær	   að	  njóta	   sín.	   Áhugi	   fólks	   er	   nátengdur	   persónueiginleikum	   sem	  er	   kjarninn	   í	  

kenningu	  Hollands.	  Gengur	  kenning	  hans	  út	  á	  að	  aðstoða	  einstaklinginn	  við	  að	  skilja	  og	  

skoða	  sjálfan	  sig	  og	  umhverfi	  sitt	  til	  að	  geta	  komið	  til	  móts	  við	  eigin	  gildi,	  færni	  og	  áhuga	  

(Holland,	  1997).	  Kenningin	  byggir	  á	  þeirri	  hugmynd	  að	  hægt	  sé	  að	  mæla	  og	  kortleggja	  

áhugasvið	  einstaklingsins	  og	  leita	  samsvörunar	  og	  samræmis	  við	  ákveðið	  starfsumhverfi.	  

Markmiðið	   er	   að	   útskýra	   starfshegðun	   og	   hvernig	   einstaklingurinn	   velur	   sér	   störf.	  

Holland	   skýrir	   starfshegðun	  einstaklingsins,	  bæði	  hvernig	  hann	  velur	   sér	   starf	  og	  hvað	  

veldur	   því	   að	   fólk	   skiptir	   um	   starf.	   Einnig	   hugar	   hann	   að	   áhrifum	   persónuleika	   eða	  

umhverfisþátta	   varðandi	   ánægju	   í	   starfi.	   Holland	   flokkar	   starfsáhuga	   og	   samsvarandi	  

starfsumhverfi	   í	   sex	   svið.	   Sviðin	   eru	   handverkssvið	   (e.	   realistic),	   vísindasvið	   (e.	  

investigative),	  listasvið	  (e.	  artistic),	  félagssvið	  (e.	  social),	  athafnasvið	  (e.	  enterprising)	  og	  

skipulagssvið	   (e.	   conventional)	   (Holland,	   1997;	   Sharf,	   2013).	   Þessum	   sviðum	   er	   raðað	  

upp	   í	   sexhyrning	   sem	   hér	   eftir	   verður	   talað	   um	   sem	   RIASEC.	   Holland	   taldi	   RIASEC-‐	  

persónuleikatýpurnar	  endurspegla	  áhrif	  ýmissa	  menningar-‐	  og	  persónulegra	  þátta	  eins	  

og	   foreldra,	   vina,	   líffræðilegra	   þátta,	   þjóðfélagsstéttar,	   menningar	   og	   umhverfis	  

(Holland,	  1997).	  Gagnkvæmt	   samband	  er	   á	  milli	   fólks	  og	  umhverfis.	   Fólk	  hefur	  áhrif	   á	  

umhverfi	  sitt	  og	  umhverfið	  hefur	  áhrif	  á	  fólk	  (Nauta,	  2013).	  Savickas	  bendir	  á	  gagnsemi	  

RIASEC	   hrings	   Hollands	   um	   pörun	   einstaklinga	   við	   störf.	   Sem	   dæmi	   má	   nefna	   að	  

einstaklingur,	  sem	  er	  sterkur	  á	  skipulagssviði	  hentar	  betur	   í	  starf	  bankastarfsmanns	  en	  

einstaklingur	  með	  ráðandi	   listasvið.	  Hann	   leggur	  áherslu	  á	  að	  áhugasvið	  einstaklinga	  á	  

RIASEC-‐	  kvarðanum	  gefur	  vísbendingar	  um	  hugmyndir	  þeirra	  en	  ekki	  sé	  hægt	  að	  alhæfa	  

út	  frá	  niðurstöðunum	  (Savickas,	  2005,	  2011;	  Sharf,	  2013).	  	  

Þegar	   einstaklingur	   tekur	   áhugasviðskönnun	   byggða	   á	   kenningu	   Hollands,	   fást	  

niðurstöðukóðar	   sem	   eru	   þrír	   stafir	   úr	   RIASEC-‐	   persónuleikatýpunum.	   Ef	   skoðað	   er	  

samband	  milli	  RIASEC-‐hrings	  Hollands	  og	  umhverfis	  væri	  hægt	  að	  spá	  fyrir	  um	  starfsval	  

fólks,	   starfsánægju	   og	   frammistöðu.	   Holland	   setti	   fram	   fjórar	  mikilvægar	   hugsmíðar	   í	  

tengslum	   við	   þessi	   spágildi.	   Þessar	   hugsmíðar	   þjóna	   þeim	   tilgangi	   að	   tengja	   saman	  

starfamanngerðir	   og	   starfsumhverfi	   og	   hvernig	   einstaklingurinn	   tekur	   ákvarðanir	   um	  

starf.	  Þær	  eru	  samræmi	  (e.	  congruence),	  aðgreining	  (e.	  differentiation),	  samkvæmni	  (e.	  

consistency)	   og	   samsemd	   (e.	   identity)	   (Holland,	   1997;	   Spokane	   og	   Cruza-‐Guet,	   2005).	  

Samræmi,	   mikilvæg	   hugsmíð	   í	   kenningu	   Hollands,	   er	   sú	   hugmynd	   að	   hver	   einstakur	  

persónuleiki	  tengist	  betur	  einu	  umhverfi	  fremur	  en	  öðru	  (Nauta,	  2013).	  Samræmi	  mælir	  

hversu	   vel	   áhugasvið	   passar	   við	   núverandi	   starfsumhverfi	   eða	   draumastarfsumhverfi.	  

Gott	  samræmi	  er	  ekki	  nauðsynlegt	  en	  nægjanleg	  forsenda	  fyrir	  ánægju	  í	  starfi	  (Spokane	  

og	  Cruza-‐Guet,	   2005).	   Samkvæmni	   er	  mælikvarði	   á	   innbyrðis	   samhljóm	  eða	   samhengi	  

milli	   fyrstu	   tveggja	   stafanna	   í	   niðurstöðukóða	  einstaklingsins.	   Samkvæmni	  er	  metin	  út	  

frá	  staðsetningu	  á	  sexhyrningnum.	  Aðgreining	  lýsir	  nákvæmni	  prófíls	  hvers	  og	  eins	  út	  frá	  



	  	  

24	  

	  

skori	   á	   hverju	   sviði.	   Fjórða	   hugtakið	   er	   samsemd	   og	   í	   því	   felst	   að	   hvaða	   marki	  

einstaklingurinn	   hefur	   skýra	   og	   stöðuga	  mynd	   af	  markmiðum	   sínum,	   áhugamálum	   og	  

hæfni.	   Samsemd	   vísar	   einnig	   til	   stöðugleika	   í	   starfsumhverfi	   en	   er	   ólík	   öllum	   öðrum	  

hugtökum	  sem	  tengjast	  kenningu	  Hollands	  því	  hún	  tengist	  ekki	  beint	  formgerðaflokkun	  

hans.	   Vel	   skilgreind	   samsemd	   stuðlar	   að	   auðveldari	   ákvarðanatöku	   í	   sambandi	   við	  

starfsferil.	   Þegar	   samsemd	   er	   vel	   skilgreind	  mun	   samræmi	   hafa	   sterkari	   og	   jákvæðari	  

tengsl	   við	   starfsánægju,	   stöðugleika	   og	   frammistöðu	   hvort	   sem	   um	   er	   að	   ræða	  

einstakling,	  umhverfi	  eða	  hvorttveggja	  (Nauta,	  2013;	  Sharf,	  2013).	  

Kenning	  Dawis	  og	  Lofquist	  lýsir	  aðlögun	  að	  starfi	  (e.	  work	  adjustment).	  Þeir	  telja	  að	  

með	  samfelldu	  og	  gagnvirku	  ferli	  reyni	  einstaklingurinn	  að	  ná	  og	  viðhalda	  samsvörun	  (e.	  

correspondence)	  milli	  sín	  og	  starfsumhverfis.	  Horft	  er	  til	  einstaklingsins	  eftir	  að	  hann	  er	  

komin	   til	   starfa	   og	   aðlögunin	   er	  metin	   eftir	   starfsaldri.	   Dawis	   og	   Lofquist	   tala	   um	   tvo	  

mikilvæga	  hluti	  sem	  hafa	  skal	  í	  huga	  þegar	  hugað	  er	  að	  aðlögun	  að	  starfi.	  Það	  er	  ánægja	  

(e.	   satisfaction)	   og	   ánægja	   atvinnurekanda	   (e.	   satisfactoriness).	   Ef	   samsvörum	   ríkir	   á	  

milli	  starfsmanns	  og	  starfs	  verður	  einstaklingurinn	  ánægður	  og	  þörfum	  hans	  og	  kröfum	  

er	   fullnægt.	   Það	   fer	   svo	   eftir	   því	   hvernig	   einstaklingurinn	   stendur	   sig	   í	   vinnu	  og	  hvort	  

hann	  hafi	  þá	  hæfni	  og	  leikni	  sem	  þarf	  til,	  hversu	  ánægður	  atvinnurekandinn	  er.	  Ánægja	  

einstaklingsins	  og	  atvinnurekanda	  spáir	  fyrir	  um	  aðlögun	  að	  starfi.	  Ánægjan	  er	  mikilvæg	  

því	   einstaklingurinn	   verður	   að	   vera	   ánægður	  með	   fjölbreytta	   þætti	   vinnunnar	   eins	   og	  

laun	  og	  verkefni	  sem	  hann	  sinnir	  (Dawis	  og	  Lofquist,	  1984).	  

Nokkrar	   íslenskar	   rannsóknir	   hafa	   verið	   gerðar	   sem	   fjalla	   um	   starfsánægju	   og	  

starfsval.	  Í	  niðurstöðum	  rannsóknar	  Gerðar	  G.	  Óskarsdóttur	  (1994),	  þar	  sem	  könnuð	  var	  

starfsánægja	  fólks,	  kom	  fram	  að	  um	  72%	  svarenda,	  sem	  voru	   í	  starfi,	  sögðust	  velja	  sér	  

sama	  starfið	  aftur	  ef	  til	  þess	  kæmi.	  Kjarakönnun,	  sem	  gerð	  var	  meðal	  félagsmanna	  BHM	  

árið	  2014,	  sýndi	  einnig	  svipaðar	  niðurstöður	  og	  sögðust	  rúmlega	  74%	  vera	  ánægð	  í	  starfi	  

(Bandalag	   háskólamanna,	   2014).	   Einnig	   sýna	   niðurstöður	   rannsóknar	   Inga	   Rúnars	  

Eðvarðssonar	   og	   Guðmundar	   Kristjáns	   Óskarssonar,	   sem	   gerð	   var	   árið	   2010,	   að	  

mikilvægasti	   áhrifaþátturinn	   varðandi	   val	   á	   námssviði	   væri	   áhugi	   á	   námsgreininni.	  

Rannsóknirnar	   styðja	   við	   kenningu	   Hollands	   um	   að	   einstaklingar	   velja	   sér	   starf	   eftir	  

áhugasviðum	   þó	   að	   aðrir	   þættir	   hafi	   þar	   einnig	   áhrif	   eins	   og	   atvinnumöguleikar	   í	  

greininni,	   kynni	   af	   starfsgreininni,	   fjölbreytni	   námsframboðs	   og	   tekjumöguleikar	   (Ingi	  

Rúnar	  Eðvarsson	  og	  Guðmundur	  Kristján	  Óskarsson,	  2010).	  	  

Eins	  og	  áður	  hefur	  komið	  fram	  eru	  unglingar	  farnir	  að	  hugsa	  um	  störf	  tengd	  áhuga	  

og	   hæfileikum	   (Hartung	   o.fl.,	   2005).	   Persónuleikatýpurnar	   samkvæmt	   Holland	   eru	  

flokkaðar	  eftir	  sex	  sviðum	  (RIASEC)	  þar	  sem	  líffræðilegir,	  persónulegir,	  umhverfislegir	  og	  

menningarlegir	  þættir	  hafa	  áhrif	  og	  gagnkvæmt	  samband	  er	  á	  milli	   fólks	  og	  umhverfis.	  

Með	  því	  að	  skoða	  samband	  á	  milli	  RIASEC	  persónuleikatýpurnar	  er	  hægt	  að	  spá	  fyrir	  um	  

val	   á	   starfi,	   starfsánægju	   og	   frammistöðu	   einstaklinganna	   (Holland,	   1997).	   Að	   vera	  

ánægður	   í	   starfi	   skiptir	   miklu	   máli	   og	   hafa	   persónuleiki	   og	   umhverfisþættir	   áhrif	   á	  

starfsánægju	  ásamt	  því	  hvernig	  einstaklingurinn	  nær	  að	  viðhalda	  samsvörun	  á	  milli	  sín	  

og	  starfsumhverfis	  (Dawis	  og	  Lofquist,	  1984).	  

Þekking	   á	   störfum	   eða	   kynni	   af	   starfsgreininni	   kom	   fram	   sem	   einn	   áhrifaþáttur	  

varðandi	  val	  á	  námssviði	  í	  rannsókn	  Inga	  Rúnars	  Eðvarðssonar	  og	  Guðmundar	  Kristjáns	  

Óskarssonar	  (2010).	  Sá	  áhrifaþáttur	  er	  einn	  af	  þeim	  mikilvægustu	  í	  þessari	  rannsókn	  og	  

verður	  fjallað	  um	  hann	  hér	  á	  eftir.	  Þessi	  þáttur	  skiptir	  máli	  þegar	  einstaklingar	  velja	  sér	  

störf	  tengd	  áhugasviði	  þeirra.	  	  

	  	  

1.3.5 Þekking	  á	  störfum	  

Einn	  af	  áhrifaþáttum,	  sem	  kerfiskenningin	  taldi	  skipta	  máli	  og	  jafnframt	  einn	  af	  þremur	  

þáttum	  sem	  Parsons	  lagði	  áherslu	  á	  í	  starfsvali,	  er	  þekking	  á	  störfum	  (e.	  world	  of	  work	  

knowledge).	   Parsons	   taldi	  mikilvægt	   að	   þekkja	   þær	   kröfur	   og	   skilyrði,	   sem	   störfunum	  

fylgja,	   kostum,	   göllum	   og	   tækifærum	   sem	   þau	   bjóða	   upp	   á	   (Parson,	   1909;	   Patton	   og	  

McMahon,	  1999).	  Hversu	  vel	  við	  þekkjum	  störf	  er	  að	  miklu	  leyti	  tengt	  fræðslu	  en	  einnig	  

því	  samfélagi,	  sem	  við	  búum	  í,	  og	  á	  hvaða	  tíma	  við	  lifum.	  En	  hefur	  þekking	  einstaklinga	  á	  

störfum	  breyst	  mikið?	  	  

Mikið	   hefur	   breyst	   í	   umhverfinu	   síðustu	   aldir.	   Fyrri	   kynslóðir	   þekktu	   vel	   til	   þeirra	  

starfa	   sem	  voru	   í	   umhverfi	   þeirra	   áður	  en	  þær	  hófu	   skólagöngu.	  Börn	  hjálpuðu	   til	   við	  

störf	   foreldra	   sinna,	   til	   að	   mynda	   við	   uppskeru	   eða	   við	   ýmis	   létt	   störf	   í	  

fjölskyldufyrirtækinu.	   Sum	   börn	   vissu	   hvers	   konar	   vinnu	   þau	   myndu	   stunda	   á	  

fullorðinsárunum	  því	   lífið,	   vinnan	   og	   námið	   var	   sem	  ein	   heild	   í	   augum	   fjölskyldunnar.	  

Starfið,	   sem	   foreldrarnir	   gegndu,	   fluttist	   frá	   einni	   kynslóð	   til	   annarrar.	   Í	   dag	   kynnast	  

einstaklingar	   einnig	   störfum	   í	   daglegu	   lífi	   en	   á	   annan	   hátt.	   Kynningin	   er	   í	   gegnum	  

fjölskylduna	   en	   einnig	   í	   gegnum	   hið	   félagslega	   umhverfi	   einstaklingsins	   eins	   og	  

kennarann,	  lögreglumanninn,	  slökkviliðsmanninn	  eða	  lækninn.	  Börn	  hafa	  áhuga	  á	  hvað	  

þeirra	   nánustu	   starfa	   við	   á	   hverjum	   degi	   þó	   að	   snertingin	   og	   tengslin	   við	   starf	  

foreldranna	  séu	  að	  einhverju	  leyti	  takmörkuð	  (Harkins,	  2001).	  

Þegar	  börnin	  í	  2.	  bekk	  voru	  spurð	  hvað	  þau	  ætluðu	  að	  gera	  þegar	  þau	  yrðu	  stór	  voru	  

svörin	   oftast	   störf	   sem	   þau	   þekkja	   til.	   Þekking	   þeirra	   á	   störfum	   er	   oft	   af	   skornum	  

skammti	  á	  yngri	  árum	  og	  verða	  oftar	  en	  ekki	  störf,	  sem	  þau	  hafa	  séð	  í	  sjónvarpinu,	  fyrir	  

valinu	   (Harkins,	   2001).	   Með	   meiri	   og	   fjölbreyttari	   starfsgreinum	   í	   dag	   og	   fleiri	  

félagslegum	  áhrifaþáttum	  er	  skiljanlegt	  að	  færri	  feti	  í	  fótspor	  foreldra	  sinna	  og	  fleiri	  velji	  

sér	   annan	   starfsvettvang	   en	   foreldrar.	   Einstaklingar	   á	   leikskólaaldri	   og	   í	   upphafi	  

skólagöngu	   velja	   sér	   oftast	   störf	   sem	   tengjast	   fyrirmyndum	   þeirra	   og	   einstaklingum	   í	  

þeirra	   félagslega	   umhverfi	   eins	   og	   búðarkona,	   kennari	   og	   lögreglumaður	   (Harkins,	  

2001).	   Á	  miðstigi	   grunnskólans	   hefur	   áhugi	   barna	   á	   starfsvali	   færst	   yfir	   í	   íþróttatengd	  

störf	   sem	   oft	   tengjast	   tómstundum	   þeirra.	   Á	   unglingsaldri,	   þegar	   þekking	   barna	   á	  

störfum	  hefur	  aukist,	  þróast	  starfsvalið	  smám	  saman	  nær	  áhugasviði	  þeirra.	  Hins	  vegar	  

hafa	  rannsóknir	  sýnt	  að	  þeim	  fer	  fækkandi	  sem	  velja	  sér	  sama	  starf	  og	  foreldrar	  (Auger	  

o.fl.,	  2005;	  Jóhanna	  Sólveig	  Lövdahl,	  2011).	  

Í	  rannsókn	  Halldóru	  Lóu	  Þorvaldsdóttur	  (2013),	  þar	  sem	  kannaðir	  voru	  áhrifaþættir	  í	  

starfsvali	   nemenda,	   kemur	   fram	   að	   stór	   hópur	   þátttakenda	   rannsóknarinnar	   hafði	  

fengið	  mikinn	  stuðning	  og	  hvatningu	  í	  grunnskólanámi	  sínu.	  Þeir	  höfðu	  komist	  snemma	  í	  

kynni	   við	  það	   viðfangsefni	   sem	  þau	   völdu	  að	  mennta	   sig	   í	   og	  höfðu	  þau	   kynni	   áhrif	   á	  

starfsval	  þeirra.	  Flestir	  þátttakendurnir,	  sem	  vinna	  við	  landbúnaðartengd	  störf,	  töldu	  að	  

það	  sem	  vakti	  áhuga	  þeirra	  á	  faginu	  var	  að	  hafa	  haft	  tækifæri	  til	  að	  afla	  sér	  þekkingar	  á	  

viðfangsefninu	   eða	   að	   hafa	   alist	   upp	   við	   þær	   aðstæður	   að	   komast	   í	   snertingu	   við	  

viðfangsefnið.	   Einnig	   kom	   fram	   að	   flestir	   þeirra	   nemenda,	   sem	   stunduðu	   nám	   við	  

landbúnaðarháskóla	  landsins,	  komu	  af	  landsbyggðinni	  og	  höfðu	  því	  meiri	  möguleika	  á	  að	  

komast	   í	   snertingu	   við	   viðfangsefnið.	   Flestir	   voru	   sáttir	   við	   námið	   og	   margir	   þeirra	  

stefndu	   að	   frekara	   námi	   í	   tengslum	   við	   fagið.	   Rannsóknir	   þessar	   sýna	   að	   kynni	  

einstaklinga	  af	  störfum	  skiptir	  miklu	  máli	  þegar	  þeir	  velja	  sér	  starf.	  	  

Mikilvægt	  er	  að	  fræða	  börn	  um	  störf	  því	  ef	  börn	  heyra	  ekki	  um	  störfin	  þá	  munu	  þau	  

ekki	  vita	  neitt	  um	  þau	  (Magnuson	  og	  Starr,	  2000).	  Á	  þeim	  tíma,	  þegar	  þróun	  áhugasviðs	  

er	  að	  mótast,	  horfa	  börn	  á	   störf	   fullorðinna	   í	   kringum	  sig	  og	  meta	  hvernig	  þeim	   líst	   á	  

þau.	  Ef	  hvatning	  og	  tækifæri	   til	  þess	  að	  ræða	  um	  störfin,	  sem	  þau	  hafa	  áhuga	  á,	  er	   til	  

staðar	  eykur	  það	  skilning	  þeirra	  og	  þroska	  á	  starfsþróun	  (Sharf,	  2013;	  Super,	  1990).	  Hins	  

vegar	   er	   starfsval	   ekki	   einungis	   háð	   fræðslu	   um	   störfin	   heldur	   einnig	   getu	  

einstaklingsins.	  Það	  verður	  því	  að	  taka	  með	  í	  myndina	  mikilvæga	  áhrifaþætti	  í	  lífi	  hans,	  í	  

fjölskyldunni	  og	  samfélaginu	  sem	  móta	  starfsval	  hans	  (Harkins,	  2001).	  

Eins	   og	   fram	   hefur	   komið	   auðveldar	   þekking	   einstaklinga	   af	   störfum,	   náms-‐	   og	  

starfsval	  þeirra.	  Þekkingin	  tengdist	  að	  mestu	  fjölskyldum	  á	  fyrri	  öldum	  en	  í	  dag	  eru	  það	  

einnig	  félagslegir	  þættir	  og	  umhverfisþættir	  eins	  og	  kennarinn,	  búseta	  og	  fjölmiðlar	  sem	  

hafa	   áhrif	   (Harkins,	   2001).	   Það	   eru	   félagslegir	   þættir	   og	   umhverfisþættir	   sem	  

kerfiskenningin	   lýsir	   sem	   áhrifavöldum	   í	   starfsvali	   sem	   sjá	  má	   á	   stærri	   hringjunum	  og	  

sporöskjunum	  á	  mynd	  1,	  áhrifaþáttum	  sem	  tengst	  geta	  lífi	  einstaklingsins	  á	  marga	  vegu	  

(Patton	  og	  McMahon,	  1999).	  

	  

1.3.6 Félagslegir	  þættir	  og	  umhverfisþættir	  	  

Náms-‐	  og	  starfsval	  er	  oft	  háð	  mörgum	  áhrifaþáttum	  og	  er	  því	  mikilvægt	  að	  átta	  sig	  á	  og	  

skilja	   hvernig	   umhverfið	   og	   aðstæður	   geta	   haft	   áhrif	   á	   val	   einstaklingsins.	   Hugmyndir	  

einstaklingsins	   eru	   ekki	   einungis	   háðar	   draumum	   og	   óskum	   hvers	   og	   eins	   heldur	  

blandast	   umhverfisþættir,	   markmið	   og	   draumar	   foreldra	   auk	   eigin	   sjálfsmats	   og	  

sjálfsskilnings	   oft	   við	   (Rousseau	   og	   Venter,	   2009).	   Þrátt	   fyrir	   að	   í	   mörgum	  

starfsþróunarkenningum	   hafi	   verið	   lögð	   áhersla	   á	   að	   náms-‐	   og	   starfsval	   sé	   fyrst	   og	  

fremst	   háð	   einstaklingsbundnum	   þáttum	   hafa	   kenningar	   um	   áhrif	   umhverfis	   og	  

félagslegra	   þátta	   einnig	   komið	   fram	   (Bourdieu,	   1984/2010;	   Krumboltz,	   2009;	   Super,	  

1990).	  Meðal	  þeirra	  þátta,	  sem	  geta	  haft	  áhrif	  á	  val	  einstaklingsins	  á	  námi	  og	  starfi,	  eru	  

til	  dæmis	  fjölskyldu-‐	  og	  búsetuaðstæður,	  atburðir	  í	  umhverfinu,	  uppeldisáhrif	  og	  þroski	  

einstaklingsins.	   Flutningur	   á	  milli	   staða,	   fjölskylduvandi,	   fjárhagur,	   hvatning	  og	   viðhorf	  

eru	  dæmi	  um	  aðstæður	  sem	  geta	  haft	  góð	  og	  slæm	  áhrif	  á	  starfsval	  (Sharf,	  2013).	  	  

Einn	  áhrifamesti	  félagsfræðingur	  síðari	  ára,	  Pierre	  Bourdieu	  (1984/2010),	  kom	  fram	  

með	  kenningu	  sem	  samþætti	  hugmyndir	  um	  áhrifaþætti	  náms-‐	  og	  starfsvals.	  Kenningin	  

snýst	   um	   að	   varpa	   ljósi	   á	   hvernig	   félagsleg	   staða	   einstaklinga	   móti	   val	   þeirra	   á	  

menningarafurðum	  og	   tómstundum	  eða	  það	   sem	  Bourdieu	  kallar	  habitus.	  Habitus	  má	  

skýra	   sem	   félagslegan	   veruhátt	   eða	   formgerð	   sem	   er	   félagsleg	   að	   uppruna,	   samofin	  

okkur	  andlega	  og	  líkamlega	  og	  tengist	  mismunandi	  lífsstíl.	  

Bourdieu	  taldi	  að	  virðing	  og	  viðurkenning	  safnist	  upp	  hjá	  einstaklingum	  og	  virðing	  sé	  

sérstaks	  eðlis	   í	  heimi	  menntunar	  og	  menningar.	  Út	  frá	  því	  mótaði	  hann	  hugtak	  sitt	  um	  

menningarauð	   (e.	   cultural	   capital).	  Menningarauður	   einstaklings	   er	   fólginn	   í	  menntun	  

hans	   færni	   og	   þekkingu.	   Auðurinn	   er	   einstaklingsbundinn	   og	   byggir	   á	   samfélagslegri	  

viðurkenningu.	   Rannsóknir	   Bourdieus	   benda	   á	   að	   grunnurinn	   að	   menningarauði	   sé	  

yfirleitt	   lagður	   á	   æskuheimilum	   og	   byrjar	   á	   uppeldinu	   þar	   sem	   menntun	   foreldra	   er	  

mismikil	  og	  aðgangur	  að	  tónlist,	  bókum	  og	  öðrum	  slíkum	  þáttum	  mismunandi.	  Sá	  auður	  

elur	   svo	   af	   sér	   færni	   í	   menningu	   og	   virðingu	   fyrir	   henni.	   Einnig	   telur	   Bourdieu	   að	  

menningarauðurinn	   færist	   á	  milli	   kynslóða	   og	   fá	   sumir	  mikinn	  menningarauð	   en	   aðrir	  

lítinn	  (Bourdieu,	  1998;	  Gestur	  Guðmundsson,	  2008).	  

Habitus-‐	  kenning	  Bourdieus	  samanstendur	  af	  þremur	  þáttum:	  hegðun	  einstaklinga,	  

skynjun	  þeirra	  á	  umhverfi	  og	  aðstæður	  og	  allri	  hugsun	  sem	  þeir	  beita	  án	  umhugsunar.	  

Bourdieu	  telur	  að	  menn	  noti	  þessa	  þætti	  ómeðvitað	  þar	  sem	  hegðun	  þeirra	  mótast	  af	  

þeim	  félagslega	  hópi	  sem	  þeir	  umgangast	  og	  því	  umhverfi	  sem	  þeir	  búa	  í.	  Einstaklingar	  

búa	   við	   mismunandi	   aðstæður	   bæði	   hvað	   varðar	   búsetu	   og	   menningu.	   Íþrótta-‐	   eða	  

tómstundaiðkun	   getur	   verið	   mismunandi	   á	   milli	   landshluta	   (Bourdieu,	   1998;	   Gestur	  

Guðmundsson,	   2008).	   Til	   að	   mynda	   hafa	   íbúar	   Akraness	   ekki	   tækifæri	   til	   að	   æfa	  

handbolta	  þar	  sem	  lítil	  sem	  engin	  þjálfun	  fer	  þar	  fram	  en	  til	  dæmis	  höfuðborgarsvæðið	  

státar	   af	   kröftugum	   handknattleiksfélögum.	   Sú	   reynsla	   sem	   einstaklingurinn	   býr	   yfir,	  

kemur	  fram	  í	  meiri	  hæfni	  hans	  á	  því	  sviði.	  Sá	  sem	  elst	  upp	  við	  mikið	  sé	  spilað	  af	  tónlist,	  

til	  dæmis	  á	  píanó,	  er	  í	  öðrum	  og	  betri	  tengslum	  við	  tónlist	  en	  sá	  sem	  einungis	  hlustar	  á	  

tónlistina	   í	   útvarpinu	   (Bourdieu,	   1977/1990).	   Eins	   á	   þetta	   svið	   við	   um	   tiltekin	   störf	  

(blaðamaður)	   eða	   áhugamál	   (knattspyrna)	   sem	   einstaklingurinn	   er	   alinn	   upp	   við	   á	  

heimilinu.	  Sá	  sem	  hefur	   reynslu	  af	   fjölmiðlastarfi	  eða	  knattspyrnu	  er	   í	  annarri	  aðstöðu	  

að	  skynja	  auðkenni	  þeirra	  og	  aðgreina	  frá	  öðrum	  störfum	  eða	  áhugamálum.	  Rannsókn	  

Halldóru	  Lóu	  Þorvaldsdóttur	  sýndi	  fram	  á	  að	  flestir	  þeirra	  nemenda,	  sem	  stunduðu	  nám	  

við	  landbúnaðarháskóla	  landsins,	  komu	  af	  landsbyggðinni	  og	  höfðu	  því	  meiri	  möguleika	  

en	   nemendur	   á	   höfuðborgarsvæðinu	   á	   að	   komast	   í	   snertingu	   við	   viðfangsefnið	   og	  

kynnast	  því	  áður	  en	  þeir	  hófu	  nám	  (Halldóra	  Lóa	  Þorvaldsdóttir,	  2013).	  	  

Habitus	  er	  ekki	  bara	  huglægt	  fyrirbæri	  heldur	  einnig	  hluti	  líkamans.	  Bourdieu	  skoðar	  

habitus	  sem	  hluta	  af	  félagslegri	  aðild	  okkar	  að	  einstökum	  félagshópum.	  Bourdieu	  vekur	  

athygli	   á	   því	   að	   líkamshreyfingar,	   borðsiðir,	   hvernig	   við	   veljum	  okkur	   föt	   og	  horfum	  á	  

listaverk	  sé	  það	  sem	  gefur	  merki	  um	  félagslega	  stöðu	  fólks.	  Félagsleg	  staða	  einstaklinga	  

getur	   verið	  mismunandi	   og	   er	   þá	   talað	   um	   félagslega	  mismunun.	   Henni	   fylgir	  misjafn	  

aðgangur	   að	   gæðum	   samfélagsins.	   Mismununin	   getur	   verið	   á	   grundvelli	   efnahags,	  

kynferðis,	   starfs,	   þjóðernis	   eða	   annarra	   félagslegra	   þátta	   (Bourdieu,	   1992;	   Gestur	  

Guðmundsson,	  2008).	  Sem	  gott	  dæmi	  má	  nefna	  félagslegan	  mun	  í	  kvikmyndum	  þar	  sem	  

sýndir	  eru	  fjölbreyttir	  heimar	  stétta	  úr	  mismunandi	  hverfum,	  bæði	   fátækum	  og	  ríkum,	  

og	   koma	   ólíkir	   borðsiðir,	   fataval	   og	   líkamshreyfingar	   þar	   sterkt	   fram	   (Gestur	  

Guðmundsson,	  2008).	  	  

Niðurstöður	   rannsóknar,	   þar	   sem	   kannaður	   var	   habitus	   íslenskra	   ungmenna	   á	  

aldrinum	  19–22	  ára,	  sýna	  að	  þátttakendur	  skiptust	  í	  fjóra	  aðgreinda	  hópa	  eftir	  smekk	  og	  

vali	  á	  menningarneyslu	  og	  listrænum	  viðburðum.	  Hóparnir	  voru	  listir,	  léttpopp	  og	  tíska,	  

sport	   og	   rokk,	   tónlist	   og	   bókmenning	   (Guðbjörg	   Vilhjálmsdóttir	   og	   Guðmundur	   B.	  

Arnkelsson,	  2013).	  Habitus	  aðgreinir	  ungmenni	  og	  kemur	  það	   fram	   í	  menningarneyslu	  

þeirra.	   Rannsóknin	   sýndi	   ríkjandi	   hópa	   með	   kvenleg	   áhugamál	   sem	   eru	   tengdar	   við	  

kynferði.	   Einnig	   kom	   fram	   að	   sá	   hópur,	   sem	   mest	   stundar	   klassíska	   tónlist	   og	  

bókmenntir,	  tengist	  efri	  stéttum	  samfélagsins	  (Guðbjörg	  Vilhjálmsdóttir	  og	  Guðmundur	  

B.	   Arnkelsson,	   2013).	   Svipaðar	   niðurstöður	   má	   sjá	   í	   rannsókn	   á	   habitus	   yngri	  

þátttakenda.	  Þar	  kom	  fram	  að	  einstaklingar	  aðgreinast	  eftir	  habitus	  um	  15–16	  ára	  þrátt	  

fyrir	   að	  allir	   fylgi	   sömu	  námskrá	   í	   skólum	   landsins	  og	  búi	   í	   sama	  einsleita	   samfélaginu	  

(Guðbjörg	  Vilhjálmsdóttir,	  2005).	  Má	  því	  segja	  að	  að	  þær	  rannsóknir	  staðfesti	  kenningu	  

Bourdieus	   um	   að	   athafnir	   í	   frístundum	   tengist	   félagslegum	   uppruna	   okkar	   (Guðbjörg	  

Vilhjálmsdóttir,	  2008).	  

Bourdieu	  lagði	  mikla	  áherslu	  á	  hugtakið	  félagsauður	  (e.	  social	  capital).	  Í	  því	  felst	  að	  

búa	  yfir	  félagslegum	  samböndum	  og	  nýta	  þau	  vel	  og	  efla.	  Rannsóknir	  hans	  sýndu	  að	  það	  

skiptir	  miklu	  máli	  bæði	  í	  fjárhags-‐	  og	  menningarheiminum	  að	  nýta	  sér	  þau	  sambönd	  sem	  

hver	  einstaklingur	  hefur.	  Í	  hugtaki	  Bourdieus,	  sem	  er	  hluti	  af	  greiningu	  hans	  á	  félagslegri	  

mismunun,	  kemur	  fram	  hvernig	  mismunun	  á	  félagsauði	  er	  tekin	  í	  arf	  og	  hversu	  vel	  hver	  

og	   einn	   býr	   að	   henni.	   Hver	   og	   einn	   hefur	   mismunandi	   félagslega	   stöðu	   og	   því	   fylgir	  

misjafn	  aðgangur	  að	  gæðum	  samfélagsins.	  Sumir	  eru	  til	  að	  mynda	  vinmargir	   í	  skóla	  og	  

eiga	  sterk	  tengsl	  í	  ættir	  sínar	  á	  meðan	  aðrir	  njóta	  ekki	  þeirrar	  sældar	  og	  hafa	  ekki	  þann	  

stuðning	   af	   félagslegu	   umhverfi	   sínu	   (Gestur	   Guðmundsson,	   2008).	   Einnig	   má	   tengja	  

þetta	  hugtak	   við	  þau	   tengsl	   sem	  þátttakendur	   rannsóknarinnar	  hafa	   við	   störf	   foreldra	  

sinna.	  Ef	  mikið	  er	  rætt	  um	  störfin	  við	  einstaklinga	  vita	  þau	  meira	  um	  þau	  og	  hvað	  felst	  í	  

þeim	  og	  hafa	  þar	  af	  leiðandi	  gott	  forskot	  á	  aðra	  sem	  ekki	  öðlast	  þá	  þekkingu	  (Magnuson	  

og	   Starr,	   2000).	   Þeir	   einstaklingar,	   sem	   komast	   snemma	   í	   kynni	   við	   ákveðin	   störf	   eða	  

alast	   upp	   við	   þær	   aðstæður	   að	   komast	   í	   snertingu	   við	   viðfangsefnið,	   telja	   það	   vekja	  

áhuga	  þeirra	  á	   störfunum	   (Halldóra	   Lóa	  Þorvaldsdóttir,	   2013).	  Rannsóknir	  þessar	   sýna	  

að	   kynni	   einstaklinga	   af	   störfum	   og	   þau	   sambönd,	   sem	   einstaklingar	   hafa,	   geta	   skipt	  

miklu	  máli	  þegar	  velja	  á	  sér	  starf.	  	  

Í	   félagsnámskenningunum	   (e.	   social	   learning	   theory)	   má	   sjá	   skilgreiningar	   á	  

ákvarðanaferlinu	  varðandi	  starfsval.	  Þær	  benda	  á	  að	  ákvörðun	  sé	  lært	  ferli	  sem	  mótist	  af	  

jákvæðum	   og	   neikvæðum	   aðstæðum	   í	   umhverfinu	   (Herr	   og	   Cramer,	   1992).	   Í	  

félagsnámskenningu	  Johns	  Krumboltz	  (2009)	  kemur	  fram	  að	  einstaklingurinn	  mótast	  af	  

samspili	  styrkinga	  í	  umhverfinu	  og	  hermináms.	  	  

Umhverfisþættir	  (e.	  environmental	  conditions/events)	  eru	  að	  mati	  Krumboltz	  ekki	  á	  

valdi	   einstaklingsins	   heldur	   geta	   félagslegir,	  menningarlegir,	   pólitískir	   og	   efnahagslegir	  

þættir	  haft	  áhrif	  á	  hann.	  Búseta	   fólks	  getur	  einnig	  skipt	  máli	  ef	  hugað	  er	  að	  starfsvali.	  

Krumboltz	   telur	   að	   menntun	   hefjist	   strax	   við	   fæðingu.	   Foreldrarnir	   skapi	   öruggt	  

umhverfi	  fyrir	  barnið	  og	  málþroski	  skipti	  máli	  í	  námi	  barna.	  Börnin	  læri	  þegar	  talað	  er	  við	  

þau	   og	   því	   meira	   sem	   lesið	   sé	   fyrir	   börn,	   þeim	   mun	   betur	   gengur	   þeim	   í	   námi.	  

Lærdómsreynsla	  (e.	  learning	  experiences)	  felist	  í	  fjölbreyttum	  þáttum.	  Krumboltz	  (2009)	  

telur	  að	  tækifæri	  til	  menntunar	  fari	  bæði	  eftir	  félagslegum	  og	  persónulegum	  þáttum,	  til	  

dæmis	   áhrifum	   foreldra	   til	   menntunar	   og	   fjárhagslegum	   stuðningi	   þeirra	   við	   nám	  

einstaklingsins.	  	  

Skóli	  og	  kennarar	  hafa	   líka	  áhrif	  á	  þróun	  áhuga	  og	  getu	  einstaklingsins.	  Krumboltz	  

telur	  að	  lærdómsreynsla	  einstaklingsins	  hafi	  áhrif	  á	  starfsvalið	  og	  að	  allt	  nám	  virki	  sem	  

reynsla,	  hvort	   sem	  um	  er	  að	   ræða	  að	   taka	  próf,	   lestur	   fyrir	  próf,	  hópverkefni	  eða	   leik	  

með	   jafnöldrum.	   Sá	   einstaklingur,	   sem	   fær	   alltaf	   hæstu	   einkunn	   í	   ákveðnu	   fagi,	   er	  

líklegri	   til	   að	   halda	   áfram	   á	   sömu	   braut	   og	   velja	   þau	   fög,	   sem	  hann	   stendur	   sig	   vel	   í,	  

frekar	  en	  þau	   fög	  þar	  sem	  verri	  árangri	  er	  náð.	  Einstaklingur	  upplifir	  einnig	  afleiðingar	  

eigin	   gjörða.	   Þær	   geta	   verið	  munnleg	   viðbrögð/hvatning	   eða	   líkamleg,	   líkt	   og	   klapp	   á	  

bakið	  frá	  öðrum	  fyrir	  vel	  unnin	  störf.	  Viðbrögðin	  geta	  verið	  jafnt	  jákvæð	  sem	  neikvæð	  og	  

verið	   bæði	   hvetjandi	   eða	   letjandi	   gagnvart	   ákveðnum	   starfsferli.	   Til	   dæmis	   ef	  

einstaklingur	  fær	  tækifæri	  til	  að	  læra	  á	  píanó,	  þá	  skiptir	  máli	  hvort	  hann	  hefur	  aðgang	  að	  

píanói	  til	  æfinga,	  góðan	  píanókennara	  og	  jafnvel	  hvort	  hann	  fær	  hvatningu	  til	  námsins.	  

Allt	  þetta	  skiptir	  máli	  að	  mati	  Krumboltz.	  Erfitt	  geti	  verið	  að	  átta	  sig	  á	  því	  hvað	  sé	  erft	  og	  

hvað	   sé	   lært.	   Erfðir	   geta	   haft	   áhrif	   á	   verkefnanálgun	   (e.	   task	   approach	   skills)	  

einstaklingsins,	   telur	   Krumboltz.	   Með	   því	   á	   hann	   við	   hvernig	   einstaklingurinn	   nálgast	  

verkefnin,	   færni	   hans,	   hæfni	   til	   að	   setja	   sér	   markmið	   og	   hvernig	   hann	   safnar	  

upplýsingum	  (Krumboltz,	  2009,	  Sharf	  2013).	  

Íslenskar	   jafnt	   sem	   erlendar	   rannsóknir	   hafa	   sýnt	   fram	   á	   að	   félagslegir	   þættir	   og	  

nánasta	   umhverfi	   hafa	   áhrif	   á	   starfshugsun	   fólks	   (Guðbjörg	   Vilhjálmsdóttir,	   2004;	  

Guðbjörg	  Vilhjálmsdóttir	  og	  Guðmundur	  Arnkelsson,	  2005;	  Rousseau	  og	  Venter,	  2009)	  

óháð	   kyni,	   búsetu	   eða	   stétt	   (Guðbjörg	   Vilhjálmsdóttir,	   2003).	   Með	   starfshugsun	   (e.	  

occupational	   conceptualisation)	   er	   átt	   við	   hvernig	   fólk	   hugsar	   um	   starfsheiti	   og	   störf	  

byggð	  á	  reynslu	  þeirra	  og	  hvort	  þau	  þyki	  virðingarverð	  (Guðbjörg	  Vilhjálmsdóttir,	  2004).	  

Starfshugsun	   er	   talin	   mótast	   af	   umhverfinu	   og	   vera	   undirstaða	   starfsþróunar	   og	  

starfsáhuga	   (Bourdieu,	   1984/2010;	   Guðbjörg	   Vilhjálmsdóttir,	   2004,	   2013).	   Í	   rannsókn	  

Guðbjargar	  Vilhjálmsdóttur	  á	  starfshugsun	  unglinga	  10.	  bekkjar	   í	  grunnskólum	  landsins	  

kom	   fram	   að	   munur	   er	   á	   kynjunum	   hvað	   starfshugsun	   varðar.	   Niðurstaða	  

rannsóknarinnar	  var	  sú	  að	  konur	  og	  karlar	  hugsa	  ekki	  eins	  um	  virðingu	  starfa	  og	  er	  sá	  

munur	  þegar	  kominn	  fram	  á	  unga	  aldri	  (Guðbjörg	  Vilhjálmsdóttir,	  2004).	  

Af	   kenningum	   og	   rannsóknum	   að	   dæma	   má	   sjá	   að	   félagslegir	   þættir	   og	  

umhverfisþættir	  geta	  haft	  mikil	  áhrif	  á	  starfsval	  einstaklinga.	  Þeir	  áhrifaþættir	  geta	  verið	  

fjölskylduaðstæður	   eins	   og	  menntun	   foreldra,	   lífsstíll,	  menning	  og	   sá	  menningarauður	  

sem	  getur	  færst	  á	  milli	  kynslóða,	  ásamt	  mismunandi	  félagsauði	  sem	  hver	  og	  einn	  býr	  við	  

(Gestur	  Guðmundsson,	  2008).	  Búseta	  getur	  einnig	  skipt	  máli	  þar	  sem	  ekki	  skapast	   jöfn	  

tækifæri	   til	   náms	   og	   starfs	   þar	   sem	   takmörkuð	   kennsla	   getur	   verið	   í	   til	   að	   mynda	  

framhaldsnámi	  á	  landsbyggðinni.	  Skólinn	  er	  mikill	  áhrifavaldur	  starfsvals	  en	  getur	  verið	  

bæði	  jákvæð	  og	  neikvæð	  hvatning	  í	  lífi	  einstaklingsins	  (Krumboltz,	  2009).	  	  

Félagslegir	   þættir	   og	   okkar	   nánasta	   umhverfi	   hafa	   áhrif	   á	   hvernig	   við	   hugsum	  um	  

störf	   (Guðbjörg	   Vilhjálmsdóttir,	   2004).	  Með	   nánasta	   umhverfi	   er	   til	   að	  mynda	   átt	   við	  

foreldra	   og	   fjölskyldu.	   Fjölskyldan	   getur	   verið	   stór	   áhrifaþáttur	   í	   lífi	   einstaklinga	   og	   er	  

hún	  mikilvægur	   hluti	   þessarar	   rannsóknar	   sem	  beinist	   að	   einstaklingum	   sem	   velja	   sér	  

sama	  starf	  og	  foreldri.	  

	  

1.3.7 Fjölskyldan	  og	  fyrirmyndir	  

Viðhorf	  foreldra	  til	  menntunar	  og	  tengsl	  barna	  og	  foreldra	  hafa	  mikil	  áhrif	  á	  starfsþroska	  

og	   starfsferilsþróun	   barna.	   Á	   grunnskólaaldri	   eru	   börn	   og	   unglingar	   oft	   viðkvæm	   fyrir	  

skoðunum	   og	   viðhorfum	   annarra.	   Væntingar	   þeirra	   og	   viðhorf	   til	   starfsframa	   er	   að	  

mótast	  og	  hafa	  áhrif	  foreldra	  þar	  mikið	  að	  segja	  (Herr	  og	  Cramer,	  1992).	  Unglingar	  eru	  

sér	  meðvitaðir	  um	  hina	  ýmsu	  þætti	  sem	  hafa	  áhrif	  á	  starfsval	  þeirra	  og	  eru	  áhrifavaldar	  

stúlkna	   frekar	   af	   sama	   kyni,	   til	   dæmis	   móðir,	   vinkona	   eða	   kvenkyns	   kennari	   (Paa	   og	  

Mcwhirter,	  2000).	  

Aðrir	   félagslegir	   þættir,	   eins	   og	   fyrirmyndir,	   geta	   einnig	   haft	   áhrif	   á	   starfsval	   og	  

ákvarðanatöku	   í	   lífi	   einstaklingsins.	   Sýnt	   hefur	   verið	   fram	   á	   að	   börn	   læra	  með	   því	   að	  

herma	   eftir	   og	   geta	   fyrirmyndir	   í	   umhverfi	   barnanna	   haft	   mikil	   áhrif	   á	   hvernig	   þau	  

upplifa	  ýmsar	  starfsstöður	  og	  greinar.	  Helstu	  fyrirmyndir	  barna	  eru	  foreldrar,	  kennarar,	  

einstaklingar	  sem	  börn	  eiga	  samskipti	  við	  eða	  þekktir	  einstaklingar	  úr	  til	  dæmis	  tónlistar-‐

,	   leiklistar-‐	   eða	   íþróttaheiminum	   (Krumboltz,	   2009;	   Savickas,	   2005;	   Super,	   1990).	  

Krumboltz	   (2009)	   telur	   að	   þar	   sem	   einstaklingar	   hafa	   mikinn	   aðgang	   að	   fjölmiðlum,	  

bókum	   og	   tímaritum	   sé	   úr	   nógu	   að	   velja	   fyrir	   þá	   til	   að	   mynda	   sér	   skoðanir	   á	   hvaða	  

fyrirmyndum	  þeir	  vilja	  líkjast.	  	  

Af	   sex	   stiga	   líkani	   í	   kenningu	   Havinghursts	   eru	   þrjú	   stig	   sem	   lýsa	   bernsku	   og	  

unglingsárum.	   Á	   fyrsta	   stigi	   samsömunar	   (e.	   identification)	   að	   starfi,	   telur	   hann	   að	   á	  

aldursbilinu	  5–10	  ára	  verði	  störf	  eðlislæg	  í	  huga	  barnsins	  og	  allt	  sem	  tengist	  þeim	  síðar	  á	  

lífsleiðinni.	   Foreldrar	   og	   aðrir	   fullorðnir	   í	   lífi	   barnsins	   eru	   mikilvægar	   fyrirmyndir	   í	  

uppbyggingu	  þessarar	   sýnar.	  Þrátt	   fyrir	  að	  Havinghurst	  hafi	  ekki	   tilgreint	   í	  hve	  miklum	  

mæli	  börn	  geta	  átt	  von	  á	  að	  líkjast	  foreldrum	  sínum	  í	  starfi	  þá	  hafa	  rannsóknir	  sýnt	  að	  

samsömun	  leiði	  börnin	  að	  svipuðu	  starfsvali	  og	  foreldrar	  þeirra	  eða	  aðrir	  nákomnir	  þeim	  

(Auger	  o.fl.,	  2005).	  

Emmanuelle	   (2009)	   gerði	   rannsókn	   á	   241	   unglingi	   þar	   sem	   mat	   var	   lagt	   á	   hvort	  

unglingarnir	  ættu	   í	   erfiðleikum	  með	   að	   taka	   ákvarðanir	   um	  náms-‐	   og	   starfsferil	   sinn	   í	  

framtíðinni.	  Í	  ljós	  kom	  að	  tengsl	  unglinga	  og	  foreldra	  geta	  haft	  áhrif	  á	  starfsval	  þeirra.	  Því	  

nánari	   sem	   unglingarnir	   eru	   foreldrum	   sínum	   því	   auðveldara	   reynist	   þeim	   að	   taka	  

ákvarðanir	   varðandi	   starfsferil	   sinn.	   Foreldrar	   eru	   oft	   samstíga	   þeim	   varðandi	  

starfshugmyndir	   og	   starfsval	   (Otto,	   2000).	   Nemendur	   leita	   helst	   til	   móður	   varðandi	  

ákvörðun	   um	   starfsval	   sem	  má	   rekja	   til	   þess	   hversu	   vel	   mæður	   þekkja	   áhugamál	   og	  

styrkleika	  barna	  sinna.	  Fast	  á	  hæla	  mæðranna	  koma	  feður,	  aðrir	   fjölskyldumeðlimir	  og	  

vinir	  (Otto,	  2000).	  Einstaklingarnir	  leita	  frekar	  til	  foreldra	  heldur	  en	  kennara	  og	  náms-‐	  og	  

starfsráðgjafa	   skólanna	   varðandi	   náms-‐	   og	   starfsval	   (Kniveton,	   2004;	   Svanhildur	  

Svavarsdóttir,	   2010).	   Þrátt	   fyrir	   að	   foreldrar	   séu	   helstu	   áhrifaaðilarnir	   í	   náms-‐	   og	  

starfsvali	   einstaklinga	   (Halldóra	   Lóa	   Þorvaldsdóttir,	   2013)	   sýnir	   íslensk	   rannsókn	   að	  

makar	   hafa	   einnig	   mikil	   áhrif	   á	   starfsval.	   Líklega	   er	   ástæðan	   sú	   að	   hér	   á	   Íslandi	   er	  

ákvörðun	   um	  námsval	   oftast	   tekin	   þegar	   einstaklingarnir	   búa	   enn	   í	   foreldrahúsum	  en	  

þegar	  ákvörðun	  um	  starfsval	  er	  tekin	  eru	  þeir	  fluttir	  að	  heiman	  og	  hafa	  jafnvel	  stofnað	  

fjölskyldu	  (Fjóla	  Þórdís	  Jónsdóttir	  og	  Ingi	  Rúnar	  Eðvarðsson,	  2013).	  

Fyrirmyndir	  hafa	  einnig	  áhrif	  á	  hver	  draumastörf	  barna	  eru.	  Sýnir	  langtímarannsókn	  

Helwigs	   (2008)	   fram	   á	   að	   strákar	   á	   aldrinum	   8–10	   ára	   velja	   sér	   frekar	   störf	   sem	  

karlmenn	  hafa	  frekar	  sótt	  í	  líkt	  og	  flugmaður,	  læknir	  eða	  verkfræðingur.	  Stúlkur	  velja	  sér	  

hins	  vegar	  draumastörf	  eins	  og	  kennari	  eða	  hjúkrunarfræðingur.	  Starfsvalið	  breytist	  lítið	  

hjá	  drengjum	  um	  11–12	  ára	   aldur	   en	   stúlkur	   á	   þeim	  aldri	   fara	  hins	   vegar	   að	   velja	   sér	  

karllegri	   störf	   og	   eru	   helstu	   draumastörf	   hjá	   báðum	   kynjum	   á	   þeim	   aldri	   læknir,	  

verkfræðingur,	  vísindamaður	  eða	  geimfari.	  	  

Þessar	   niðurstöður	   samræmast	   kenningum	   Eriksons	   (1968),	   Supers	   (1990)	   og	  

Savickas	   (2005)	  um	  að	   fyrirmyndir	  og	  stuðningur	  séu	  mikilvægur	  þáttur	   í	  uppbyggingu	  

sjálfsmyndar	   og	   lærdóms	   um	   atvinnulífið.	   Í	   þessari	   rannsókn	   eru	   foreldrar	  mikilvægir	  

aðilar	  í	  lífi	  þátttakendanna	  og	  líklegt	  er	  að	  þeir	  hafi	  haft	  áhrif	  á	  starfsval	  þeirra.	  

	  

1.4 Samantekt	  og	  rannsóknarspurningar	  
Ef	   litið	   er	   yfir	   kenningar	   og	   rannsóknir	   í	   tengslum	   við	   þætti	   í	   umhverfinu,	   sem	  

kerfiskenningin	  telur	  að	  einstaklingurinn	  verði	  fyrir	  áhrifum	  af,	  kemur	  fram	  að	  börn	  byrja	  

snemma	  að	  taka	  ákvarðanir	  um	  marga	  hluti	   sem	  tengjast	   lífi	  þeirra.	  Persónuleikinn	  og	  

sjálfsmyndin	  mótast	  af	  umhverfinu	  og	  eru	  í	  stöðugri	  þróun.	  Fyrirmyndir	  einstaklinganna	  

í	  bernsku	  eru	  oftast	  þeir	  sem	  standa	  þeim	  næst,	  eins	  og	  foreldrar	  og	  kennarar,	  en	  síðar	  

bætast	   við	   þekktir	   einstaklingar	   úr	   íþrótta-‐	   eða	   listaheiminum	   (Krumboltz,	   2009;	  

Savickas,	   2005;	   Super,	   1990).	   Þegar	   sjálfsmynd	   einstaklingsins	   fer	   að	   mótast	   á	  

unglingsárum	  hafa	  vinirnir	  mikil	  áhrif	  á	  ákvarðanir	  þeirra	   (Patton	  og	  McMahon,	  1999).	  

Áður	   en	  mótun	   sjálfsmyndar	  hefst	   fer	   einstaklingurinn	  að	  máta	   sig	   við	  hin	   ýmsu	   störf	  

sem	   oftar	   en	   ekki	   tengjast	   tískustraumum	   og	   fyrirmyndum	   í	   þjóðfélaginu	   (Erikson,	  

1968).	  Síðar	  á	   lífsleiðinni	   fer	  einstaklingurinn	  að	   tengja	  áhugasvið	  sín	  við	  störf	  og	   telja	  

Savickas	   og	   Holland	   að	   einstaklingar	   hafi	   tilhneigingu	   til	   að	   leita	   í	   störf	   þar	   sem	  

áhuganum	   sé	  mætt	   og	   hæfileikar	   þeirra	   fái	   notið	   sín	   (Holland,	   1997;	   Savickas,	   1997).	  

Þrátt	   fyrir	  að	  einstaklingur	  velji	   sér	   störf	   tengd	  áhuga	  sínum	  eru	  það	  einnig	   félagslegir	  

þættir	   og	   umhverfisþættir	   sem	   hafa	   mikil	   áhrif	   á	   starfsval	   þeirra	   (Bourdieu,	   1992;	  

Krumboltz,	  2009).	  Þekking	  á	  störfum	  hefur	  verið	  talin	  mikilvæg	  allt	  frá	  tímum	  Parsons	  og	  

þykir	   enn	   í	   dag.	   Einstaklingar	   leita	   fremur	   í	   störf	   sem	   þeir	   þekkja	   en	   þó	   hefur	   þeim	  

fækkað	  sem	  feta	  í	  fótspor	  foreldranna	  (Harkins,	  2001;	  Patton	  og	  McMahon,	  1999).	  

Markmið	   þessarar	   rannsóknar	   er	   að	   öðlast	   innsýn	   í	   reynslu	   þeirra	   sem	   velja	   sér	  

sama	  starf	  og	  foreldri.	  Lögð	  er	  áhersla	  á	  að	  fá	  fram	  hvaða	  þættir	  höfðu	  áhrif	  á	  starfsval	  

þeirra,	   hvenær	   sú	   ákvörðun	   var	   tekin	   og	   hvernig	   þeim	   líkar	   starfið.	  

Rannsóknarspurningar	  rannsóknarinnar	  eru	  eftirfarandi:	  	  

• Hvernig	  þróaðist	  ákvörðunin	  að	  starfsvalinu?	  	  

• Hvaða	   þættir	   höfðu	   áhrif	   á	   starfsval	   þeirra	   sem	   velja	   sér	   sama	   starf	   og	  

foreldri?	  

• Hver	  eru	  framtíðaráform	  einstaklinganna	  og	  ánægja	  þeirra	  í	  starfi	  

2 Aðferð	  	   	  
Markmið	  rannsóknarinnar	  var	  að	  öðlast	  innsýn	  í	  reynslu	  þeirra	  sem	  velja	  sér	  sama	  starf	  

og	   foreldri.	   Lögð	   var	   áhersla	   á	   að	   fá	   fram	   hvaða	   þættir	   höfðu	   áhrif	   á	   starfsval	  

þátttakendanna,	  hvenær	  sú	  ákvörðun	  var	  tekin	  og	  hvernig	  þeim	  líkar	  starfið.	  Notast	  var	  

við	  eigindlegar	  rannsóknaraðferðir	  (e.	  qualitative	  research	  methods)	  í	  þessari	  rannsókn.	  

Eigindlegar	   rannsóknaraðferðir	   eru	   byggðar	   á	   heimspekilegum	   grunni	  

fyrirbærafræðinnar	  (e.	  phenomenology)	  þar	  sem	  áhersla	  er	  lögð	  á	  að	  skilja	  upplifanir	  og	  

reynslu	   einstaklingsins	   í	   nútíð	   og	   fortíð.	   Aðferðirnar	   felast	   ekki	   í	   að	   reyna	   að	   skýra	  

veruleikann	  út	   frá	  ákveðnum	  kenningum	  (afleiðslu)	  heldur	  er	  byggt	  á	   reynslu	  hvers	  og	  

eins	   þátttakanda	   og	   skýringar	   fundnar	   á	   fyrirbærinu	   sem	   verið	   er	   að	   rannsaka	  

(aðleiðsla).	  Einnig	  er	   lögð	  áhersla	  á	  nákvæmt	  samræmi	  á	  milli	   rannsóknargagnanna	  og	  

þess	  sem	  fólk	  gerði	  eða	  sagði	  og	  hvaða	  merkingu	  einstaklingarnir	   leggja	   í	  aðstæður	  og	  

athafnir	  sínar.	  Með	  því	  fæst	  dýpri	  skilningur	  og	  meiri	  innsýn	  í	  viðfangsefnið,	  innsýn	  sem	  

megindlegar	   rannsóknaraðferðir	   eiga	   erfitt	   með	   að	   veita	   (Creswell,	   2013;	   Hennink,	  

Hutter	  og	  Baily,	  2011).	  

Í	   rannsókninni	   eru	   notuð	   opin	   einstaklingsviðtöl	   þar	   sem	   rannsakandinn	   hefur	  

fyrirfram	  ákveðnar	  hugmyndir	   um	  hvers	   skuli	   spyrja	   en	   til	   að	   viðhalda	  eðlilegu	   flæði	   í	  

viðtalinu	  eru	  spurningarnar	  orðaðar	  á	  mismunandi	  hátt,	  eftir	  því	  hver	  einstaklingurinn	  

er,	  og	  þátttakendum	  gefinn	  kostur	  á	  að	  dýpka	  svör	  sín.	  Með	  opnum	  viðtölum	  er	  leitað	  

eftir	  persónulegri	   reynslu	  þátttakenda.	  Sú	  aðferð	  veitir	   rannsakandanum	  einnig	  miklar	  

upplýsingar	  á	  stuttum	  tíma	  og	  möguleika	  á	  frekari	  upplýsingum	  um	  efni	  rannsóknarinnar	  

sem	  gæti	  nýst	  rannsakanda	  (Hennink,	  Hutter	  og	  Baily,	  2011).	  	  

	  

2.1 Þátttakendur	  
Rannsóknin	  byggir	  á	  sjö	  opnum	  viðtölum	  við	  einstaklinga	  sem	  valið	  hafa	  sama	  starf	  og	  

foreldri.	  Þátttakendur	  voru	  af	  báðum	  kynjum,	  einn	  karl	  og	  sex	  konur,	  á	  aldrinum	  25–53	  

ára.	  Þátttakendur	  koma	  frá	  misstórum	  fjölskyldum	  þar	  sem	  systkinafjöldinn	  er	  frá	  einum	  

og	  upp	  í	  sex.	  Við	  val	  þátttakenda	  voru	  sett	  þau	  viðmið	  að	  þeir	  þyrftu	  að	  hafa	  stundað	  og	  

klárað	   nám	   sem	   tengist	   starfinu	   og	   starfað	   á	   sama	   starfsvettvangi	   og	   annað	   foreldri	  

þeirra	  eða	  báðir.	  Lagt	  var	  kapp	  á	  að	  hafa	  þátttakendahópinn	  sem	  fjölbreyttastan,	  það	  er	  

að	  þátttakendur	  störfuðu	  ekki	  innan	  sömu	  starfsstéttar.	  Tveir	  þátttakandanna	  völdu	  sér	  

sama	  starf	  og	  móðir	  og	  fimm	  þeirra	  sama	  starf	  og	  faðir.	  Störfin,	  sem	  þátttakendur	  völdu	  

að	  starfa	  við,	  krefjast	  mismunandi	  menntunar.	  Einn	  þátttakendanna	  hefur	  lokið	  sérnámi	  

á	  háskólastigi,	  þrír	  meistaranámi	  á	  háskólastigi,	  einn	  háskólanámi,	  einn	  iðnmenntun	  og	  

einn	  þátttakandi	  hefur	  lokið	  námskeiði	  tengdu	  starfinu.	  

Hér	   verður	   gerð	   grein	   fyrir	   þátttakendum	   í	   rannsókninni	   en	   til	   að	   gæta	   fyllsta	  

trúnaðar	  og	  til	  að	  koma	  í	  veg	  fyrir	  að	  rekja	  megi	  upplýsingarnar	  til	  þeirra	  hefur	  nöfnum	  

þeirra	  verið	  breytt	  og	  þeim	  gefin	  gervinöfn.	  	  

Gabríela	   Ingvarsdóttir	   er	   á	   fertugsaldri	   og	   starfar	   sem	   flugfreyja	   eins	   og	   móðir	  

hennar.	  Hún	  hefur	  lokið	  tveggja	  anna	  námskeiði	  í	  faginu	  sem	  er	  undanfari	  þess	  að	  vinna	  

við	  starfið.	  Hún	  hóf	  námið	  um	  þrítugt.	   	  

Ólöf	  Arnardóttir	  er	  á	  fertugsaldri	  og	  starfar	  við	  fjölmiðla	  eins	  og	  faðir	  hennar.	  Ólöf	  

hefur	  lokið	  meistaragráðu	  í	  faginu	  og	  hóf	  námið	  á	  fertugsaldri.	  	  

Sigrún	  Bragadóttir	  er	  á	  þrítugsaldri	  og	  starfar	  sem	  umhverfisfræðingur	  eins	  og	  faðir	  

hennar.	  Hún	  hefur	  lokið	  meistaragráðu	  í	  faginu	  og	  hóf	  námið	  rúmlega	  tvítug.	  

Gunnhildur	  Sigurðardóttir	  er	  um	  þrítugt	  og	  starfar	  sem	  náms-‐	  og	  starfsráðgjafi	  eins	  

og	  móðir	  hennar.	  Hún	  hóf	  meistaranámið	  þegar	  hún	  var	  tæplega	  þrítug.	  

Júlía	   Ragnarsdóttir	   er	   á	   fertugsaldri	   og	   starfar	   sem	   leikskólakennari	   eins	   og	  móðir	  

hennar.	  Hún	  hefur	  lokið	  grunnnámi	  í	  háskóla	  og	  hóf	  námið	  á	  þrítugsaldri.	  

Egill	   Torfason	   er	   á	   sextugsaldri	   og	   starfar	   eins	   og	   faðir	   hans	   sem	  múrarameistari.	  

Hann	  hefur	  lokið	  iðnnámi	  og	  hóf	  námið	  rúmlega	  tvítugur.	  

Sveinlaug	   Benediktsdóttir	   er	   á	   fimmtugsaldri	   og	   starfar	   sem	   læknir	   eins	   og	   faðir	  

hennar.	  Hún	  hefur	  lokið	  framhaldsnámi	  í	  læknisfræði	  og	  hóf	  námið	  rúmlega	  tvítug.	  	  

	  

2.2 Framkvæmd	  	  
Rannsóknin	  hófst	  í	  lok	  september	  2014	  og	  lauk	  í	  mars	  2015.	  Við	  val	  á	  þátttakendum	  var	  

ákveðið	   að	   nota	   markvisst	   úrtak	   í	   bland	   við	   veltiúrtak/snjóboltaúrtak	   (e.	   snowball	  

sample).	   Þegar	   um	  markvisst	   úrtak	   er	   að	   ræða	   liggur	   fyrir	   hvaða	   þætti	   þátttakendur	  

þurfa	   að	   uppfylla	   og	   veltiúrtakið	   felur	   í	   sér	   að	  mér	   var	   bent	   á	   þátttakendur	   af	   þeim	  

einstaklingum	  sem	  í	  kringum	  mig	  eru	  (Hennink,	  Hutter	  og	  Baily,	  2011).	  Gagnaöflun	  var	  

framkvæmd	   frá	  október	  2014	   til	  mars	  2015	  og	  byrjaði	   ég	   að	   leita	   til	   einstaklinga	   sem	  

vinir,	  kunningjar	  og	  samnemendur	  þekktu	  til.	  Aðrir	  þátttakendur	  voru	  þeir	  sem	  svöruðu	  

auglýsingu	   minni	   á	   samskiptamiðlinum	   fésbók.	   Viðtölin	   fóru	   ýmist	   fram	   á	   heimili	  

þátttakenda,	  heimili	   rannsakanda,	   í	   kennslustofu	  Háskóla	   Íslands	  eða	  á	   starfsvettvangi	  

þátttakenda.	   Í	   upphafi	   hvers	   viðtals	   undirrituðu	   þátttakendur	   trúnaðaryfirlýsingu	   og	  

samþykki	   fyrir	  þátttöku	  þar	  sem	  einnig	  kom	  fram	  að	  rannsóknin	  hefði	  verið	  tilkynnt	  til	  

persónuverndar,	   trúnaði	   væri	   heitið,	   nöfnum	   þeirra	   yrði	   breytt	   og	   að	   þátttakendum	  

væri	   frjálst	   að	  hætta	  þátttöku	  hvenær	   sem	  á	  viðtalinu	   stæði.	  Viðtalsramminn,	   sem	  ég	  

hafði	  skrifað	  upp,	  var	  notaður	  til	  hliðsjónar	  í	  viðtölunum	  þar	  sem	  markmið	  mitt	  var	  að	  fá	  

gott	  heildaryfirlit	  yfir	  sögu	  þátttakenda.	  Leitast	  var	  við	  að	  fá	  að	  kynnast	  bakgrunni	  hvers	  

þátttakanda,	   æsku	   hans,	   uppvexti,	   áhugamálum,	   draumastörfum,	   upplifun	   í	   námi	   og	  

starfi	  og	  ástæðum	  fyrir	  vali	  á	  núverandi	  starfi.	  	  

	  

2.3 Úrvinnsla	  gagna	  
Með	  leyfi	  þátttakenda	  voru	  viðtölin	  öll	  tekin	  upp	  á	  stafrænt	  upptökutæki,	  afrituð	  á	  tölvu	  

rannsakanda	   og	   nótur	   ritaðar	   í	   samtalsformi.	   Við	   afritun	   voru	   þátttakendum	   gefin	  

gervinöfn	  þannig	  að	  ekki	  væri	  unnt	  að	  rekja	  gögnin	  til	  þeirra.	  Að	  lokinni	  afritun	  var	  rýnt	  í	  

gögnin	   og	   kannað	   hvort	   samræmi	   væri	   í	   svörum	   þátttakenda	   varðandi	   áhugasvið	   og	  

starfsval,	  leið	  þeirra	  að	  starfinu	  og	  hvernig	  ákvörðunin	  um	  starfsvalið	  þróaðist.	  

Við	   úrvinnslu	   var	   byggt	   á	  aðferð	   grundaðra	   kenninga	   (e.	   grounded	   theory	   study),	  

þar	   sem	   markmiðið	   er	   að	   styðjast	   við	   efnislegar	   kenningar	   sem	   eru	   grundaðar	   á	  

rannsóknargögnunum.	   Í	   grunduðum	   kenningum	   fer	   skipulögð	   greining	   gagna	   fram	  

samhliða	   viðtölunum	   og	   sífelldur	   samanburður	   er	   í	   gangi	   (Creswell,	   2013).	  

Rannsóknarferlið	   hefst	   með	   því	   að	   sett	   er	   fram	   rannsóknarspurning	   sem	   skilgreinir	  

markmið	  rannsóknar	  og	  viðfangsefnið.	  Rannsóknarspurningin	  sem	  felur	  í	  sér	  afmörkun	  á	  

viðfangsefninu,	  gerir	   grundaða	  kenningu	  markvissa	   (e.	   theoretical	   sampling).	   Samhliða	  

gagnagreiningunni	   fer	   kóðun	   á	   gögnum	   fram.	   Kóðunin	   er	   kerfisbundin	   aðferð	   til	   að	  

brjóta	  gögnin	  til	  mergjar	  og	   flokka	  þau	   í	  þemu.	  Þemun	  eru	  síðar	  tengd	  hugtökum	  sem	  

lýsa	   innihaldi	   þeirra.	   Tilgangurinn	   með	   kóðuninni	   er	   að	   draga	   fram	   og	   upppgötva	  

mikilvæg	  þemu	  og	  safna	  staðreyndum.	  Með	  því	  að	  greina	  þemu	  er	  hægt	  að	  sjá	  mynstur	  í	  

gögnunum	  og	  hvort	  þau	  eiga	  eitthvað	  sameiginlegt.	  Gagnagreiningin	  byggir	  því	  sífellt	  á	  

samanburði	  á	  gögnunum	  og	  þegar	  ný	  gögn	  bætast	  við	  safnið	  eru	  þau	  borin	  saman	  við	  

safnið	  þar	  til	  mettun	  hefur	  átt	  sér	  stað	  (Bogdan	  og	  Biklen,	  2007;	  Creswell,	  2013).	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  



	  	  

40	  

	  

3 Niðurstöður	  
Markmið	  rannsóknarinnar	  var	  að	  öðlast	  innsýn	  í	  reynslu	  þeirra	  sem	  velja	  sér	  sama	  starf	  

og	   foreldri.	   Lögð	   var	   áhersla	   á	   að	   fá	   fram	   hvaða	   þættir	   höfðu	   áhrif	   á	   starfsval	  

þátttakendanna,	  hvenær	  sú	  ákvörðun	  var	  tekin	  og	  hvernig	  þeim	  líkar	  starfið.	  Í	  viðtölum	  

við	  þá	  má	  segja	  að	  nokkur	  meginþemu	  hafi	  komið	  fram	  og	  er	  niðurstöðunum	  skipt	  niður	  

í	   fjóra	  kafla	  með	  þau	  að	   leiðarljósi.	   Í	   fyrsta	   lagi	  ber	  að	  nefna	  starfsþróun	  þátttakenda.	  

Farið	   er	   í	   gegnum	   áhuga	   þeirra	   á	   starfsvali	   og	   áhuga	   þeirra	   á	   störfum	   frá	   bernsku	   til	  

dagsins	  í	  dag.	  Hvernig	  þróaðist	  sú	  hugmynd	  að	  hefja	  nám	  og	  læra	  fagið	  sem	  þeir	  starfa	  

við	   í	   dag?	   Síðan	   eru	   þættir	   tengdir	  áhugamálum,	   leikjum	   og	   uppáhaldsfögum	   í	   námi,	  

bæði	   í	   grunn-‐	   og	   framhaldsskóla,	   skoðaðir.	   Kannað	   verður	   hvort	   finna	  megi	   samræmi	  

milli	  leikja,	  áhugamála	  og	  starfsvals	  síðar	  á	  lífsleiðinni.	  Í	  þriðja	  lagi	  verður	  farið	  í	  gegnum	  

aðra	  þætti	  eins	  og	  hvað	  einkenndi	  uppeldi	  þátttakenda	  og	  hvaða	  áhrifavaldar	  ýttu	  undir	  

val	   þeirra	   á	   starfinu.	   Að	   lokum	   er	   fjallað	   um	   ánægju	   þeirra	   í	   starfi.	   Var	   þetta	   rétt	  

ákvörðun,	  sem	  þeir	  tóku	  eða	  yrði	  annar	  starfsvettvangur	  fyrir	  valinu	  ef	  annað	  tækifæri	  

gæfist	  til	  að	  hefja	  nám	  að	  nýju?	  	  

	  

3.1 Leiðin	  að	  starfinu	  
Allir	  þátttakendur	  áttu	  sér	  ósk	  um	  draumastarf	  af	  öðrum	  toga	  en	  það	  starf	  sem	  þeir	  að	  

lokum	   völdu	   sér.	   Þeir	   rifjuðu	   upp	   að	   á	   yngri	   árum	   hefðu	   draumastörf	   þeirra	   verið	   af	  

svipuðum	  toga	  og	  jafnaldrar	  þeirra,	  eins	  og	  búðarkona,	  bóndi	  eða	  hárgreiðslukona.	  Mikil	  

óákveðni	  einkenndi	  hópinn	  og	  áttu	  fimm	  viðmælendanna	  það	  sameiginlegt	  að	  velja	  fyrst	  

aðra	  námsleið	  en	  sáu	  fljótt	  að	  það	  nám	  átti	  ekki	  við	  þá.	  	  

Gabríela	  hafði	  mikinn	  hug	  á	  hönnun	  áður	  en	  hún	  ákvað	  að	  láta	  verða	  af	  því	  að	  sækja	  

um	  flugfreyjustarfið.	  Áhugi	  hennar	  á	  hönnun	  byrjaði	  í	  framhaldsskóla	  og	  sótti	  hún	  sér	  að	  

lokum	  menntun	  erlendis	  tengda	  henni.	  Áhugi	  hennar	  fór	  minnkandi	  eftir	  að	  hún	  byrjaði	  í	  

náminu	  og	  ákvað	  hún	  því	  að	  þreifa	  fyrir	  sér	   í	  markaðstengdum	  fögum	  og	  lauk	  diplóma	  

gráðu	  í	  þeim	  fræðum.	  Eftir	  fimm	  ára	  starf	  á	  vinnumarkaðnum	  tengdum	  markaðsmálum	  

var	  henni	  sagt	  upp	  hjá	  fyrirtækinu	  sem	  hún	  starfaði	  hjá.	   Í	  kjölfarið	  benti	  móðir	  hennar	  

henni	  á	  að	  að	  sækja	  um	  starf	  sem	  flugfreyja	  sem	  hún	  þá	  gerði.	  

Ólöf	  hefur	  svipaða	  sögu	  að	  segja	  varðandi	  ákvarðanatöku	  um	  draumastarf.	  Hennar	  

hugur	  gagnvart	   störfum	  var	   fjölbreyttur	   í	  gegnum	  tíðina.	  Ólöfu	   langaði	   í	  hjúkrunar-‐	  og	  

ljósmóðurfræði	   en	   þar	   sem	   hún	   komst	   ekki	   í	   gegnum	   inntökuprófið	   var	   sú	   leið	   úr	  

sögunni.	   Fljótlega	   eftir	   25	   ára	   aldurinn	   tók	   hún	   þá	   ákvörðun	   að	   starfa	   við	   fjölmiðla.	  

Fjölmiðlafræði	   er	   kennd	   á	   meistarastigi	   og	   því	   þurfti	   Ólöf	   að	   ná	   sér	   í	   einhverja	   aðra	  

gráðu	  sem	  undanfara.	  Það	  eina	  sem	  gerði	  henni	  erfitt	  fyrir	  til	  að	  læra	  fjölmiðlafræði	  var	  

að	  fagið	  var	  ekki	  reglulega	  kennt	  á	  Íslandi	  sökum	  lítillar	  eftirspurnar.	  

	  

Þannig	  að	  þetta	  er	  bara	   svona,	  eiginlega	   svona	  einmitt:	  BA-‐gráðan	  að	  baki	  

meistaragráðunni	   í	   fjölmiðlafræðinni.	  En	   síðan,	   svona	  aðeins,	   seinka	  ég	  því	  

þá	  bæði	  út	  af	  því	  að	  námið	  var	  ekki,	  það	  var	  sem	  sagt	  ekki	  kennt	  í	  einhvern	  

tíma	  á	   Íslandi.	  Kannski	  einhver	  slök,	  kannski	  ekki	  margir	  verið	  að	  sækja	  um	  

það	  á	  þessum	  tíma	  eða	  eitthvað.	  

	  

Þessi	  frestun	  á	  náminu	  gerði	  henni	  kleift	  að	  starfa	  við	  það	  fag	  sem	  tengdist	  grunnnámi	  

hennar	  til	  tveggja	  ára.	  Þrátt	  fyrir	  að	  líka	  vel	   í	  starfinu	  fann	  hún	  að	  vinnutíminn	  hentaði	  

henni	  ekki,	  svo	  ekki	  sé	  talað	  um	  launin.	  Þrátt	  fyrir	  að	  hafa	  ákveðið	  að	  læra	  fjölmiðlafræði	  

hafði	  hún	  ekki	  tök	  á	  að	  fara	  utan	  í	  nám	  og	  beið	  því	  enn	  lengur	  með	  að	  hefja	  námið.	  Ólöf	  

fór	  að	  vinna	   skrifstofuvinnu	  þar	   sem	  unnið	  var	  á	  vöktum,	   starfið	  var	   fjölbreytt,	  nóg	  af	  

verkefnum	   og	   mikill	   hasar	   í	   kringum	   það.	   Það	   átti	   vel	   við	   Ólöfu.	   Eftir	   nokkur	   ár	   á	  

skrifstofunni	  lá	  leið	  hennar	  í	  nám	  í	  fjölmiðlafræði	  og	  störf	  tengd	  henni.	  

	  

Sko	  mér	   fannst	  alveg	  gaman	   í	   fyrri	   störfum.	  Launin	  voru	  ekki	  nógu	  góð.	  Ég	  

var	  einstæð	  móðir	  þannig	  að	  það	  var	  erfitt.	  Og	  svo	  fannst	  mér	   líka	  bara	  að	  

hérna	   8–4	   vinna,	   hentaði	   mér	   illa	   svona.	   Ég	   er	   miklu	   meiri	  

vaktavinnumanneskja.	  

	  

Gunnhildur	  var	  lengi	  vel	  óákveðin	  í	  hvað	  hún	  ætlaði	  að	  verða.	  Í	  framhaldsskóla	  stjórnuðu	  

áhrif	   umhverfis	   og	   vina	   því	   hvaða	   framhaldsskóla	   hún	   sótti	   um.	   Fann	   hún	   strax	   að	   sá	  

skóli,	   sem	  hún	  hafði	  komist	   inn	   í,	   lagði	  áherslur	  á	  viðskiptafræði	  en	  á	  henni	  hafði	  hún	  

engan	  áhuga.	  Ástæðan	  fyrir	  því	  að	  hún	  valdi	  skólann	  var	  að	  það	  þótti	  hið	  „flottasta	  sem	  

til	  var”	  að	  fara	  í	  Versló.	  Þá	  vissi	  hún	  að	  áhugi	  hennar	  lægi	  í	  að	  vinna	  með	  fólki	  og	  skipti	  

yfir	  í	  skóla	  þar	  sem	  meira	  var	  kennt	  af	  uppeldisfræði	  og	  sálarfræði	  í	  tengslum	  við	  aðrar	  

námsgreinar.	  Þar	  leið	  henni	  vel	  og	  fann	  að	  þar	  átti	  hún	  heima.	  Áhugi	  hennar	  á	  störfum,	  

þar	   sem	  hún	   fengi	  notið	   sín	   við	  að	  hjálpa	  öðrum,	   jókst	  á	  milli	   ára	  og	   strax	  að	   loknum	  

framhaldsskóla	  skráði	  hún	  sig	  í	  sálfræði.	  	  

	  

Það	   var	   bara	   að	   geta	   hjálpað	   fólki.	   Það	   var	   bara	   svona	   númer	   eitt,	   tvö	   og	  

þrjú.	   Og	   svona	   einhvern	   veginn	   að	   geta	   bara	   aðstoðað	   fólk.	   Og	   hérna	   og	  

svona	   eftirá	   að	   hyggja	   þá	   var	   mamma	   alltaf	   mjög	   skeptísk	   á	   þetta	   að	  

sálfræðin	  væri	  þá	  rétt	  fyrir	  mig.	  Einhvern	  veginn	  þá	  sagði	  hún	  það	  aldrei.	  En	  

þegar	   ég	   hlusta	   á	   samræðurnar	   okkar	   núna	   þá	   vissi	   hún	   það	   alltaf	   að	   ég	  

mundi	  ekki	  enda	  þarna,	  en	  ég	  fékk	  alltaf	  að	  prófa	  og	  ég	  fer	  sem	  sagt	  þarna	  í	  

sálfræðina.	  Finn	  mig	  ekki.	  Og	  tek	  aftur	  umræðuna	  við	  mömmu	  um	  það	  að	  ég	  

sé	  ekki	  að	  finna	  mig	  í	  þessu.	  Og	  hún	  segir	  mér	  þá	  í	  fyrsta	  skiptið	  að	  hún	  hafi	  

lent	  í	  því	  sama.	  Hún	  byrjaði	  í	  sálfræði	  í	  Háskóla	  Íslands.	  

	  

Gunnhildur	  var	  dugleg	  að	  ráðfæra	  sig	  við	  móður	  sína	  en	  hún	  sagði	  Gunnhildi	  aldrei	  hvað	  

hún	  skyldi	  læra,	  heldur	  lét	  hana	  finna	  það	  út	  sjálfa.	  Eftir	  að	  hafa	  hætt	  í	  skóla	  og	  byrjað	  

að	  vinna	  á	  leikskóla	  ákvað	  hún	  í	  kjölfarið	  að	  skrá	  sig	  í	  nám	  á	  Menntavísindasviði	  Háskóla	  

Íslands.	  Bæði	  með	  vinnu	  sinni	  á	  leikskólanum	  og	  starfi	  forstöðumanns	  frístundaheimilis	  í	  

grunnskóla	   á	   höfuðborgarsvæðinu,	   sem	  hún	   gegndi	   að	   lokinni	   B.	   Ed-‐gráðu	   sinni,	   fann	  

hún	  enn	  betur	  að	  draumur	  hennar	  var	  að	  vinna	  með	  og	  getað	  hjálpað	  fólki.	  	  

Starfi	  móður	  hennar,	  sem	  hún	  hafði	  kynnst	  á	  uppvaxtarárum	  sínum,	  svipaði	  svolítið	  

til	  þeirra	  starfa	  sem	  hún	  heillaðist	  af	   í	  vinnu	  sinni	   innan	  skólans	  að	  loknu	  háskólanámi,	  

og	  þótti	  henni	  skemmtilegasti	  hlutinn	  af	  vinnunni	  að	  vera	  á	  teymisfundum.	  Eftir	  nokkur	  

ár	   í	   starfinu	   fann	  hún	  að	   tími	   var	   kominn	   til	   og	   skoða	   framhaldsnám	   sem	   tengst	   gæti	  

þeirri	  vinnu,	  sem	  unnin	  er	  á	  teymisfundum,	  og	  starfsemi	  með	  fólki.	  Draumanámið	  fann	  

hún	   svo	   eftir	   mikla	   leit	   undir	   námskrá	   náms-‐	   og	   starfsráðgjafar	   en	   jafnframt	   var	   það	  

síðasta	  námskráin	  sem	  hún	  skoðaði	  því	  hún	  „ætlaði	  ekki	  að	  verða	  eins	  og	  mamma”	  og	  

feta	  í	  hennar	  fótspor.	  	  

Egill	   byrjaði	   ungur	   í	   sérgrein	   við	   iðnnám.	   Þó	   að	   hans	   draumur	   hafi	   verið	   að	   læra	  

pípulagnir	  eða	  rafvirkjun	  voru	  kröfurnar	  inn	  í	  deildina	  strangar.	  	  

	  

Það	  var	  svona	  á	  þeim	  tíma.	  Þá	  voru	  mjög	  undarlegar	  kröfur	  í	   iðnskólann	  að	  

þá	  átti	  þetta	  að	  vera	  svona	  súperdeild.	  Rafvirkinn,	  þá	  máttu	  bara	  komast	  inn	  

þeir	   sem	  voru	  með	  hæstu	  einkunnirnar.	  Ég	   féll	   ekki	  þar	   inn	  þannig	  að	  það	  

var	  út	  úr	  kortinu.	  	  

	  

Hér	   lýsir	  Egill	  því	  að	  einungis	  þeir	  sem	  höfðu	  hæstu	  einkunnirnar	   fengu	  tækifæri	   til	  að	  

hefja	  nám	  í	  fögunum.	  Hann	  varð	  því	  að	  finna	  sér	  annað	  nám	  en	  iðnnám	  var	  námið,	  sem	  

hann	   stefndi	   á,	   frá	   fimmtán,	   sextán	   ára	   aldri.	   Þar	   sem	  áhugi	   hans	   á	   bílum	  hafði	   alltaf	  

verið	  mikill	   lá	   leið	   hans	   í	   grunndeild	  málmiðna	   við	   Iðnskólann	   í	   Reykjavík.	   Námið	   var	  

blanda	  af	  mörgum	  greinum	  iðnmenntunar	  og	  lauk	  hann	  því	  námi	  sem	  bifvélavirki.	  Áhugi	  

hans	  á	  starfinu	  dvínaði	  með	  árunum	  þar	  sem	  lítið	  var	  um	  hvatningu	  á	  vinnustaðnum	  og	  

ekki	  tækifæri	  til	  að	  vinna	  sig	  mikið	  upp	  í	  þeim	  störfum	  sem	  hann	  sinnti	  sem	  bifvélavirki.	  

Líðan	  sinni	  líkti	  hann	  sem	  stöðnun	  í	  starfinu.	  Upp	  frá	  þessu	  ákvað	  hann	  að	  fara	  að	  starfa	  

hjá	  föður	  sínum	  í	  múrverkinu.	  Miklir	  tekjumöguleikar	  voru	  í	  múrverkum	  á	  þeim	  tíma	  og	  

tók	  Egill	  þá	  ákvörðun	  að	  klára	  það	  sem	  hann	  vantaði	  fyrir	  múraranámið.	  	  

	  

Ég	   býst	   náttúrlega	   við	   því	   að	   þegar	   maður	   er	   strákur	   þá	   eru	   bílar	   voða	  

spennandi.	  Nú	  svo	  halda	  sumir	  áfram	  og	  og	  svo	  er	  það	  t.	  d.	  vinnustaðir.	  Það	  

var	   þá	   að	   það	   var	   ekkert	   lagt	   upp	   úr	   endurmenntun,	   þú	   bara	   skiptir	   um	  

bremsuklossa	  eða	  legurnar	  í	  bíl.	  Það	  var	  enginn	  hvati,	  og	  svo	  kannski	  gerist	  

eitthvað	  og	  það	  veldur	  því	  kannski	  að	  áhuginn	  dvínar.	  Og	  svo	  gerist	  eitthvað	  í	  

lífinu	  þannig	  að	  þú	  tekur	  aðra	  stefnu.	  Og	  mér	  finnst	  eins	  og	  það	  hafi	  gerst	  hjá	  

mér	   að	   á	   því	   verkstæði,	   sem	   ég	   var	   á,	   og	   það	   var	   ekki	   boðið	   upp	   á	  

endurmenntun	  eða	  námskeið	  eða	  þess	  háttar.	  Og	  svo	   fer	  ég	  að	  vinna	  með	  

föður	  mínum	  og	  það	  er	  mjög	  skemmtilegt	  ef	  allt	  gengur	  vel.	  

Svipaða	  sögu	  er	  að	  segja	  frá	  Júlíu.	  Hún	  leitaði	  aðeins	  fyrir	  sér	  á	  öðrum	  sviðum	  áður	  en	  

hún	  hóf	  nám	   í	   leikskólakennarafræði.	  Hún	   telur	   að	  þar	   sem	   lítil	   hvatning	  hafi	   verið	   til	  

þess	  að	  stunda	  það	  nám	  sem	  hún	  hafði	  áhuga	  á,	  hafi	  hún	  hætt	  við	  það.	  Hún	  hóf	  nám	  í	  

framhaldsskóla	  strax	  að	  loknu	  grunnskólanámi	  þó	  að	  draumur	  hennar	  á	  þeim	  tíma	  hafi	  

verið	   að	   verða	   hárgreiðslukona	   og	   það	   fag	   var	   kennt	   í	   Iðnskólanum	   í	   Reykjavík.	   Júlíu	  

þótti	  aldrei	  skemmtilegt	  í	  skólanum	  og	  íhugaði	  oft	  að	  hætta	  náminu.	  	  

	  

Já,	  og	  fór	  bara	  beint	  og	  hugsaði	  oft	  um	  að	  hætta	  á	  leiðinni.	  Það	  kom	  eitthvað	  

verkfall	   og	   þá	   kom...	   Ég	   var	   rosa	  mikið	   að	   hugsa	   um	   að	   læra	   hárgreiðslu.	  

Alltaf	  á	   leiðinni	   í	  það.	  En	  ákvað	  að	  klára	  þetta	  og	  ég	  kláraði	  bara	  á	   réttum	  

tíma.	  

	  

Að	   loknum	   framhaldsskóla	   var	   hugur	   hennar	   enn	   við	   starf	   hárgreiðslukonunnar	   en	   sá	  

draumur	  átti	  ekki	  eftir	  að	  verða	  að	  veruleika.	  „Mig	  langaði	  að	  verða	  hárgreiðslukona	  en	  

það	  var	  náttúrulega	  enginn	  sem	  var	  að	  ýta	  á	  mig	  í	  það”.	  Þrátt	  fyrir	  að	  áhuginn	  væri	  fyrir	  

hendi	   var	   eins	   og	   hún	   hefði	   ekki	   nægan	   kjark	   til	   að	   láta	   af	   verða	   og	   sækja	   um	  

hárgreiðslunámið.	  Með	   litla	  vitneskju	  um	  háskólanám	  opnaði	  hún	  kennsluskrá	  Háskóla	  

Íslands	  og	  fann	  sér	  fag	  til	  að	  læra	  en	  með	  hálfum	  huga.	  „Og	  svo	  byrjaði	  ég	  í	  mannfræði,	  

bara	   til	   að	   fara	   í	   eitthvað.”	  Henni	   fannst	  eins	  og	  það	  ætti	   að	   vera	   stefna	  allra	   að	   fara	  

beint	   í	  háskóla	  að	   loknu	  stúdentsprófi,	  burtséð	   frá	  því	  hvort	  að	  áhugi	  væri	   fyrir	  hendi.	  

Eftir	  aðeins	  þriggja	  vikna	  nám	  herti	  hún	  sig	  upp	  í	  að	  segja	  móður	  sinni	  frá	  því	  að	  hún	  vilji	  

hætta.	  Sú	  atvinna,	  sem	  var	  í	  boði	  fyrir	  hana,	  var	  vaktavinna	  sem	  henni	  líkaði	  ekki	  við	  og	  

því	   lét	  móðir	   hennar	  hana	   vita	   af	   lausri	   stöðu	   í	   leikskóla.	   Sú	   starfsreynsla	   átti	   eftir	   að	  

reynast	  henni	  vel	  og	   í	   fyrsta	  skiptið	  upplifði	  hún	  að	  „það	  geti	  verið	  gaman	   í	  vinnunni”.	  

Tveimur	   árum	   eftir	   að	   hún	   hóf	   störf	   hjá	   leikskólanum	   skráði	   hún	   sig	   í	  

leikskólakennaranám	  og	  fann	  loksins	  fag	  sem	  henni	  líkaði	  vel	  við.	  	  

Hugmyndir	   þeirra	   Sigrúnar	   og	   Sveinlaugar	   um	   starfsferil	   mynduðust	   á	  

framhaldsskólastigi.	  Sigrún	  tók	  einn	  áfanga	  í	  umhverfisfræði	  í	  framhaldsskóla	  og	  fann	  að	  

fagið	   höfðaði	   til	   hennar.	   Hugur	   Sveinlaugar	   stefndi	   alltaf	   í	   starfsframa	   tengdan	  

heilbrigðisgeiranum	  og	   var	   stefnan	   á	   hjúkrun	   lengi	   í	   hennar	   huga.	   „En	   svo	  ætlaði	   ég	   í	  

hjúkrun.	  Alveg	  þangað	  til	  að	  skráningarfresturinn	  rann	  út	   í	  háskólanum.	  En	  ég	  ákvað	  á	  

síðustu	   stundu	   að	   skrá	   mig	   í	   læknisfræði.”	   Stefna	   Sveinlaugar	   var	   hins	   vegar	   tekin	   í	  

framhaldsskóla	  á	  lyfjafræði	  eða	  hjúkrunarfræði.	  „Ég	  ætlaði	  alltaf	  að	  gera	  eitthvað	  svona	  

heilbrigðisstéttatengt;	  ég	  held	  ég	  hafi	  líka	  verið	  að	  spá	  í	  lyfjafræði,	  svona	  þegar	  ég	  hugsa	  

um	  málið.”	   Þó	   að	   Sveinlaug	   hafi	   fljótlega	  myndað	   sér	   skoðun	   á	   hvaða	   svið	   hún	   hefði	  

áhuga	  á	  að	  starfa	  við	  kom	  læknisfræðin	  aldrei	  til	  greina.	  Hún	  hafði	  ekki	  trú	  á	  að	  hún	  gæti	  

stundað	  það	  nám	  þó	  að	  ekkert	  benti	  til	  þess	  að	  svo	  væri.	  Hún	  stóð	  sig	  vel	  í	  skóla	  og	  átti	  

alla	  möguleika	  á	  því	  námi	  eins	  og	  hver	  annar.	  Hennar	  viðhorf	  breyttust	  þó	  fljótlega	  eftir	  

að	   hún	   hóf	   námið	   og	   var	   læknisfræðin	   því	   hennar	   fyrsta	   og	   eina	   háskólanám	   eins	   og	  

umhverfisfræðin	  hjá	  Sigrúnu.	  	  

	  

3.2 Tómstundir,	  leikir	  og	  áhugi	  	  
Þátttakendur	  voru	  fengnir	  til	  að	  rifja	  upp	  og	  ræða	  hverjir	  þeirra	  eftirminnilegustu	  leikir	  

voru	  í	  bernsku,	  hver	  áhugamál	  þeirra	  voru	  og	  eru,	  tómstundir	  sem	  þeir	  hafa	  stundað	  og	  

uppáhaldsfög	  í	  grunn-‐	  og	  framhaldsskóla.	  Með	  því	  að	  fara	  með	  þátttakendur	  í	  huganum	  

tilbaka	  til	  æskuáranna	  var	  hugmyndin	  að	  skyggnast	  inn	  í	  leik	  þeirra	  og	  áhuga	  og	  sjá	  hvort	  

að	  hægt	  væri	  að	  sjá	  samræmi	   í	   leikjum,	  áhugamálum	  og	  tómstundum	  á	  æskuárum	  og	  

starfsvali	  síðar	  meir.	  	  

Draumastarf	  Gabríelu	  um	  7–10	  ára	  aldur	  var	  meðal	  annars	  að	  verða	  flugfreyja	  eins	  

og	  mamma	   hennar	   og	   urðu	   hlutverkaleikirnir	   ófáir	   á	   hennar	  æskuárum	   þar	   sem	   hún	  

klæddi	   sig	   upp	   í	   vinnufatnað	   móður	   sinnar	   og	   lék	   sér.	   Minnisstæðustu	   leikir	   Ólafar	  

einkenndust	  einnig	  af	  hlutverkaleikjum.	  Hún	  setti	  upp	  leikrit	  og	  fékk	  vini	  sína	  til	  að	  taka	  

þátt	  í	  þeim	  með	  sér	  og	  leika	  heilu	  ævintýrin	  sem	  hún	  hafði	  búið	  til.	  Leikritunum	  má	  líkja	  

að	   einhverju	   leyti	   við	   starf	   fjölmiðlamannsins	   og	   var	   frásagnarþörf	   hennar	   komin	  

snemma	  í	  ljós	  á	  æskuárum.	  

	  

Ég	  held	  að	  ég	  hafi	  verið	  svona,	   já	  ég	  held	  að	  að	  mig	  hafi	  kannski	   langað	  að	  

vera	  leikkona	  eða	  rithöfundur	  út	  frá	  því	  að	  ég	  var	  alltaf	  að	  búa	  til	  einhverjar	  

svona	  sögur.	  Ég	  var	  alltaf	  eitthvað,	  svona,	   ...	  og	  stundum	  fékk	  ég	  einhverja	  

vinkonu	  mína	  með	  mér	  með	  því	  að	   leika	  heilu	  sögurnar	  og	  var	  komin	  með	  

einhver	  brjáluð	  ævintýri	  út	  um	  alla	  móa	  og	  trissur.	  

	  

Ólöf	   lýsir	   því	   að	   á	   einhverjum	   hluta	   bernskunnar	   hafi	   blundað	   í	   henni	   að	   verða	  

rithöfundur	  eða	  leikari.	  Hennar	  uppáhaldsfög	  voru	  einnig	  tungumál	  og	  minnist	  hún	  þess	  

að	   hafa	   lesið	  mikið	   á	   uppvaxtarárum	   sínum.	   Tungumál,	   sviðsetning	   og	   frásagnir	   gætu	  

einmitt	  verið	  fyrsta	  skref	  hennar	  í	  átt	  að	  draumastarfinu.	  	  

Gabríela	  átti	  það	  einnig	  sameiginlegt	  með	  Ólöfu	  að	  hafa	  áhuga	  á	   tungumálum	  allt	  

frá	  barnæsku	  sem	  tengist	  einnig	  starfi	  hennar	   í	  dag	  sem	  flugfreyja.	  Áhugasvið	  Sigrúnar	  

var	   fjölbreytt.	  Hún	   vildi	   alltaf	   prófa	   allt	   og	   vera	  þátttakandi	   í	   öllu	  hvort	   sem	  það	   var	   í	  

íþróttum	   eða	   tónlist.	   Til	   að	   mynda	   lærði	   hún	   á	   sex	   hljóðfæri	   þau	   ellefu	   ár	   sem	   hún	  

stundaði	  nám	  við	  tónlistarskólann.	  Öllum	  þeim	  tómstundum,	  sem	  í	  boði	  voru	   í	  hennar	  

heimabyggð,	  tók	  hún	  þátt	  í.	  	  

	  

Og	   líka	   held	   ég	   að	   það	   hafi	   líka	   skipt	  mig	  miklu	  máli	   sem	   að	   tengist	   pínu	  

þessari	   tónlistar-‐skóla-‐íþróttum,	   ég	   vildi	   alltaf	   vera	   að	   gera	   allt.	   Að	  

umhverfisfræðin	  er	  svolítið	  þannig.	  Ef	  þú	  skoðar,	  sko,	  áfangana,	  sem	  ég	  var	  í,	  

þá	  var	  ég	  hálfa	  önn	   í	  vistfræði,	  svo	  fór	  ég	   í	  eðlisfræði,	  svo	  fór	  ég	   í	   lögfræði	  

eftir	  það.	  

	  

Hún	  lýsir	  námi	  sínu	  og	  starfi	  sem	  umhverfisstjórnunarfræðingi	  sem	  fjölbreyttu	  starfi	  þar	  

sem	   margir	   fjölbreyttir	   þættir	   eru	   skoðaðir	   niður	   í	   kjölinn.	   Hennar	   helsti	   áhugi	   og	  

styrkleiki	   í	   grunnskóla	   voru	   fög	   eins	   og	   stærðfræði,	   náttúrufræði	   og	   efnafræði.	   Sigrún	  

rifjar	  það	  upp	  að	  hafa	  alltaf	  átt	  erfitt	  með	  að	   leika	   sér	   innandyra	  með	   leikföng.	  Henni	  

leið	  best	  úti	  í	  náttúrunni	  og	  fór	  iðulega	  í	  fjallgöngur	  eða	  hjólaði	  mikið	  úti	  í	  náttúrunni.	  	  

Gunnhildur	   gat	   ekki	   fundið	   neina	   sérstaka	   leiki	   til	   að	   leika	   sér	   í	   fyrir	   utan	  

„mömmuleik”	  og	  taldi	  sig	  hafa	  verið	  mjög	  fullorðinslegt	  barn.	  Henni	  þótti	  skemmtilegast	  

að	  vera	  með	  fullorðnum	  og	  tala	  við	  þá.	  Einnig	  skipti	  það	  hana	  miklu	  máli	  að	  fá	  að	  hjálpa	  

öðrum	  og	  man	   hún	   vel	   eftir	   þáttum	   í	   starfi	  móður	   sinnar	   sem	   komu	   að	   uppbyggingu	  

einstaklinga	  sem	  minna	  máttu	  sín.	  Það	  þótti	  henni	  heillandi	  og	  minnistætt.	  	  

	  

Uhh,	  já,	  sko,	  mér	  hefur	  oft	  verið	  lýst	  þannig	  bara	  af	  fólki,	  bara	  frá	  því	  ég	  var	  

mjög	   lítil,	   bara	   frá	   því	   ég	   var	   2	   ára	   gömul.	   Þá	   hafi	   ég	   verið	   bara	   alveg	  

ofboðslega	  ábyrgt	  barn	  og	  ofboðslega	  fullorðið	  barn.	  Ég	  var	  bara	  alveg	  lítið	  

mannabarn	   sko.	   Og	   var	   ekkert	   endilega	   mikið	   í,	   jú,	   ég	   var	   aldrei	   í	   svona	  

ærslaleikjum,	   ég	   var	   aldrei	   í	   einhverju	   svona	   rugli	   og	   vitleysu.	  Mér	   fannst	  

bara	  skemmtilegast	  að,	  þú	  veist,	  passa	  börn.	  Eða	  skemmtilegast	  að	  vera	  bara	  

í	  einhverjum	  svona,	  þú	  veist,	  mömmó,	  með	  einhverjum,	  svona.	  Ég	   lék	  mér	  

ofsalega	  mikið	  með	  lukkutröll	  og	  var	  alltaf	  að	  búa	  eitthvað	  svona	  fallegt	  utan	  

um	  þau.	  En	  svo	  var	  ég	  bara	  rosalega	  mikið	  bara	  að	  spjalla,	  þú	  veist.	  

	  

Hér	   vísar	  Gunnhildur	   í	   lýsingu	  á	   sjálfri	   sér	  og	  hvernig	  hún	   lék	   sér	   á	   leikskóla	  og	   fyrstu	  

bekkjum	  grunnskóla.	  Hennar	  styrkleikar	  og	  áhugi	  í	  grunnskóla	  og	  framhaldsskóla	  voru	  í	  

greinum	   eins	   og	   félagsfræði,	   uppeldisfræði	   og	   sálfræði.	   Að	   vera	   mjög	   ábyrgt	   barn,	  

minnist	  Gunnhildur	  einnig	  á.	  Til	  að	  mynda	  fannst	  henni	  alveg	  fáránlegt	  að	  börn	  skyldu	  

kasta	  skóm	  upp	  á	  þak	  skólans	  og	  „annan	  eins	  fíflagang”.	  Þessum	  leikjum	  tók	  hún	  aldrei	  

þátt	  í.	  	  

Þeir	  æskuleikir,	  sem	  Júlía	  rifjar	  upp,	  voru	  að	  búa	  til	  undraheima	  inni	   í	   runnum	  eða	  

fjölbreyttir	   leikir	   í	   Elliðaárdalnum.	   Útiveran	   einkenndi	   mikið	   hennar	   æsku	   fyrir	   utan	  

barnapössun	  sem	  hún	  vann	  við	  sem	  unglingur	  í	  mörg	  ár.	  Hún	  hreifst	  mjög	  af	  smíðum	  og	  

handavinnu	   í	   grunnskóla	   þrátt	   fyrir	   að	   ganga	   vel	   í	   öllum	   öðrum	   fögum.	   Þegar	   hún	  

stundaði	  nám	  í	  framhaldsskóla	  skráði	  hún	  sig	  á	  málabraut	  og	  taldi	  styrkleika	  sinn	  liggja	  

þar;	  hafði	  hún	  hug	  á	  að	  læra	  ferðamálafræði.	  Hún	  kynntist	  einum	  áfanga	  í	  félagsfræði	  og	  

minnist	  þess	  að	  hafa	  þótt	  hann	  mjög	  áhugaverður.	  	  

	  

Mér	  fannst	  voða	  gaman	  að	  félagsfræði.	  Og	  við	  tókum	  einn	  áfanga.	  Ég	  var	  á	  

málabraut,	   því	   ég	   á	   voða	   auðvelt	  með	   að	   læra	   tungumál	   því	   þar	   eru	   ekki	  

svona	   reglur	   eins	   og	   í	   stærðfræði.	   Ég	   læri	   svona	   eftir	   eyranu.	   Ég	   var	  

örugglega	  með	  hæstu	  einkunnina	  næstum	  því.	  

	  

Bókmenntir	   og	   lestur	   voru	   einnig	   framarlega	   á	   hennar	   áhugasviði	   á	  

framhaldsskólaárunum.	  	  

Já	  bara	  af	  því	  að	  mér	  fannst	  auðvelt	  að	  læra	  tungumál	  og	  svona.	  Mér	  fannst	  

voða	   gaman	   og	   mér	   fannst	   líka	   skemmtilegt	   í	   svona	   bókmenntafræði-‐

áföngum.	   Mér	   fannst	   þeir	   voða	   áhugaverðir.	   Mér	   fannst	   voða	   gaman	   að	  

kryfja	   einhver	   svona	   myndmál	   í	   bókmenntum.	   Mér	   fannst	   það	   voða	  

spennandi.	  

	  

Smíðar	   áttu	   allan	   hug	   Egils	   í	   grunnskóla.	   Hann	   taldi	   styrkleika	   sína	   liggja	   í	   verklegum	  

greinum	  og	  kom	  ekkert	  annað	  til	  greina	  á	  þeim	  tíma	  en	  að	  læra	  iðn.	  Þegar	  Egill	  rifjar	  upp	  

þá	   leiki,	  sem	  honum	  þóttu	  áhugaverðastir	   í	  æsku,	  minnist	  hann	  á	  þegar	  hann	  og	  vinur	  

hans	  bjuggu	  til	  stíflur	  og	  polla.	  	  

	  

Þannig	   að	   við,	   hérna,	   bjuggum	   til	   stíflu	   fremst	   á	   brúninni	   á	   þessum	  mikla	  

halla,	  þessu	  bjargi	  sem	  okkur	  fannst	  vera	  og	  svo	  söfnuðum	  við	  regnvatninu	  í	  

þessa	   stíflu	   þannig	   að	   við	   erum	   með,	   hérna	   hér,	   síverinn	   hérna,	   hann	   er	  

stíflan,	  hérna	  er	   lónið	  og	   svo	  eru	  pollar	  út	  um	  allt,	  hérna,	  alveg	  endalausir	  

pollar	  og	  þá	  tókum	  við.	  Gerðum	  rás	  og	  aðrennsli,	  göng	  á	  milli	  pollana	  og	  svo	  

endaði	  það	   í	   lóninu.	  Og	   svo	   tókum	  við	   skóflurnar,	   sem	  við	   vorum	  með,	  og	  

skófluðum	   vatninu	   til	   á	   milli	   pollana	   þannig	   að	   það	   endaði	   alltaf	   í	   miðju	  

lóninu	   og	   svo	   var	   það	   alltaf	   fullt.	   Og	   svo	   hleyptum	   við	   vatninu	   niður.	   Og	  

þetta	   var	   alltaf	   þegar	   það	   var	   rigning,	   eða	   oft	   allavega.	   Þá	   sögðum	   við;	  

„Eigum	  við	  að	  koma	  út	  að	  virkja?”	  Pabbi	  hans	  var	  að	  virkja	   í	  Búrfelli	  og	  við	  

vorum	  alltaf	  að	  virkja	  líka.	  

Hér	   lýsir	   Egill	   þeim	   leik	   sem	   var	   með	   þeim	   eftirminnilegasta	   og	   áhugaverðasta	   á	  

uppvaxtar	  árum	  hans,	  leik	  sem	  þeir	  vinirnir	  léku	  sér	  mjög	  oft	  í.	  	  

Áhugi	  Sveinlaugar	  á	  raungreinum	  kom	  einnig	  snemma	  í	  ljós.	  Uppáhaldsfög	  hennar	  í	  

grunnskóla	  voru	  efnafræði,	  líffræði	  og	  stærðfræði	  sem	  leiddi	  til	  þess	  að	  hún	  sótti	  um	  á	  

náttúrufræðibraut	   í	   framhaldsskóla.	   Og	   áfram	   hélst	   sá	   áhugi	   á	   námsgreinunum	   að	  

viðbættri	   lífeðlisfræði.	   Ástæðuna	   fyrir	   áhuga	   sínum	   á	   þessum	   greinum	   taldi	   Sveinlaug	  

vera	   þá	   að	   auðveldara	   væri	   að	   skilja	   og	   læra	   þessar	   námsgreinar.	   Einnig	   minntist	  

Sveinlaug	  þess	  að	  hafa	  í	  gegnum	  tíðina	  haft	  mikinn	  áhuga	  á	  sýklalyfjum	  og	  bakteríum.	  	  

Þátttakendur	  í	  rannsókninni	  lýsa	  áhugamálum	  sínum	  og	  leikjum	  frá	  því	  að	  þeir	  voru	  

ungir.	   Þrátt	   fyrir	   að	   allir	   hafi	   ekki	   áttað	   sig	   á	   því	   á	   sínum	   tíma	   að	   áhugamál	   þeirra	   og	  

tómstundir	  tengdust	  starfi	  þeirra	  sáu	  þeir	  tenginguna	  þegar	  þeir	  rifjuðu	  upp	  sögu	  sína	  í	  

viðtölunum.	  Má	  glögglega	  sjá	  að	  persónueinkenni	  þeirra	  eru	  mótuðust	  strax	   í	  æsku	  og	  

mikil	  tenging	  er	  á	  milli	  áhugamála	  þeirra,	  leikja	  og	  núverandi	  starfa.	  

	  

3.3 Áhrifavaldar	  
Þrátt	   fyrir	   að	   flestir	   þátttakendurnir	   hafi	   ekki	   í	   fyrstu	   stefnt	   á	   það	   starf	   sem	   þeir	   svo	  

völdu	  sér	  kom	  sterkt	  fram	  í	  svörum	  þeirra	  að	  margir	  þættir	  höfðu	  áhrif	  á	  starfsval	  þeirra.	  

Áhrifavaldarnir	   voru	   félagslegir	   þættir	   og	   umhverfisþættir,	   hvatning,	   fyrirmyndir	   eða	  

kynning	   á	   starfsgreininni	   í	   gegnum	   foreldra	   og	   ánægja	   þeirra	   í	   starfinu.	   Þeim	   þáttum	  

verður	  greint	  frá	  hér	  á	  eftir.	  

	  

3.3.1 Kynni	  einstaklinganna	  af	  starfinu	  

Allir	  höfðu	  þátttakendurnir	  upplifað	  það	  að	  fá	  að	  skyggnast	  inn	  í	  starf	  foreldra	  með	  því	  

að	   fara	   með	   þeim	   í	   vinnuna,	   vinna	   hjá	   þeim	   á	   unglingsárum,	   fræðast	   um	   starfið	   í	  

frítímum	  og	  kynnast	  því	  sem	  þar	  fór	  fram.	  

Gabríela	   fékk	  oft	  að	   fara	   í	   flug	  með	  móður	   sinni	  og	   fann	  að	  starfið	   sjálft	   var	  mjög	  

heillandi.	  Vinnutíminn	  og	   langar	   vinnuferðir	   flugfreyjunnar	  heilluðu	  hins	   vegar	   ekki	   og	  

hugsaði	  hún	  þegar	  hún	  var	  yngri	  að	  hún	  „…ætlaði	  ekki	  að	   leggja	  þetta	  fyrir	  sig”.	  Henni	  

þótti	  alltaf	  mjög	   leiðinlegt,	  þegar	  hún	  var	  yngri,	  að	  hafa	  móður	  sína	  ekki	  meira	  heima.	  

Allar	   ferðir	  Ólafar	  með	   föður	   sínum	   í	   kringum	   landið	  og	  umræðurnar	   við	  matarborðið	  

um	  hvað	  væri	  efst	  á	  baugi	   í	  þjóðfélaginu	  vöktu	  áhuga	  hennar	  á	  starfinu.	  „Já,	  hann	  tók	  

okkur	   mjög	   mikið	   með	   í	   vinnuna.	   Hann	   var	   mjög	   duglegur	   við	   það.	   Þannig	   að	   þetta	  

umhverfi,	   svona,	  var	  mjög	  eðlilegt	  hérna,	  þetta	   fjölmiðlaumhverfi.	   Já	  maður	  ólst	  alveg	  

upp	   við	   það.”	   Ólöf	   telur	   að	   sú	   mikla	   kynning	   sem	   hún	   fékk	   í	   æsku	   á	   starfinu,	   hafi	  

tvímælalaust	  ýtt	  undir	  áhuga	  hennar	  á	  því.	  Hún	  ólst	  upp	  við	  að	  hugsa	  sí	  og	  æ	  um	  þætti	  

sem	  tengjast	  fjölmiðlaheiminum.	  Einnig	  telur	  hún	  að	  þekking	  hennar	  á	  starfinu	  hafi	  veitt	  

henni	  nokkurt	  forskot	  á	  aðra	  sem	  hófu	  nám	  með	  henni.	  	  

	  

Já,	  kannski	  bara	  að	  því	  leyti	  að	  maður	  var	  kannski	  bara	  pínu	  afslappaðri	  með	  

það,	  einhvern	  veginn.	  Hérna,	  ég	  veit	  náttúrulega	  ekki	  hvernig	  öðrum	  líður	  –	  

eða	  þannig.	  En	  fyrir	  mér	  er	  þetta	  þá...,	  hérna,	  mér	  er	  alveg	  sama	  hvort	  ég	  sé	  

að	  fara	  að	  taka	  viðtal	  við,	  hérna,	  fjármálaráðherra	  eða	  einhvern	  leikara	  eða	  

bara	  einhvern,	  einhvern	  Jóa	  út	  í	  bæ.	  Ég	  nálgast	  þá	  alla	  á	  sama	  hátt	  einhvern	  

veginn	   og	   ég	   veit	   ekki	   hvort	   það	   sé	   kannski	   af	   því	   að	   ég...	   maður	   upplifir	  

ekkert	  einhvern	  veginn...,	  af	  því	  að	  maður	  er	  vanur	  því	  að	  alast	  upp	  við	  það	  

að	  eiga	  mjög	  þekkt	  foreldri.	  	  

	  

Að	  alast	  upp	  í	  því	  umhverfi,	  sem	  raun	  bar	  vitni,	  auðveldaði	  henni	  einnig	  að	  koma	  fram	  

við	  alla	  viðmælendur	  sína	  á	  sama	  hátt,	  hvort	  sem	  þeir	  voru	  mjög	  þekktir	  einstaklingar	  í	  

þjóðfélaginu	   eða	   ekki.	   Engum	   einstaklingi	   er	   gert	   hærra	   undir	   höfði	   en	   öðrum	   og	  

fagmennska	  er	  höfð	  í	  fyrirrúmi	  í	  hennar	  starfi.	  Egill	  hafði	  einnig	  kynnst	  starfi	  föður	  síns	  

áður	   en	   hann	   hóf	   nám	   í	   faginu.	   Sem	   unglingur	   hafði	   hann	   unnið	   sem	   handlangari	   á	  

sumrin	  og	  vissi	  hann	  því	  út	  á	  hvað	  starfið	  gekk	  þegar	  hann	  ákvað	  að	  hefja	  nám	  í	  faginu.	  

Sigrún	  kynntist	  starfi	  föður	  síns	  í	  gegnum	  ferðir	  þeirra	  um	  landið	  þar	  sem	  plöntur,	  dýr	  og	  

„jarðfræðisögur”	  voru	  oftar	  en	  ekki	  umræðuefni	  fjölskyldunnar.	  	  

	  

Já,	  svo	  hugsa	  ég	  að	  það	  hafi	  mikið	  að	  segja	  að	  þetta	  er	  mikið	  tengt,	  sko,	  bara	  

náttúrunni	   og	   upplifun	   af	   náttúrunni.	   Þá	   náttúrulega,	   þegar	   maður	   var	  

náttúrulega	   lítill,	   var	   maður	   alltaf	   að	   leika	   sér	   úti.	   Og	   ef	   við	   vorum	   í	  

einhverjum	   ferðalögum	   þá	   var	   pabbi	   að	   benda	   á	   eitthvað	   og	   segja	  manni	  

einhverjar	   jarðfræðisögur	   og	   hvað	   allir	   bæirnir	   hétu	   og	   eitthvað	   –	   ég	   veit	  

ekki	   einu	   sinni	   hvað	   það	   er.	   Afkvæmi	   einhverrar	   kýr,	   hvað	   það	   heitir,	  

erfðafræði	  kinda	  eða	  bara	  eitthvað,	  sko.	  

	  

Frá	   þrettán	   ára	   aldri	   fékk	   Sigrún	   einnig	   kynni	   af	   starfinu	   í	   gegnum	   verkefni	   sem	   hún	  

sinnti	  fyrir	  föður	  sinn	  tengt	  vinnu	  hans	   í	  umhverfisfræði.	  „Ég	  veit	  ekki,	  það	  var	  kannski	  

eftir	  að	  pabbi	  stofnaði	  fyrirtækið	  þarna	  2000,	  og	  eftir	  það	  lét	  hann	  mig	  oft	  fá	  einhver	  lítil	  

verkefni	  þegar	  ég	  var	  þrettán,	  fjórtán	  ára	  á	  sumrin.”	  Þó	  að	  verkefnin	  hafi	  í	  upphafi	  ekki	  

verið	   flókin	   örlaði	   fyrir	  miklu	   stolti	   hjá	   henni	   að	   hafa	   fengið	   að	   taka	   þau	   að	   sér.	  Með	  

tímanum	  þyngdust	  verkefnin	  og	  kröfðust	  meiri	  ábyrgðar.	  Þegar	  hún	  byrjaði	  í	  náminu	  var	  

hún	   einnig	   á	   sama	  máli	   og	   Ólöf	   um	   að	   hafa	   forskot	   á	   aðra	   nemendur	   og	   –	   eins	   og	   í	  

hennar	  tilfelli	  að	  hafa	  bæði	  fræðilega	  og	  verklega	  þekkingu	  á	  starfinu.	  Sigrún	  vissi	  hvað	  

fælist	  í	  starfinu,	  hvers	  það	  krefðist	  og	  hvað	  það	  gæfi	  af	  sér.	  	  

Gunnhildur	  fylgdi	  ekki	  bara	  móður	  sinni	  í	  gegnum	  allan	  námsferilinn	  heldur	  einnig	  í	  

störfum	  hennar.	  Það	  voru	  ófá	  skiptin	  sem	  hún	  sat	  á	  vinnustað	  móður	  sinnar	  og	  spjallaði	  

við	   þá	   einstaklinga	   sem	   þangað	   komu	   og	   fékk	   stöku	   sinnum	   að	   fara	   með	   í	  

vettvangsferðir,	   tengdar	   starfinu.	   Upplifun	   hennar	   á	   starfi	   móður	   sinnar	   var	   einstök	  

þrátt	  fyrir	  að	  tengja	  það	  ekki	  við	  sitt	  draumastarf.	  	  

	  

Mér	   fannst	   það	   einhvern	   veginn	   alveg	   svona	   frábært	   og	   mér	   fannst	   það,	  

svona,	  uhh	  einhvern	  veginn	  að	  hún...	  þú	  veist,	  ég	  upplifði	  það	  alltaf	  að	  hún	  

væri	  að	  breyta	  lífi	  fólks.	  En	  ég	  samt	  einhvern	  veginn	  yfirfærði	  það	  aldrei	  að	  

það	  væri	  eitthvað	  sem	  mundi	  henta	  mér,	  að	  ég	  mundi	  nákvæmlega	  vilja	  gera	  

það.	  Ég	  tengdi	  aldrei	  þar	  á	  milli	  sko.	  

	  

Þrátt	   fyrir	   að	   hafa	   ekki	   verið	   viðstödd	   viðtölin	   fylgdi	   þekking	   og	   starf	   móður	   hennar	  

hvert	   sem	   hún	   fór	   og	   var	   til	   að	   mynda	   námstækni	   óspart	   notuð	   heima	   fyrir	   til	   að	  

aðstoða	   börnin	   í	   náminu.	   Gunnhildur	   kynntist	   námstækni	   vel	   frá	   móður	   sinni	   sem	  

reyndar	  fór	  í	  taugarnar	  á	  henni	  á	  unglingsárum	  en	  kemur	  henni	  að	  góðum	  notum	  í	  dag.	  

Móðir	  hennar	  hlær	  oft	  að	  henni	  í	  dag	  þar	  sem	  hún	  sér	  dóttur	  sína	  aðstoða	  yngri	  bróður	  

sinn	  á	  saman	  hátt	  og	  hún	  hafði	  aðstoðað	  dóttur	  sína.	  	  

Fram	   kom	   að	   flestir	   þátttakendur	   töldu	   sig	   hafa	   eitthvað	   forskot	   á	   aðra	   sem	  

stunduðu	  námið	  með	  þeim	  þar	  sem	  þeir	  höfðu	  ekki	  einungis	  kynnst	  starfinu	   í	  gegnum	  

foreldra	   heldur	   voru	   umræðuefnin	   á	   heimilunum	   oft	   í	   tengslum	   við	   starfið.	   Þar	   sem	  

starfstengdir	  þættir	  voru	  mikið	  í	  umræðunni	  inni	  á	  heimilum	  Ólafar	  og	  Sigrúnar	  snerust	  

umræðurnar	  við	  matarborðið	   iðulega	  um	  málefni	  tengd	  stjórnmálum,	  hvað	  væri	  efst	  á	  

baugi	   í	  þjóðfélaginu	  og	  umhverfisfræði.	  Flestir	  þátttakendurnir	   fengu	  að	  einhverju	  eða	  

að	  mismiklu	  leyti	  að	  skyggnast	  inn	  í	  starf	  foreldra	  sinna	  og	  höfðu	  hugmynd	  um	  út	  á	  hvað	  

það	  gengi,	  hvort	  sem	  um	  var	  að	  ræða	  vinnutíma,	  álag,	  fjarveru	  að	  heiman,	  ánægju	  eða	  

starfsemi	  starfsvettvangsins.	  

	  

3.3.2 Ánægja	  foreldra	  í	  starfi	  

Áberandi	  var	  í	  sögum	  þátttakenda	  að	  foreldrar	  þeirra	  töluðu	  allir	  mjög	  vel	  um	  starf	  sitt.	  

Allir	  foreldrarnir	  sinntu	  starfinu	  af	  miklum	  áhuga,	  oftast	  var	  gaman	  í	  vinnunni	  hjá	  þeim	  

og	  deildu	  þeir,	  þeirri	  ánægju	  og	  lýstu	  henni	  vel	  fyrir	  börnum	  sínum.	  Gabríela	  lýsir	  ánægju	  

móður	  sinnar	  á	  þá	  leið	  að	  það	  muni	  þurfa	  að	  bera	  hana	  út	  úr	  flugvélinni	  þegar	  hún	  þarf	  

að	  hætta	  sökum	  aldurs,	  svo	  heilluð	  er	  hún	  af	  flugfreyjustarfinu.  

	  

	  Og	  svo	  ákvað	  ég	  nú	  að,	  hérna,	  láta	  á	  það	  reyna	  af	  því	  að	  hún	  er	  náttúrulega	  

svo	   rosalega	   ánægð.	   Við	   höfum	   „djókað”	  með	  það	   að	   við	   þurfum	  að	   bera	  

hana	  út	  úr	  vélinni	  þegar	  hún	  hættir.	  En	  ég	  ákvað	  að	  prufa	  og	  það	  er	  alveg	  

satt	  –	  þetta	  er	  mjög	  skemmtilegt.	  Og	  ég	  sé	  ekkert	  eftir	  að	  hafa	  farið	  í	  þetta	  

starf.	  

	  

Einnig	  tekur	  Gunnhildur	   í	  sama	  streng	  og	   lýsir	  því	  vel	  hversu	  ánægð	  móðir	  hennar	  er	   í	  

vinnunni,	  sem	  greinilega	  hefur	  skilað	  miklu	  til	  hennar	  því	  hún	  setti	  sér	  sjálf	  það	  markmið	  

að	  upplifa	  slíka	  ánægju	  í	  starfi.	  	  

Svo	   hefur	   hún	   mamma	   alltaf	   talað	   vel	   um	   námið,	   bæði	   grunnnámið	   og	  

náms-‐	   og	   starfsráðgjöfina.	   Og	   henni	   hefur	   alltaf	   þótt	   ofboðslega	   gaman	   í	  

vinnunni.	   Alltaf	   bara...,	   svona,	   og	   það	   hefur	   alltaf	   verið	   svona,	   svolítið	  

markmið	  hjá	  mér	  að	  upplifa	  þetta.	  Ég	  hef	  aldrei	  heyrt	  hana	  segja;	  „Ég	  nenni	  

ekki	   í	  vinnuna.”	  Það	  er	  einhvern	  veginn	  svona,	  henni	  finnst	  alltaf	  ógeðslega	  

gaman	   og	   spennandi	   það	   sem	   hún	   er	   að	   gera	   og,	   hérna,	   og	   ég	   var	  

náttúrulega	  svolítill	  svona	  heimalningur	  í	  vinnunni	  hennar.	  	  

	  

Sveinlaug	   tekur	   fram	   að	   faðir	   hennar	   hafi	   mikið	   verið	   í	   vinnunni	   á	   hennar	  

uppvaxtarárum	   og	   lítið	   heima	   eins	   og	   gengur	   og	   gerist	   í	   starfinu.	   Áhugi	   hans	   á	  

rannsóknum	  tengdum	  læknisfræði	  var	  mikill	  og	  „hann	  var	  svona	  100%	  læknir.	  Hann	  gat	  

það,	  hann	  lagði	  sig	  bara	  í	  þetta”.	  Bæði	  var	  ánægja	  hans	  af	  starfinu	  mikil,	  þegar	  Sveinlaug	  

var	  að	  alast	  upp	  og	  er	  enn	  í	  dag.	  Þessi	  ánægja	  foreldranna	  hefur	  greinilega	  smitað	  út	  frá	  

sér	  og	  ýtt	  undir	  áhuga	  þessara	  þátttakenda	  á	   starfinu.	  Voru	  þau	   flest	   sammála	  um	  að	  

starfsvettvangur	  foreldra	  þeirra	  hafi	  verið	  áhugaverður.	  

	  

3.3.3 Samanburður	  og	  fyrirmyndir	  	  

Nokkrir	   þátttakenda	   minntust	   á	   að	   hafa	   verið	   líkt	   við	   foreldra	   en	   þó	   mismikið.	   Þrír	  

þátttakenda	  minntust	  á	  að	  samanburðurinn	  hafi	  haft	  neikvæð	  áhrif	  á	  þá	  og	  ekki	  verið	  

hvetjandi	  að	  þeir	  sóttu	  í	  sama	  starf	  og	  foreldri.	  	  

Ólöfu	   fannst	   það	   ekki	   hvetjandi	   þegar	   fólk	   spurði	   hana	   hvort	   hún	  ætlaði	   ekki	   að	  

verða	  eins	  og	  pabbi	  hennar	  þegar	  hún	  var	  yngri.	  Það	  ýtti	  ekki	  undir	  að	  hún	  byrjaði	  strax	  í	  

náminu,	  þótt	  hún	  hafi	  viðurkennt	  að	  áhuginn	  á	  starfinu	  blundaði	  í	  henni	  frá	  barnæsku.	  

	  

Maður,	  svona,	  kannski,	  maður	  var	  kannski,	  maður	  vildi	  kannski	  ekki	  endilega	  

alltaf	   viðurkenna	  það	  að	  það	  var	   svo	  mikil	   klisja	  eitthvað	  að	   feta	   í	   fótspor,	  

einhvern	  veginn.	  Að	  feta	  í	  fótspor	  foreldra	  og	  kannski	  sérstaklega	  líka	  af	  því	  

að	  hann	  er	  svona	  þekktur	  maður	  á	  landsvísu.	  Og	  alls	  staðar,	  þar	  sem	  maður	  

er...,	  hérna,	  fór,	  ef	  fólk	  komst	  að	  því	  hver,	  hverra	  manna	  maður	  væri,	  að	  þá	  

fékk	  maður	   einhvern	   veginn	   alltaf	   að	   heyra	   það,	   sko,	   já,	  ætlar	   þú	   ekki	   að	  

verða	   eins	   og	   pabbi	   þinn	   þegar	   þú	   verður	   stór.	   Þá	   einhvern	   veginn	   sagði	  

maður	  frekar	  nei	  heldur	  en	  já,	  þú	  veist,	  einhvern	  veginn.	  Og	  einhvern	  veginn	  

með	  því	  að...	  út	  af	  þessu,	  var	  einhvern	  veginn	  svo	  mikil	  klisja.	  

	  

Enn	  í	  dag	  minnist	  Ólöf	  á	  þennan	  samanburð	  og	  tekur	  það	  skýrt	  fram	  í	  viðtalinu	  að	  hún	  sé	  

ekki	  eins	  og	  faðir	  hennar,	  hennar	  starf	  sé	  ekki	  það	  sama.	  	  

	  

Já,	  kannski	  óþarfa,	  óþarfa	  pressa	  einhvern	  veginn.	  Einhvern	  veginn	  það,	  þá	  

náttúrulega,	  já,	  ætlar	  þú	  að	  verða	  eins	  og	  hann,	  einhvern	  veginn.	  En	  það	  var	  

aldrei	  markmiðið	  að	  verða	  eins	  og	  hann.	  Ég	  er	  allt	  öðruvísi	   fjölmiðlamaður	  

heldur	  en	  hann.	  En	  fólk	  kannski	  mundi	  sjá	  það	  þannig,	  að	  þú	  veist,	  eins	  og	  

maður	   vilji	   vera	  eitthvað	   frægur	  eða	  eitthvað,	  þú	   veist.	   En	  það	  er	   alls	   ekki	  

það	  sem,	  það	  sem	  að	  dregur	  mig	  inn	  í	  þetta	  starf.	  

	  

	  Sérstaklega	   kom	   það	   fram	   í	   samtali	   Ólafar	   og	   Gunnhildar	   að	   samanburðurinn	   hafði	  

frekar	  neikvæð	  áhrif	   og	   reyndi	  Gunnhildur	  hvað	   sem	  hún	  gat	   til	   að	   feta	  ekki	   í	   fótspor	  

móður	   sinnar.	   Sama	   hvað	   hún	   reyndi	   þá	   ætlaði	   hún	   sér	   ekki	   í	   sama	   nám	   og	   móðir	  

hennar.	   Hún	   hafði	   nú	   þegar	   verið	   í	   sama	   grunnskóla,	   framhaldsskóla	   og	   lært	   sama	  

grunnnám	   í	  háskólanum	  og	  móðir	  hennar	  og	  var	  því	   staðföst	   í	   því	   að	   skoða	  námskrár	  

allra	  deilda	  nema	  náms-‐	  og	  starfsráðgjafar.	  Hún	  var	  orðin	  úrkula	  vonar	  og	   lét	  það	   loks	  

eftir	  sér	  að	  líta	  yfir	  námsskrá	  í	  náms-‐	  og	  starfsráðgjöf.	  	  

	  

Af	  því	  að...,	  líklega	  af	  því	  að	  ég	  og	  mamma	  erum	  rosalega	  líkar,	  við	  erum	  það.	  

Og,	  hérna,	  þú	  veist	  það	  er	  alltaf	  verið	  að	  segja	  það	  við	  mann.	  Og	  ég	  var	  bara	  

svolítið	   ennþá	   á	   þeim	   stað	   að	   ég	   ætlaði	   ekki	   að	   verða	   eins	   og	   mamma.	  

Þannig	   að,	   hérna,	   svolítið,	   skilurðu,	   ég	   var	   bara	   alltaf	   einhvern	   veginn	   að	  

reyna	  að	  slíta	  mig	   frá	  henni.	  Þú	  veist,	  ég	  er	  ekki	  hún.	  Ég	  ætla	  ekki	  að	  vera	  

eins	   og	  mamma,	   þetta	   bara...	   eitthvað	   svona,	   svo	   einhvern	   veginn	   svona,	  

bara,	  ég	  orðinn	  svolítið	  svona	  úrkula	  vonar	  um	  það	  að	  ég	  finni	  mér	  eitthvað	  

nám.	  Og	  ég	  hugsa	  bara,	  hvað	  á	  ég	  að	  gera?	  Ég	  finn	  mér	  ekki	  eitthvað	  sem	  ég	  

vil	  gera.	  Og	  þá	  einhvern	  veginn	  svona...,	  bara,	  ok,	  ok.	  Bara	  til	  að	  ég	  geti	  sagt	  

það	  þá	  ætla	  ég	  að	  skoða	  námsráðgjöf	  og	  segja	  að	  ég	  hafi	  ekki	  áhuga.	  	  

	  

Hér	   segir	   Gunnhildur	   frá	   því	   að	   hún	   hafi	   skoðað	   allt	   háskólanám	   fyrir	   utan	   náms-‐	   og	  

starfsráðgjöf	  og	  ekki	  fundið	  neitt	  við	  sitt	  hæfi.	  Hún	  ætlaði	  ekki	  að	  kynna	  sér	  nám	  í	  náms-‐	  

og	  starfsráðgjöf	  en	  gerði	  það	  að	  lokum	  og	  í	  raun	  til	  að	  geta	  sagt	  við	  fólk,	  sem	  bar	  hana	  

ávallt	  saman	  við	  móður	  hennar	  að	  þetta	  væri	  ekki	  nám	  fyrir	  hana.	  	  

	  

Þegar	  þú	  ert	  búin	  að	  skilgreina	  þig	  einhvern	  veginn	  alla	  ævi	  að	  þú	  ætlir	  ekki	  

að	  fara	  þessa	  leið	  og	  svo	  bara	  fann	  ég	  það.	  Ég	  bara	  las	  námskeiðslýsinguna	  

eða	   það	   sem	   kemur	   að	   skipulagi	   náms.	   Og	   það	   var	   bara	   hver	   áfanginn	   á	  

fætur	  öðrum,	   sem	  ég	  bara	   já,	   já,	   já.	  Og	  ég	  bara...,	   púfffff,	   og	  ég	   segi	   einni	  

vinkonu	  minni,	  sagði	  frá	  þessu	  af	  því	  að	  hún	  er	  í	  sama	  pakka	  og	  ég.	  

	  

Eftir	   að	   Gunnhildur	   hafði	   kynnt	   sér	   námið	   sá	   hún	   að	   fögin	   í	   greininni	   þóttu	   henni	  

áhugaverð.	  Hún	  lét	  loks	  undan	  og	  viðurkenndi	  fyrir	  sjálfri	  sér	  að	  þarna	  ætti	  hún	  heima.	  

Hún	  lýsir	  því	  atviki	  sem	  miklum	  létti	  að	  hafa	  loksins	  fundið	  nám	  í	  samræmi	  við	  áhugasvið	  

sitt.	  	  

Gunnhildur,	  Gabríela	  og	  Ólöf	  höfðu	  áhyggjur	  af	  að	  fólk	  mundi	  halda	  að	  þær	  hefðu	  

fengið	  starfið	  í	  gegnum	  foreldra,	  að	  það	  mundi	  hafa	  neikvæð	  áhrif	  á	  persónu	  þeirra	  að	  

velja	   sér	   sama	  starf	  og	   starfa	  á	   sama	  vettvangi	  og	   foreldrar	  þeirra.	  Allar	  áttu	  þær	  það	  

sameiginlegt	  að	  foreldrar	  þeirra	  voru	  þekktir	  innan	  síns	  fags	  og	  fyrr	  en	  síðar	  kæmi	  það	  í	  

ljós	  hverra	  manna	  þær	  væru.	  	  

Gabríela	  var	  í	  fyrstu	  hrædd	  um	  að	  vera	  þekkt	  fyrir	  að	  vera	  Gabríela,	  dóttir	  Lindu,	  og	  

að	   fá	   ekki	   að	   vera	   hún	   sjálf,	   alltaf	   þekkt	   sem	   dóttir	   móður	   sinnar	   í	   starfinu.	   En	  með	  

tímanum	  breyttust	   viðhorfin	   og	   „það	   er	   náttúrulega	   svo	   sem	   líka	   bara	   gott	   að	  maður	  

kannski	  fattar	  það	  þegar	  maður	  þroskast	  að	  það	  er	  allt	  í	  lagi	  að	  vera	  bara	  Gabríela	  dóttir	  

Lindu",	  segir	  Gabríela.	  	  

Ólöf	  var	  henni	  einnig	  sammála	  um	  að	  þar	  sem	  hún	  starfar	  hjá	  sama	  fyrirtæki	  og	  faðir	  

hennar	   héldi	   fólk	   að	   starfið	   væri	   fengið	   í	   gegnum	   klíku.	   Hins	   vegar	   hefur	   það	   hvergi	  

komið	  fram	  og	  enginn	  verið	  með	  leiðindi	  og	  tengt	  hana	  við	  dóttur	  föður	  síns,	  eitthvað	  

sem	  kom	  henni	  á	  óvart	  en	  var	  jafnframt	  ánægjulegt.	  	  

Allar	  þessar	  áhyggjur	  þeirra	  voru	  óþarfar	  þar	  sem	  þær	  komust	  að	  því	  að	  þetta	  hafði	  

ekki	  neikvæð	  áhrif	   á	   starf	  þeirra	  eða	  persónu	  að	  eiga	   foreldra	  á	   sama	   starfsvettvangi.	  

Gabríela	  telur	  að	  fjöldi	  flugfreyja	  sé	  kostur	  og	  til	  dæmis	  hefur	  hún	  aldrei	  lent	  í	  sama	  flugi	  

og	   móðir	   sín	   né	   fundið	   fyrir	   neikvæðum	   áhrifum	   annarra	   starfsmanna	   í	   sinn	   garð	   í	  

tengslum	  við	  starfið.	  Einnig	  er	  sömu	  sögu	  að	  segja	  um	  Gunnhildi.	  Viðhorf	  í	  hennar	  garð	  

hafa	  einungis	  verið	   jákvæð	  og	  hefur	  hún	  ekki	  orðið	  vör	  við	  að	  hún	  sé	  borin	  saman	  við	  

móður	  sína	  í	  starfi.	  	  

Allir	  þátttakendur	   töluðu	  um	  að	   foreldrar	  þeirra	  hefðu	  verið	  og	  væru	   jafnvel	  mikil	  

fyrirmynd	  þeirra.	  Þrátt	  fyrir	  að	  vilja	  fara	  eigin	  leiðir	  í	  starfi	  líta	  þau	  upp	  til	  þeirra	  og	  geta	  

tekið	   margt	   af	   þeirra	   vitneskju	   og	   þáttum	   með	   sér	   í	   farteskinu	   á	   sínum	   starfsferli.	  

Sveinlaug	   leit	  á	   föður	  sinn	  sem	  mikla	   fyrirmynd.	  Samnemendur	  hennar	  þekktu	  til	  hans	  

og	  er	  hann	  mikils	  metinn	  læknir	  af	  mörgum	  aðilum.	  	  

	  

En	  þá	  sá	  maður	  bara	  virkilega	  hvað	  hann	  var	  mikið	  metinn	  og	  maður	   lærði	  

mjög	   mikið	   af	   honum	   hvað	   varðar	   bara	   auðmýkt	   og	   professionalisma	   og	  

framkomu	  og	  bara	  almennt,	   sko,	  hvað	  segir	  maður,	  bara	  vinnutilhögun	  og,	  

hérna,	  allt	  það.	  Og	  það	  er	  mjög,	  hérna,	  svona	  góð	  tilfinning,	  það	  er	  í	  rauninni	  

ekkert	  hægt	  að	  segja	  neitt	  slæmt	  um	  pabba.	  

	  

Þrátt	  fyrir	  að	  hafa	  foreldra	  sína	  sem	  mikla	  fyrirmynd	  tóku	  þátttakendur	  þar	  skýrt	  fram	  að	  

þeir	  væru	  ekki	  að	   reyna	  að	   feta	   í	  þeirra	   fótspor.	  Þeir	  væru	  á	  þessum	  starfsvettvangi	  á	  

eigin	  forsendum	  og	  höfðu	  allir	  valið	  starfið	  sjálfviljugir.	  Orð	  Sveinlaugar	  lýsa	  því	  vel.	  „Það	  

er	   náttúrulega	  mikilvægt	   að,	   þú	   veist	   að	   ég	   er	   ekkert	   að	   þykjast	   geta	   fetað	   í	   fótspor	  

hans.”	  Þar	  sem	  hann	  er	  af	  annarri	  kynslóð	  og	  allt	  aðrar	  aðstæður,	  sem	  hún	  býr	  við	  í	  dag,	  

er	  það	  ekki	  hennar	  markmið	  að	  verða	  „eins	  og”	  hann.	  	  

Þrátt	   fyrir	   að	   fyrirmyndir	   þátttakendanna	   séu	   og	   hafi	   verið	   foreldrar	   kom	   einnig	  

fram	  að	  starfshugsun	  þeirra	  á	  æskuárum	  tengdist	  oftar	  en	  ekki	   fyrirmyndum	  þeirra	  úr	  

þjóðfélaginu	  eða	  kvikmyndum.	  Gabríela	  til	  að	  mynda	  man	  eftir	  að	  hafa	  langað	  að	  verða	  

lögfræðingur	   sem	   hún	   telur	   ástæðuna	   vera	  mikil	   áhorf	   á	   lögfræðiþætti	   í	   sjónvarpinu.	  

Júlía	  ferðaðist	  mikið	  erlendis	  á	  sumrin	  í	  tengslum	  við	  búsetu	  fjölskyldumeðlima.	  	  

	  

	  Af	  því	  að	  ég	  ætlaði	  alltaf	  að	  vera	  flugfreyja.	  Út	  af	  því,	  mér	  fannst,	  sko,	  ég	  fór	  

alltaf	  til	  pabba	  til	  Noregs	  alveg	  frá	  því	  að	  ég	  var	  sex	  ára.	  Og	  mér	  fannst	  þetta	  

alltaf	  svo	  ótrúlega	  „glamorus”.	  Það	  var	  alveg...,	  bara.	  

	  

Allt	  þar	  til	  í	  framhaldsskóla	  var	  komið	  blundaði	  þessi	  áhugi	  Gabríelu	  og	  gekk	  það	  langt	  að	  

hún	   skráði	   sig	   á	   ferðamálabraut	   í	   framhaldsskólanum	  en	   stoppaði	  þar	   stutt	   við.	  Hvort	  

sem	  um	  var	  að	  ræða	  leikara,	  kvikmyndastjörnur,	  flugfreyjur,	  kennara	  eða	  foreldra	  kom	  

fram	   að	   starfshugsun	   þátttakenda	   tengdist	   að	   einhverju	   marki	   fyrirmyndum	   þeirra	   í	  

uppvextinum.	  

	  

3.3.4 Hvatning	  og	  stuðningur	  við	  náms-‐	  og	  starfsval	  

Þrátt	   fyrir	   að	   hvatningin	   hafi	   ekki	   í	   öllum	   tilvikum	   verið	   til	   staðar	   fyrir	   ákvarðanatöku	  

þátttakenda	   í	   starfsvalinu,	   áttu	   þeir	   það	   sameiginlegt	   að	   fá	  mikla	   hvatningu	   þegar	   sú	  

ákvörðun	  var	   tekin	  að	  hefja	  námið.	  Hvatning	   foreldra	  og	  ánægja	  með	   starfvalið	   komu	  

fram	   hjá	   þeim	   flestum	   þrátt	   fyrir	   að	   þátttakendur	   hefðu	   sjálfir	   tekið	   þá	   ákvörðun	   að	  

starfa	  við	  fagið.	  Þá	  bentu	  einhverjir	  foreldranna	  þeim	  á	  möguleikann	  að	  læra	  fagið	  eða	  

létu	   vita	   af	   lausum	   stöðum	   í	   faginu.	  Móðir	   Júlíu	   lét	   hana	   vita	   að	   staða	  hefði	   losnað	   á	  

leikskólanum,	  sem	  hún	  starfaði	  á,	  en	  var	  efins	  um	  hvort	  að	  það	  væri	  heppilegt	  að	  þær	  

mæðgur	  ynnu	  saman.	  	  

Og	  þá	  segir	  mamma	  að	  það	  sé	  laus	  staða	  í	  leikskólanum	  hjá	  sér.	  En	  hún	  var	  

ekkert	  rosalega	  spennt	  samt	  að	  fá	  mig.	  En	  það,	  svona	  pínu,	  einhvern	  veginn	  

að	  vera	  með	  dóttur	  sinni	  á	  sama	  vinnustað.	  Hún	  vissi	  ekki	  alveg	  hvernig	  hún	  

mundi	  „fíla”	  það	  og	  sagði	  mér	  það	  alveg	  strax.	  

	  

Fljótt	  sá	  móðir	  hennar	  að	  samstarf	  þeirra	  yrði	  gott	  og	  enduðu	  þær	  á	  að	  vinna	  saman	  í	  

mörg	  ár.	  Það	  var	  ekki	  eingöngu	  það	  skemmtilega	  starf,	  sem	  Júlía	  var	  komin	  í,	  sem	  hvatti	  

hana	  áfram	  í	  ákvörðun	  sinni	  um	  starfsval,	  heldur	  einnig	  viðmót	  annarra	  starfsmanna	  á	  

leikskólanum.	  Það	  leið	  ekki	  langur	  tími	  frá	  því	  hún	  hóf	  störf	  hjá	  leikskólanum	  og	  þangað	  

til	  hún	  tók	  þá	  ákvörðun	  að	  læra	  leikskólakennarafræði.	  „Já	  og	  það	  var	  innan	  mánaðar.	  Já	  

og	  líka	  einhvern	  veginn	  maður	  fékk	  jákvætt	  viðmót	  frá	  þessum	  vinnustað.	  Það	  voru	  allir	  

jákvæðir	  að	  hrósa	  manni	  og	  góður	  mórall	  og	  svoleiðis.”	  Eftir	  að	  Júlía	  tók	  þá	  ákvörðun	  að	  

læra	  fagið	  hvatti	  móðir	  hennar	  hana	  mikið	  og	  ánægja	  hennar	  lýsti	  sér	  vel.	  „Og	  mamma	  

var	  einmitt	  að...,	  viltu	  ekki	  drífa	  þig	  bara	  í	  leikskólakennarann,	  hún	  var	  svo	  hrædd	  um	  að	  

ég	  mundi	   hætta	   við.”	   Þó	   að	   Júlía	   væri	   öllu	   rólegri	   í	   því	   að	  hefja	   námið	   sem	   fyrst	   vildi	  

móðir	  hennar,	   sem	  hún	  segir	  vera	  af	  „gamla	  skólanum”	  óð	  og	  uppvæg	  að	  hún	  byrjaði	  

strax	  í	  náminu.	  

Sveinlaug	  taldi	  að	  vantrú	  á	  eigin	  getu	  hefði	  verið	  ástæðan	  fyrir	  því	  að	  hún	  hugsaði	  

ekki	  út	  í	  það	  að	  fara	  að	  læra	  læknisfræði.	  Hugur	  hennar	  stefndi	  alla	  tíð	  á	  lyfjafræði	  eða	  

hjúkrunarfræði.	  Það	  var	  ekki	   fyrr	  en	  umsóknarfrestur	   í	   læknisfræði	  var	  að	  renna	  út	  að	  

hún	  sótti	  um	  það	  nám.	  Hún	  telur	  að	  hvatning	  foreldra	  og	  vinafólks	  foreldra	  hennar	  hafi	  

leikið	  stórt	  hlutverk	  í	  því	  að	  ýta	  henni	  af	  stað	  til	  að	  sækja	  um	  í	  læknisfræði.	  	  

	  

Það,	  kannski,	  svona,	  það	  var	  svona	  van-‐,	  hvað	  heitir	  það	  hérna,	  maður	  hafði	  

ekki	   trú	   á	   sjálfri	   sér,	   já	   vantrú,	   vantrú	   á	   eigin	   getu,	   en	   samt	   var	   ég	   bara	  

drulluklár	  og	  allt	  þetta,	  það	  var	  ekki	  málið.	  Ég	  var	  með	  enskuna	  á	  hreinu.	  Ég	  

held	   að	   foreldrar	   mínir	   hafi	   séð	   að	   ég	   var	   ekki	   týpan	   til	   að	   fara	   í	  

hjúkrunarstarf	  þar	  sem	  að	  einhver	  staðar...,	  þar	  sem	  ég	  mundi	  ekki	  stjórna	  

sjálf	  og	  þau	  vildu	  heldur	  að	  ég	  stefndi	  miklu	  hærra	  en	  ég	  gerði.	  

Foreldrar	  Sveinlaugar	  sáu	  að	  áhugi	  hennar	  lá	   í	  heilbrigðisgeiranum	  en	  það	  var	  ekki	  fyrr	  

en	  vinur	  foreldra	  hennar	  stakk	  upp	  á	  því	  einn	  daginn	  yfir	  kaffibolla	  að	  hún	  ætti	  að	  prufa	  

að	  sækja	  um	  í	  læknisfræði,	  að	  foreldrar	  hennar	  tóku	  undir	  þá	  hvatningu	  og	  studdu	  hana	  

í	  þeirri	  ákvörðun.	  	  

Þó	   að	   allir	   þátttakendur	   telji	   að	   hvatning	   skipti	  miklu	  máli	   í	   náms-‐	   og	   starfsþróun	  

voru	  dæmi	  um	  skort	  á	  hvatningu.	  Egill	   taldi	   til	  dæmis	  að	  skort	  hefði	  á	  hvatningu	  til	  að	  

hefja	  nám	  í	  menntaskóla	  í	  hans	  umhverfi.	  Á	  þeim	  tíma,	  sem	  hann	  var	  að	  alast	  upp,	  var	  

hvatinn	   meiri	   að	   koma	   sér	   í	   vinnu	   og	   afla	   tekna.	   Tekjumöguleikarnir	   voru	   góðir	   í	  

múrverkinu	  á	  þessum	   tíma	  og	   var	  það	  meðal	   annars	   ástæðan	   fyrir	   vali	   hans	   á	   faginu.	  

Egill	  telur	  hins	  vegar	  að	  ef	  hann	  hefði	  fengið	  meiri	  hvatningu	  frá	  foreldrum	  til	  að	  fara	  í	  

menntaskóla	  hefði	  starfsframtíð	  hans	  kannski	  orðið	  önnur.	  Eftir	  að	  hann	  hins	  vegar	  valdi	  

sér	   starf	  múrarans	   varð	   faðir	   hans	  mjög	  ánægður	  með	  það.	   Eins	   tekur	   Júlía	  undir	  orð	  

hans	  að	  ef	  hún	  hefði	  fengið	  hvatningu	  til	  að	  sækja	  um	  í	  háriðn	  eins	  og	  draumur	  hennar	  

var	  á	  grunnskólaaldrinum,	  hefði	  hún	  sennilega	  gert	  það.	  Annað	  mál	  væri	  hvort	  hún	  hefði	  

enst	  í	  því	  eða	  ekki.	  	  

	  

3.4 Ánægja	  í	  starfi	  og	  framtíðarsýn	  
Þátttakendur	  rannsóknarinnar	  voru	  sammála	  um	  að	  þeir	  hefðu	  ánægju	  af	  námi	  sínu	  og	  

starfi.	  Flestir	  segja	  að	  um	  draumastarf	  sé	  að	  ræða	  og	  eru	  mjög	  sáttir	  á	  þeim	  stað	  sem	  

þeir	  eru	  í	  dag.	  	  

Gabríela	  telur	  að	  fólk,	  sem	  byrjar	  að	  vinna	  sem	  flugfreyja,	  virðist	  „festast”	  í	  starfinu	  

og	  sér	  hún	  sig	  í	  sama	  starfinu	  eftir	  tíu	  ár.	  „Ég	  bara	  sé	  eiginlega	  eftir	  því	  að	  hafa	  ekki	  farið	  

í	  þetta	  fyrr.”	  Níu	  til	  fimm-‐vinnan	  hentar	  henni	  ekki	  eins	  vel	  og	  vaktarvinna	  gerir	  og	  það	  

langa	  frí,	  sem	  flugfreyjurnar	  fá	  inn	  á	  milli,	   líkar	  henni	  mjög	  vel	  við.	  Ólöf	  er	  á	  sama	  máli	  

með	  vinnutíma	  sinn.	  Að	  vinna	  undir	  álagi	  og	  í	  pressu	  er	  starf	  sem	  hentar	  henni	  og	  hún	  

sér	   fyrir	   sér	  að	  hún	  muni	  vinna	  við	   fjölmiðla	  um	  ókomna	  framtíð.	  „Ég	   finn	  að	  þetta	  er	  

að...,	  þarna	  á	  ég	  að	  vera.”	  Að	  fara	  á	  fætur	  á	  morgnana	  og	  í	  vinnuna	  er	  lítið	  vandamál	  og	  

tíminn	   líður	   mjög	   hratt,	   eða	   eiginlega	   „allt	   of	   hratt”	   eins	   og	   hún	   orðaði	   það.	   Sigrún	  

nefnir	   að	   starfið,	   sem	  hún	   sinnir	   í	   dag,	   sé	   „eiginlega	   besta	   vinnan	   sem	  ég	   get	   hugsað	  

mér”.	  Verkefnin	  í	  vinnunni	  eru	  mjög	  fjölbreytt	  og	  henta	  henni	  mjög	  vel.	  Hennar	  draumur	  

er	  að	  getað	  starfað	  erlendis	  og	  eru	  möguleikarnir	  á	  því	  tengdir	  starfinu	  miklir.	  Sveinlaug	  

telur	   að	  hún	  muni	   starfa	   áfram	  á	   spítalanum.	  Á	  þeim	   starfsvettvangi	   líði	   henni	   vel	   og	  

starf	  hennar	  þar	  sé	  fjölbreytilegt	  og	  skemmtilegt.	  	  

	  

Maður	   er	   bara	   sáttur.	   Þannig	   að	   maður	   er	   bara	   mjög	   heppinn	   hvað	   það	  

varðar.	  Og	   ég	   hugsa	   að	   ég	   verði	   bara	   hérna	   á	   spítalanum	  eftir	   10	   ár.	  Mér	  

finnst	  mjög	  gaman	  að	  kenna,	  mér	   finnst	  mjög	  gaman	  að	   sinna	   sjúklingum,	  

mér	  finnst	  mjög	  gaman	  að	  vera	  með	  göngudeildina	  mína.	  

	  

Starfsframi	  Sveinlaugar	  er	  skýr	  og	  það	  væri	  ekkert	  annað	  sem	  hún	  mundi	  vilja	  fremur	  en	  

læknastarfið.	  Og	  einnig	  var	  Gunnhildur	  því	   sammála.	  Að	  vera	  náms-‐	  og	   starfsráðgjafi	   í	  

framhaldsskóla	   er	   hennar	   stefna	   í	   framtíðinni.	   Hvort	   sem	   starfsvettvangur	   hennar	  

breytist	  sem	  slíkur	  eða	  ei	  þá	  er	  ráðgjafastarfið	  það	  starf	  sem	  hún	  vill	  sinna.	  	  

Tveir	  þátttakendur,	  Júlía	  og	  Egill,	  hefðu	  kosið	  sér	  annað	  starf,	  ef	  þau	  hefðu	  valið	  sér	  

starf	  í	  dag,	  þrátt	  fyrir	  að	  vera	  bæði	  ánægð	  í	  því	  starfi	  sem	  þau	  sinna	  í	  dag.	  Þó	  að	  Júlía	  sé	  

ánægð	  á	  leikskólanum	  og	  stefnir	  á	  starf	  aðstoðarleikskólastjóra	  eftir	  framhaldsnám,	  sem	  

hún	  hefur	   skráð	   sig	   í,	  hefði	  hún	   sennilega	  kosið	   sér	  annað	   starf	  ef	  hún	  væri	  að	  velja	   í	  

dag.	  Nokkur	  störf	  komu	  upp	  í	  huga	  hennar	  þegar	  hún	  rifjaði	  það	  upp,	  eins	  og	  flugfreyja,	  

hjúkrunarfræðingur	   eða	   sálfræðingur,	   en	   flugfreyjustarfið	   var	   einmitt	   eitt	   af	   hennar	  

óskastörfum	  á	  uppvaxtarárunum.	  Egill	  telur	  einnig	  að	  ef	  hvatningin	  hefði	  verið	  meiri	  og	  

hann	  stigið	  skref	  í	  átt	  að	  menntaskóla	  hefði	  hann	  kosið	  að	  fara	  í	  verkfræði.	  	  

	  

Ég	   hugsa	   að	   ég	   mundi	   fara	   í	   einhvers	   konar	   verkfræði,	   vélaverkfræði,	  

byggingarverkfræði,	  rekstrarverkfræði.	  Eitthvað	  sem	  gefur	  meiri	  möguleika,	  

hvort	  sem	  það	  er	  á	  störfum...,	  bæði,	  betur	  launuð	  störf,	  kannski	  jafnvel	  mjög	  

áhugaverð	   og	   jafnvel	   það	   að	   geta	   kannski	   farið	   á	   milli	   landa,	   skilurðu.	   Ég	  

hugsa	  að	  ég	  mundi	  vilja	  velja	  eitthvað	  svoleiðis	  starf.	  

Líf	  hans	  hefði	  að	  öllu	   leyti	  orðið	  öðruvísi	  ef	  menntaskólinn	  hefði	  orðið	  fyrir	  valinu	  sem	  

hans	  menntastig.	   Þegar	   hann	   lítur	   til	   baka	   og	   rifjar	   upp	   leikina,	   sem	  hann	   lék	   sér	   í	   er	  

hann	  ekki	  frá	  því	  þeir	  hafi	  endurspeglað	  áhuga	  hans	  á	  starfi	  verkfræðingsins.	  	  

	  

Ætli	   leikirnir	  hafi	  ekki	  endurspeglað	  kannski	  eitthvað	  seinna	   lífsform,	  þegar	  

ég	   var	   að	   virkja.	   En,	   sko,	   það	   má	   segja,	   hefði	   ég	   fengið	   hvatningu	   frá	  

foreldrum	   mínum,	   þeir	   hefðu	   sagt:	   „Egill,	   þú	   verður	   að	   læra.	   Það	   þýðir	  

ekkert	  að	  fara	  í	  múrverk	  eins	  og	  ég,	  það	  er	  bara	  erfiði	  og	  slit.	  Þú	  verður	  bara	  

gamall	   fyrir	   aldur	   fram.	   Þú	   ferð	   í	   menntaskóla,	   kallinn	   minn,	   ferð	   með	  

honum	   Nonna,	   vini	   þínum	   í	   menntaskólann.	   Við	   hvetjum	   þig	   eindregið	   til	  

þess.”	  Þá	  hefði	  ég	  gert	  það.	  

	  

Í	  dag	  er	  Egill	  óviss	  um	  hvar	  hann	  sér	  síðustu	  15	  ár	  sín	  á	  vinnumarkaðinum.	  Hann	  er	  með	  

próf	  í	  vélvirkjun	  og	  einhver	  störf	  tengt	  henni	  gætu	  jafnvel	  verið	  næsta	  starf	  hans.	  Allt	  er	  

óráðið	  og	  heldur	  Egill	  stöðu	  sinni	  opinni.	  	  

Flestallir	  þátttakendurnir,	  sem	  lýstu	  ánægju	  foreldra	  sinna	  af	  starfi	  sínu,	  hafa	  loksins	  

upplifað	   þá	   ánægjulegu	   tilfinningu	   og	   fundið	   sitt	   draumastarf.	   Þeir	   eru	   mjög	   sáttir	   á	  

þeim	  stað	   sem	  þeir	  eru	  á	   í	  dag	  og	   sjá	  bjarta	  og	  ánægjulega	   framtíð	   fyrir	   sér	   í	  þessum	  

starfsgreinum.	  	  

4 Umræður	  
Markmið	  rannsóknarinnar	  var	  að	  öðlast	  innsýn	  í	  reynslu	  þeirra	  sem	  velja	  sér	  sama	  starf	  

og	   foreldri.	   Lögð	   var	   áhersla	   á	   að	   fá	   fram	  hvaða	   þættir	   höfðu	   áhrif	   á	   starfsval	   þeirra,	  

hvenær	  sú	  ákvörðun	  var	  tekin	  og	  hvernig	  þeim	  líkar	  starfið.	   Í	  niðurstöðunum,	  sem	  hér	  

hafa	   verið	   skráðar,	   er	   einungis	   fjallað	   um	  upplifanir	   og	   reynslu	   þeirra	   sjö	   þátttakenda	  

sem	  eiga	  í	  hlut.	  Þær	  endurspegla	  ekki	  endilega	  sjónarhorn	  annarra	  aðila	  sem	  valið	  hafa	  

sama	   starf	   og	   foreldri.	   Rannsóknarspurningarnar,	   sem	   lagt	   var	   upp	   með	   í	   upphafi,	  

beindust	   að	   því	   að	   kanna	   hvernig	   ákvörðunin	   um	   starfsvalið	   þróaðist,	   hvaða	   þættir	  

höfðu	  áhrif	  á	  starfsval	  þeirra,	  hver	  eru	  framtíðaráform	  einstaklinganna	  varðandi	  starfið	  

og	  hver	  er	  ánægja	  þeirra	  í	  starfi.	  

Þátttakendurnir	  eiga	  það	  sameiginlegt	  að	  vera	  ánægðir	   í	  starfi	  og	  hjá	  þremur,	  sem	  

ekki	   hófu	   námið	   strax	   að	   loknu	   stúdentsprófi,	   blundar	   eftirsjá	   eftir	   því	   að	   hafa	   ekki	  

byrjað	  fyrr	  í	  náminu.	  Flestir	  höfðu	  byrjað	  nám	  í	  öðru	  fagi	  og	  stefndu	  á	  annan	  starfsframa	  

í	   upphafi	   náms-‐	   og	   starfsferils	   síns.	   Áhugamál	   þátttakendanna	   í	   bernsku,	   tómstundir,	  

leikir	  eða	  fög,	  sem	  þau	  náðu	  góðum	  árangri	  í	  á	  skólaárunum,	  er	  hægt	  að	  tengja	  að	  miklu	  

leyti	   við	   núverandi	   starf.	   Segja	  má	   að	   fljótlega	   hafi	   komið	   fram	   í	   bernsku	   hvar	   áhugi	  

þeirra	   lægi.	   Einnig	   kom	   fram	   að	   félagslegir	   þættir,	   umhverfisþættir,	   ánægja	   foreldra	   í	  

starfi,	   hvatning	   og	   kynni	   þeirra	   af	   starfinu	   hafði	   að	   einhverju	   leiti	  mótað	   og	   ýtt	   undir	  

starfsval	  þeirra.	  	  

	  

4.1 Leiðin	  að	  starfinu	  
Samkvæmt	   kenningum	   fræðimanna	   byrjar	   starfsferill	   snemma	   og	   börn	   ung	   að	   árum	  

byrja	   að	   hugsa	   um	   störf	   (Savickas,	   2002;	   Super,	   1990)	   og	  máta	   sig	   við	   framtíðarstörf	  

(Auger	   o.fl.,	   2005).	   Í	   þessari	   rannsókn	   komu	   sömu	   niðurstöður	   fram.	   Starfshugsun	  

þátttakenda	   byrjaði	   þegar	   þau	   voru	   ung	   að	   aldri.	   Helstu	   störfin	   voru	   búðarkona,	  

lögreglumaður	   eða	   hárgreiðslukona	   sem	   samræmist	   öðrum	   rannsóknum	   um	  

draumastarf	  barna	  (Auger	  o.fl.,	  2005).	  Einungis	  einn	  einstaklingur	  sagði	  að	  á	  yngsta	  stigi	  

grunnskólans	   hefði	   draumastarfið	   verið	   sama	   og	   foreldris	   þrátt	   fyrir	   að	   leikir	   þeirra	   í	  

æsku	  hafi	   endurspeglað	   starfsvettvang	   foreldranna	  og	  núverandi	   starfsvettvang	  þeirra	  

sjálfra.	  Hjá	  öðrum	  þátttakendum	  áttu	  draumastörf	  þeirra	  rót	  sína	  að	  rekja	  til	  fyrirmynda	  

hvort	  sem	  um	  var	  að	  ræða	  sjónvarps-‐	  eða	  kvikmyndastjörnur,	  kennarann	  í	  skólanum	  eða	  

flugfreyjur.	  Á	  unglingsárum	  breyttist	  áhuginn	  og	  fóru	  einstaklingarnir	  að	  máta	  sig	  meira	  

við	  störf	  tengd	  áhugasviði	  þeirra	  eins	  og	  aðrar	  rannsóknir	  hafa	  sýnt	  fram	  á	  (Hartung	  o.fl.,	  

2005;	  Watson	  og	  McMahon,	  2005).	  

Þrátt	   fyrir	   mikla	   togstreitu	   varðandi	   starfsákvörðun	   á	   unglingsárum	   voru	  

draumastörf	  þeirra	  líkari	  starfi	  foreldra	  eða	  tengd	  svipuðum	  áhugasviðum,	  eftir	  því	  sem	  

árin	  liðu.	  Einstaklingar	  velja	  sér	  störf	  sem	  samræmast	  áhugasviðum	  þeirra	  eins	  og	  fjallað	  

er	   um	   í	   kenningu	   Hollands	   (1997).	   Um	   og	   eftir	   unglingsárin	   voru	   þátttakendur	  

rannsóknarinnar	  farnir	  að	  gera	  sér	  grein	  fyrir	  hvaða	  áhugasvið	  þeir	  aðhylltust,	  hvort	  sem	  

um	  var	   að	   ræða	  handverks-‐,	   vísinda-‐,	   lista-‐,	   félags-‐,	   athafna-‐	   eða	   skipulagssvið.	   Flestir	  

einstaklingarnir	  hófu	  annað	  nám	  áður	  en	  endanleg	  ákvörðun	  um	  náms-‐	  og	  starfsval	  var	  

tekin	   og	   draumastarfið	   var	   í	   höfn.	   Holland	   telur	   að	   áhugi	   fólks	   sé	   nátengdur	  

persónueiginleikum	  þess	  og	  að	  RIASEC-‐týpurnar	  hefðu	  orðið	  til	  fyrir	  áhrif,	  menningar	  og	  

persónulegra	   þátta	   til	   dæmis	   foreldra,	   vina,	   menningar	   og	   umhverfis,	   svo	   og	  

líffræðilegra	  þátta	  (Holland,	  1997).	  

Talið	   er	   að	   starfsáhugi	   komi	   fram	   í	   leikjum	   barna,	   áhugamálum	   og	   námi	   áður	   en	  

hann	   mótast	   (Savickas,	   2005).	   Eftir	   að	   hafa	   hlustað	   á	   þátttakendur	   mína	   rifja	   upp	  

uppáhaldsleiki	   sína	   í	   bernsku,	   áhugamál,	   tómstundir	   og	   uppáhaldsfög	   í	   grunn-‐	   og	  

framhaldsskóla	  mátti	  heyra	  að	  áhugi	  þeirra	  á	  draumastarfinu	  hefur	  þróast	  með	  þeim	  alla	  

tíð.	   Þrátt	   fyrir	   að	   einstaklingarnir	   hafi	   ekki	   áttað	   sig	   á	   því	   á	   sínum	   tíma	   að	   áhugamál,	  

leikir	  og	  tómstundir	  tengdust	  starfi	  þeirra	  áttuðu	  þau	  sig	  á	  tengingunni	  þegar	  þeir	  rifjuðu	  

upp	   sögu	   sína	   í	   viðtölunum.	  Glögglega	  má	   sjá	   að	   persónueinkenni	   þeirra	   voru	  mótuð	  

strax	  í	  æsku	  og	  mikil	  tenging	  er	  á	  milli	  áhugamála	  þeirra,	  leikja	  og	  núverandi	  starfa.	  	  

	  

4.2 Áhrifavaldar	  
Að	   mati	   fræðimanna	   hefur	   nærumhverfið	   áhrif	   á	   mótun	   sjálfsmyndar,	   eins	   og	  

kennarinn,	   skólinn,	   vinir	   og	   fjölskyldan,	   og	   þróast	   náms-‐	   og	   starfsferill	   út	   frá	  

sjálfsmyndinni	  (Erikson,	  1968;	  Krumboltz,	  2009;	  Savickas,	  2005;	  Super,	  1990).	  

Áhugavert	   var	   að	   skoða	   hvort	   sambærilegir	   þættir	   höfðu	   áhrif	   á	   starfsval	  

þátttakenda	   sem	   valið	   höfðu	   sér	   sama	   starf	   og	   foreldri.	   Kom	   það	   sterkt	   fram	   að	  



	  	  

64	  

	  

einstaklingsþættir,	   félagsmótun	   og	   umhverfið	   höfðu	   áhrif	   á	   starfsval	   þeirra.	   Uppeldið	  

hafði	  mikið	  að	  segja	  hjá	  öllum	  þátttakendum	  og	  hafði	  áhugi	  þeirra	  á	  starfi	  foreldra	  aukist	  

frá	   barnæsku	   þeirra	   til	   fullorðinsára.	   Krumboltz	   telur	   að	   þeir	   þættir,	   sem	  hafa	   áhrif	   á	  

starfsval,	  séu	  erfðafræðilegir	  eiginleikar,	  umhverfið,	  lærdómsreynsla	  og	  verkefnanálgun	  

(Krumboltz,	  2009).	  Það	  eru	  ekki	  einungis	   líkamleg	  einkenni,	  eins	  og	  augn-‐	  og	  háralitur	  

sem	  við	  erfum	  frá	  foreldrum	  okkar,	  heldur	  eru	  það	  einnig	  persónueinkenni	  og	  ákveðnir	  

hæfileikar.	   Samspil	  margra	   þátta	   gerir	   okkur	   auðvelt	   fyrir	   að	   læra	   það	   sem	   fyrir	   augu	  

okkar	  ber	  og	  tileinka	  okkur	  þann	  eiginleika.	  Sá	  sem	  elst	  upp	  við	  að	  talað	  sé	  stöðugt	  um	  

mál	  líðandi	  stundar	  og	  fær	  tækifæri	  að	  fylgja	  foreldri	  í	  vinnuna,	  hefur	  töluvert	  forskot	  á	  

þann	  sem	  býr	  við	  að	  þessir	  þættir	  eru	  ekki	  til	  staðar.	  Þátttakendur	  rannsóknarinnar	  áttu	  

það	  sameiginlegt	  að	  hafa	  kynnst	  starfi	  foreldranna	  frá	  barnæsku	  til	  fullorðinsára,	  en	  þó	  

mismikið.	   Flestir	   kynntust	   starfi	   foreldranna	   í	   gegnum	   starf	   sem	   þeir	   stunduðu	   hjá	  

foreldrunum,	   heimsóknum	   þeirra	   á	   starfsvettvang	   foreldra	   eða	   umræðum	   sem	  

sköpuðust	  jafnan	  innan	  veggja	  heimilisins	  eða	  á	  ferðalögum	  fjölskyldunnar.	  	  

Í	   rannsókn	   Halldóru	   Lóu	   Þorvaldsdóttur	   (2013)	   kom	   fram	   að	   þátttakendur	   höfðu	  

komist	  snemma	   í	  kynni	  við	  það	  viðfangsefni,	   sem	  þeir	  völdu	  að	  mennta	  sig	   í	  og	  höfðu	  

þau	   kynni	   áhrif	   á	   starfsval	   þeirra.	   Flestir	   þátttakendurnir,	   sem	   vinna	   við	  

landbúnaðartengd	  störf,	  töldu	  að	  það	  sem	  vakti	  áhuga	  þeirra	  á	  faginu	  var	  það	  tækifæri,	  

sem	  þeir	  hefðu	  haft,	  til	  að	  afla	  sér	  þekkingar	  á	  viðfangsefninu	  eða	  að	  hafa	  alist	  upp	  við	  

þær	  aðstæður	  að	  komast	   í	   snertingu	  við	   viðfangsefnið.	   Einnig	  geta	   félagsleg	   sambönd	  

nýst	   vel	   ef	   þau	   eru	   efld,	   telur	   Bourdieu.	   Hann	   telur	   að	   félagsauður	   sé	   erfður	   og	  

mismunandi	  hversu	  vel	  hver	  og	  einn	  býr	  að	  honum	  (Gestur	  Guðmundsson,	  2008).	  	  

Ánægja	  foreldra	  er	  annar	  þáttur	  sem	  hafði	  mikil	  áhrif	  á	  upplifum	  einstaklinganna	  af	  

starfinu.	  Allir	  töluðu	  vel	  um	  starf	  sitt	  og	  áttu	  foreldrar	  þátttakenda	  það	  sameiginlegt	  að	  

vera	  ánægðir	  í	  starfi	  og	  sýna	  mikinn	  áhuga	  á	  því.	  Ef	  fjölskyldumeðlimurinn	  er	  ánægður	  í	  

starfi	  eykur	  það	  væntanlega	  áhuga	  á	  að	  kynnast	  starfinu	  frekar.	  Börn	  hafa	  áhuga	  á	  því	  

hvað	  foreldrar	  þeirra	  og	  fjölskyldumeðlimir	  starfa	  við	  (Harkins,	  2001)	  og	  þau	  horfa	  á	  og	  

kynnast	   störfum	   fullorðinna	   í	   kringum	   sig	   og	   meta	   hvort	   þeim	   líst	   illa	   eða	   vel	   á	   þau	  

(Super,	   1990).	   Ef	   fjölskyldumeðlimurinn	   er	   ánægður	   í	   starfi	   getur	   það	   aukið	   áhuga	  

einstaklingsins	  á	  að	  kynnast	  starfinu	   frekar.	  Til	  að	  mynda	  var	  það	  markmið	  Gunnhildar	  

að	   upplifa	   sömu	   starfsánægju	   og	   móðir	   hennar	   og	   Sveinlaug	   lýsti	   föður	   sínum	   sem	  

„100%	   lækni”,	   sem	   sinnti	   starfi	   sínu	   af	   miklum	   áhuga.	   Svipaðar	   sögur	   var	   að	   heyra	   í	  

upplifun	   annarra	   þátttakenda	   af	   starfi	   foreldranna.	   Rannsóknir	   hafa	   einnig	   sýnt	   að	  

samsömun	  geti	  leitt	  börnin	  að	  svipuðu	  starfsvali	  og	  foreldrar	  þeirra	  eða	  aðrir	  nákomnir	  

þeim	  (Auger	  o.fl.,	  2005).	  	  

Sjálfsmyndin	   er	   í	   stöðugri	   þróun	   á	   bernsku-‐	   og	   unglingsárunum	   og	   nærumhverfið	  

hefur	   mikil	   áhrif	   á	   mótun	   sjálfsmyndar.	   Einstaklingurinn	   mótast	   af	   fyrirmyndum	   í	  

kringum	   sig	   sem	   oftast	   eru	   háðar	   vinum	   og	   tískustraumum.	   Erikson	   telur	   að	  

einstaklingurinn	   leiti	   stöðugt	   svara	   um	  hver	   hann	   sé	   og	   sækir	  mikið	   í	   félaga	   sína	   eftir	  

svörum	  frekar	  en	  foreldra.	  Á	  þessum	  tíma	  skiptir	  það	  einstaklingana	  öllu	  máli	  að	  greina	  

sig	   sem	  mest	   frá	   þeim	   sem	   þeir	   eru	   háðastir,	   fylgja	   vinahópnum	  og	   sýna	   að	   þeir	   séu	  

sjálfstæðir	   (Erikson,	   1968).	   Í	   niðurstöðum	   þessarar	   rannsóknar	   sést	   vel	   að	  

þátttakendurnir	  reyndu	  að	  vera	  sjálfstæðir	  og	  þrjóskuðust	  við	  að	  feta	  í	  fótspor	  foreldris	  

þrátt	   fyrir	  að	  þykja	  starf	  þeirra	  mjög	  áhugavert.	  Þeim	   líkaði	  ekki	  að	  vera	  bornir	  saman	  

við	   foreldra	   á	   unglingsárum	   og	   spurningum	   eins	   og	   „Ætlar	   þú	   ekki	   að	   verða	   eins	   og	  

mamma	   þín/pabbi	   þinn”	   var	   svarað	   með	   neitunum.	   Þeir	   tóku	   það	   ákveðið	   fram	   að	  

hugsun	  þeirra	  á	  unglingsárum	  hefði	  verið	  sú	  að	  þeir	  væru	  ekki	  eins	  og	  foreldri	  og	  leituðu	  

því	   í	   aðrar	   námsgreinar	   í	   leit	   að	   náms-‐	   og	   starfsferli.	   Einungis	   tveir	   aðilar	   hófu	   nám	   í	  

umræddri	  starfsgrein	  strax	  að	  loknu	  framhaldsnámi	  og	  einungis	  einn	  aðili	  stefndi	  á	  sama	  

starfsvettvang	   allt	   frá	   unglingsárum.	   Mikil	   togstreita	   ríkir	   á	   þessu	   aldursskeiði	   milli	  

sjálfsmyndar	  og	  sjálfsmyndarruglings.	  Einstaklingurinn	  er	  að	  fá	  tilfinningu	  fyrir	  því	  hvers	  

virði	   og	   hver	   hann	   sé,	   hvað	   hann	   vill	   verða	   og	   hvernig	   því	   markmiði	   skuli	   náð.	  

Tímabundinn	  ruglingur	  getur	  komið	  á	  sjálfsmyndina	  á	  þessu	  tímabili	  sem	  er	  tilkominn	  af	  

því	   að	  einstaklingurinn	  er	   að	  prófa	   sig	   áfram	   í	   lífinu	  og	  kanna	  hvað	  er	   í	   boði	   (Erikson,	  

1968).	  

Þrátt	   fyrir	   að	   samanburðurinn	   við	   foreldra	   og	   togstreitan	   sem	   af	   því	   leiddi	   hefði	  

verið	  mikil	  á	  unglingsárum	  eru	  þátttakendurnir	   	   sáttir	   í	  dag	  við	  að	   líkja	  sér	  við	   foreldri	  

sitt.	   Þeir	   tóku	   það	   samt	   sem	   áður	   fram	   að	   þeir	   hafi	   ekki	   reynt	   að	   feta	   í	   fótspor	  

foreldranna	  þrátt	  fyrir	  að	  hafa	  valið	  sér	  sama	  starfsvettvang,	  enda	  séu	  tímarnir	  breyttir	  

og	   aðrar	   áherslur	   í	   þjóðfélaginu	   í	   dag.	  Hjá	   öllum	  þátttakendum	  kom	   fram	  að	  þeir	   eru	  

mjög	  stoltir	  af	   foreldrunum	  og	  greinilegt	  að	  þeir	   líta	  upp	  til	   foreldranna	  sem	  eru	  þeim	  

miklar	  fyrirmyndir	   í	  starfi.	  Einnig	  tóku	  nokkrir	  einstaklingar	  það	  fram	  að	  þeir	  verji	   í	  dag	  

mörgum	   stundum	   með	   foreldrum	   sínum.	   Fjórir	   aðilar	   starfa	   meðal	   annars	   á	   sama	  

vinnustað	   og	   foreldri	   og	   tveir	   einstaklinganna	   stunda	   einnig	   reglulega	   hreyfingu	   eða	  

íþróttir	  með	  þeim.	  

Í	  rannsókn	  Halldóru	  Lóu	  Þorvaldsdóttur	  (2013)	  kom	  fram	  að	  stór	  hópur	  þátttakenda	  

rannsóknarinnar	   hafði	   fengið	   mikinn	   stuðning	   og	   hvatningu	   í	   grunnskólanámi	   sínu.	  

Þátttakendur	  þessarar	  rannsóknar	  voru	  á	  sama	  máli	  um	  að	  hvatning	  til	  náms	  skipti	  miklu	  

máli.	   Þeir	   sem	   ekki	   fengu	   hvatningu	   til	   þess	   náms,	   sem	   þeir	   höfðu	   í	   fyrstu	   hug	   á	   að	  

sækja,	  sóttu	  ekki	  í	  námið,	  heldur	  fóru	  aðra	  leið.	  Í	  flestum	  tilvikum	  voru	  það	  foreldrarnir	  

sem	   hvöttu	   þá	   til	   að	   sækja	   um	   námið	   hvort	   sem	   það	   var	  með	   beinum	   eða	   óbeinum	  

hætti.	   Foreldrar	   Sveinlaugar	   hvöttu	   hana	   frekar	   til	   að	   sækja	   um	   í	   læknisfræði	   en	  

hjúkrunarfræði	  sem	  var	  hennar	  upphaflega	  val	  á	  námi.	  Hún	  telur	  ástæðuna	  vera	  hversu	  

vel	   foreldrarnir	   þekktu	   hana,	   að	   þeir	   hafi	   áttað	   sig	   á	   hvort	   starfið	  myndi	   henta	   henni	  

betur	   og	   trú	   á	   námsgetu	   hennar.	   Sömu	   sögu	  má	   segja	   um	  Gabríelu	   og	   Júlíu.	  Mæður	  

þeirra	  hvöttu	  þær	  til	  að	  sækja	  um	  sama	  starf	  og	  þær	  unnu	  við,	  eftir	  að	  dæturnar	  höfðu	  

byrjað	  í	  öðru	  námi,	  hætt	  í	  því	  og	  vissu	  ekki	  hvert	  þær	  skyldu	  stefna	  í	  starfsvali.	  	  

Einn	  þátttakenda	  taldi	  að	  skortur	  á	  hvatningu	  og	  starfsfræðslu	  í	  æsku	  hafi	  haft	  áhrif	  

á	  ákvörðun	  hans.	  Á	  þeim	  tíma,	  sem	  Egill	  ólst	  upp,	  var	  markmiðið	  að	  komast	  sem	  fyrst	  út	  

á	  vinnumarkaðinn	  og	  afla	  sér	  tekna.	  Viðhorf	  foreldra	  til	  menntunar	  og	  tengsl	  barna	  og	  

foreldra	   hefur	   mikil	   áhrif	   á	   starfsþroska	   og	   starfsferilsþróun	   þeirra	   (Herr	   og	   Cramer,	  

1992).	  Háskólamenntun	  var	  til	  að	  mynda	  ekki	  eins	  algeng	  og	  hún	  er	  í	  dag.	  Taldi	  Egill	  að	  

foreldrar	   sínir	   hafi	   ekki	   verið	   í	   stakk	   búnir	   að	   hvetja	   hann	   til	   annarrar	  menntunar	   en	  

iðngreina.	  Foreldrar	  hans	  eru	  nú	  að	  nálgast	  níræðisaldurinn	  og	  tíðkaðist	  það	  meira	  um	  

miðja	  síðustu	  öld	  að	  fara	  út	  á	  vinnumarkaðinn	  sem	  fyrst	  og	  afla	  sér	  tekna.	  Ástæðan	  gæti	  

tengst	  mismunun	   á	   grundvelli	   efnahags,	   starfs	   og	   annarra	   félagslegra	   þátta	   þess	   tíma	  

sem	  hver	  og	  einn	  elst	  upp	  í	  (Bourdieu,	  1992;	  Gestur	  Guðmundsson,	  2008).	  	  

Eins	   og	   áður	   hefur	   komið	   fram	   skiptir	   hvatning	   miklu	   máli	   í	   námi	   og	   starfi.	  

Einstaklingurinn	   upplifir	   afleiðingar	   þess	   ef	   skortur	   er	   á	   henni.	   Það	   er	   ekki	   einungis	  

hvatning	   foreldra	   sem	   skiptir	   máli	   heldur	   einnig	   hvatning	   frá	   ýmsum	   þáttum	  

umhverfisins.	  Þeir	  sem	  ná	  hæstu	  einkunnum	  í	  skóla	  fá	  yfirleitt	  mesta	  hrósið	  fremur	  en	  

þeir	  sem	  fá	  lægri	  einkunnir	  og	  getur	  það	  haft	  áhrif	  á	  sjálfsmynd	  þessara	  einstaklinga	  og	  

dregið	   úr	   trú	   þeirra	   á	   eigin	   getu,	   að	   mati	   Krumboltz	   (2009).	   Þar	   sem	   skortur	   var	   á	  

hvatningu	   að	   því	   námi,	   sem	   Júlía	   hafði	   áhuga	   á,	   hárgreiðslu,	   valdi	   hún	   sér	   aðra	   leið	   í	  

námi	  þar	  sem	  hún	  fékk	  meiri	  hvatningu.	  

	  

4.3 Ánægja	  í	  starfi	  og	  framtíðarsýn	  
Samkvæmt	   Dawis	   og	   Lofquist	   (1984)	   skal	   hafa	   tvo	   mikilvæga	   þætti	   í	   huga	   varðandi	  

aðlögun	  að	  starfi.	  Það	  er	  ánægja	  (e.	  satisfaction)	  starfsmanns	  og	  ánægja	  atvinnurekanda	  

(e.	   satisfactoriness).	   Ef	   samsvörun	   ríkir	   á	   milli	   starfsmanns	   og	   starfs	   verður	   hann	  

ánægður	  og	  þörfum	  hans	  og	  kröfum	  fullnægt.	  

Flestir	  þátttakendur	  rannsóknarinnar	  höfðu	  svipaða	  sögu	  að	  segja	  af	  ánægju	  sinni	  af	  

náminu	   og	   starfinu.	  Misjafnt	   var	   hvenær	   á	   lífsleiðinni	   einstaklingarnir	   hófu	   námið	   og	  

þeir	  sem	  ekki	  höfðu	   farið	  beint	   í	  námið	  að	   loknum	  framhaldsskóla	  óskuðu	  sér	  þess	  að	  

hafa	  gert	  það	  og	  byrjað	  fyrr	  í	  draumastarfinu	  sínu.	  Greinargóð	  lýsing	  Gunnhildar,	  eftir	  að	  

hún	  hafði	   ákveðið	   að	  hefja	   nám	   í	   náms-‐	   og	   starfsráðgjöf,	   var:	   „Hér	   á	   ég	   heima”.	  Ólöf	  

tekur	  undir	  orð	  Gunnhildar	  þegar	  hún	   lýsir	   líðan	  sinni	  á	  vinnustað,	  með	  orðunum:	  „Ég	  

finn	  að	  þarna	  á	  ég	  að	  vera.”	   	  Samkvæmt	  rannsókn	  meðal	  félagsmanna	  BHM	  kom	  fram	  

að	   um	   74%	   félagsmanna	   voru	   ánægðir	   í	   starfi	   (Bandalag	   háskólamanna,	   2014)	   sem	  

styður	  kenningu	  Hollands	  (1997)	  um	  að	  einstaklingar	  velji	  sér	  störf	  í	  samræmi	  við	  áhuga.	  

Önnur	  íslensk	  rannsókn	  sýnir	  að	  um	  72%	  svarenda	  sögðust	  velja	  sér	  sama	  starfið	  aftur	  ef	  

til	  þess	  kæmi	  (Gerður	  G.	  Óskarsdóttur,	  1994).	  Þrátt	  fyrir	  að	  flestir	  þátttakendur	  þeirrar	  

rannsóknar,	  sem	  fjallað	  er	  um	  í	  þessari	  ritgerð,	  séu	  ánægðir	  í	  starfi	  sínu	  í	  dag	  voru	  tveir	  

einstaklingar	   sem	   hefðu	   sennilega	   kosið	   sér	   annan	   starfsvettvang	   hefðu	   þeir	   verið	   að	  

velja	  starf	  í	  dag,	  þau	  Júlía	  og	  Egill.	  Áttu	  þau	  það	  sameiginlegt	  að	  fá	  ekki	  hvatningu	  til	  að	  

hefja	  nám,	  sem	  þau	  höfðu	  áhuga	  á	  og	  hófu	  þar	  af	  leiðandi	  ekki	  nám	  í	  því	  fagi.	  	  

Flestir	  þátttakendurnir	  sjá	  sig	  í	  sama	  starfinu	  eftir	  tíu	  ár	  og	  líður	  þeim	  flestum	  vel	  á	  

þeim	   stað	   sem	   þeir	   eru	   í	   dag.	   Júlía	   hefur	   skráð	   sig	   í	   nám	   í	   stjórnun	   og	   stefnir	   á	  

stjórnunarstöðu	  innan	  leikskólanna	  eða	  annarra	  uppeldisstofnana.	  Hún	  getur	  samt	  ekki	  

útilokað	   að	   annar	   starfsvettvangur	   verði	   fyrir	   valinu.	   Egill	   er	   enn	   á	   báðum	   áttum	   um	  

hvort	   hann	   haldi	   áfram	   að	   starfa	   sem	   múrari	   næstu	   árin.	   Það	   fer	   allt	   eftir	   því	   hvað	  

honum	  býðst	  þar	  sem	  hann	  hefur	  margar	  faggráður	  í	  hinum	  ýmsu	  iðngreinum	  og	  honum	  

stendur	  til	  boða	  fjölbreyttur	  starfsvettvangur.	  

Foreldrar	  eru	  þeir	  sem	  leitað	  er	  helst	  til	  í	  tengslum	  við	  ákvörðun	  um	  starfsval	  (Otto,	  

2000;	   Kniveton,	   2004)	   og	   því	   er	  mikilvægt	   að	   þeir	   séu	   í	   stakk	   búnir	   til	   að	   veita	   góða	  

fræðslu	   um	   störf	   og	   mikla	   hvatningu	   hvað	   starfsval	   varðar,	   sama	   í	   hvaða	   átt	   stefna	  

einstaklingsins	  er	  tekin	  í	  því	  vali	  (Helwig,	  2008).	  Þátttakendur	  voru	  allir	  sammála	  því	  að	  

hafa	  fengið	  góða	  hvatningu	  þegar	  ákvörðun	  um	  starfsval	  hafði	  verið	  tekin	  og	  hjá	  flestum	  

einkenndist	  uppeldi	  þeirra	  af	  stuðningi	  og	  góðum	  fjölskylduböndum.	  

5 	   Lokaorð	  
Mjög	  áhugavert	  þótti	  mér	  að	  vinna	  þessa	  rannsókn	  og	  fá	  tækifæri	  til	  að	  skyggnast	  inn	  í	  

reynsluheim	  fólks	  sem	  fetar	  í	  fótspor	  foreldris	  hvað	  varðar	  starfsval.	  Þátttakendur	  mínir	  

voru	  opnir	  fyrir	  spurningum	  og	  gáfu	  tækifæri	  til	  að	  kafa	  djúpt	  í	  viðfangsefnið	  sem	  hefur	  

gefið	  mér	   þann	  möguleika	   að	   vinna	   úr	   fjölbreyttum	   þemum	   sem	   komu	   sterkt	   fram	   í	  

sameiginlegum	  svörum	  þeirra.	  	  

Til	   að	   fá	   enn	   dýpri	   skilning	   á	   reynslu	   og	   lífi	   þessara	   einstaklinga	   í	   tengslum	   við	  

starfsferil	   hefði	   verði	   merkilegt	   að	   fá	   að	   heyra	   einnig	   í	   foreldrum	   einstaklinganna,	   fá	  

innsýn	  í	  reynslusögu	  þeirra	  og	  hvað	  varð	  til	  þess	  að	  þeirra	  leið	  lá	  að	  starfinu.	  Enn	  önnur	  

leið	  væri	  að	  stækka	  úrtakið	  enn	  frekar	  og	  gera	  megindlega	  rannsókn	  til	  að	  kanna	  hvaða	  

þættir	  höfðu	  áhrif	  á	  starfsvalið,	  hver	  uppáhaldsfögin	  voru	  í	  grunn-‐	  og	  framhaldsskólum	  

og	  hvernig	  einstaklingarnir	  léku	  sér	  í	  æsku.	  Það	  væri	  merkilegt	  að	  sjá	  hvort	  sambærilegir	  

þættir	  þessarar	  rannsóknar	  og	  viðameiri	  rannsóknar	  tengjast.	  Ef	  ég	  hins	  vegar	  lít	  tilbaka	  

og	   spyr	   sjálfan	  mig	   hvort	   ég	   hefði	   viljað	   breyta	   einhverju	   varðandi	   þessa	   rannsókn	   er	  

svarið	   já:	  Ég	  hefði	  viljað	  bæta	  við	   fleiri	  þátttakendum.	  Einnig	  hefði	  verið	  áhugavert	  að	  

heyra	   sögur	   einstaklinga	   þar	   sem	   svo	   háttar	   til	   að	   sama	   starfinu	   hefur	   verið	   gegnt	   af	  

fjölskyldumeðlimum	  langt	  aftur	  í	  ættir.	  	  

Það	   er	   von	   mín	   að	   niðurstöður	   þessarar	   rannsóknar	   geti	   nýst	   í	   starfi	   náms-‐	   og	  

starfsráðgjafa	  þar	  sem	  starfsval	  og	  starfsþróun	  hafa	  hvorki	  verið	  mikið	  rannsökuð	  hér	  á	  

landi	  né	  heldur	  hafa	  verið	  gerðar	  rannsóknir	  á	  þeim	  hópi	  sem	  velja	  sér	  sama	  starfsferil	  

og	  foreldrar.	  

	  

	  

	  

	  



	  	  

70	  

	  

Heimildaskrá	  	  

Auger,	  R.	  W.,	  Blachurst,	  A.	  E.	  og	  Wahl,	  K.	  H.	  (2005).	  The	  development	  of	  elementary-‐
aged	  children	  ́s	  career	  aspirations	  and	  expectations.	  Professional	  School	  Counseling,	  
8(4),	  322–329.	  

Bandalag	  háskólamanna.	  (2014).	  Kjarakönnun	  BHM.	  Sótt	  af	  http://www.bhm.is/media/	  
kjarakonnun-‐bhm/2014-‐09-‐05_BHM_heildarMaskinuskyrsla.pdf	  

Bardick,	  A.	  D.,	  Bernes,	  K.	  B.,	  Magnusson,	  K.	  C.	  og	  Witko,	  K.	  D.	  (2004).	  Junior	  high	  career	  
planning:	  What	  students	  want.	  Canadian	  Journal	  of	  Counselling,	  38(2),	  104–117.	  

Bogdan,	  R.	  C.	  og	  Biklen,	  S.	  K.	  (2007).	  Qualitative	  research	  in	  education:	  An	  introduction	  
to	  theory	  and	  methods.	  Boston:	  Pearson	  Education.	  	  

Bourdieu,	  P.	  (1990).	  Outline	  of	  a	  theory	  of	  practice.	  New	  York:	  Cambridge	  University	  
Press	  (frumútgáfa	  1977).	  	  

Bourdieu,	  P.	  og	  Wacquant,	  L.	  J.	  D.	  (1992).	  An	  invitation	  to	  reflexive	  sociology.	  
Cambridge:	  Polity	  Press.	  	  

Bourdieu,	  P.	  (1998).	  Practical	  reason.	  California:	  Stanford	  University	  Press.	  	  

Bourdieu,	  P.	  (2007).	  Almenningsálitið	  er	  ekki	  til.	  Atvik	  11.	  Greinasafn	  í	  íslenskri	  þýðingu.	  
Davíð	  Kristinsson	  (ritstjóri).	  Reykjavík:	  Reykjavíkurakademían/Omdúrman.	  

Bourdieu,	  P.	  (2010).	  Distinction:	  A	  social	  critique	  of	  the	  judgement	  of	  taste	  (R.	  Nice,	  
þýðandi).	  London:	  Routledge	  (frumútgáfa	  1984).	  	  

Cinamon,	  R.	  G.	  og	  Dan,	  O.	  (2010).	  Parental	  attitudes	  toward	  preschoolers’	  career	  
education:	  A	  mixed-‐method	  study.	  Journal	  of	  Career	  Development,	  37(2),	  519–540.	  

Creswell,	  J.	  W.	  (2013).	  Qualitative	  inquiry	  &	  research	  design:	  Choosing	  among	  five	  
approaches.	  Sage:	  Thousand	  Oaks.	  

Dawis,	  R.	  V.	  og	  Lofquist,	  L.	  H.	  (1984).	  A	  psychological	  theory	  of	  work	  adjustment.	  
Minneapolis:	  University	  of	  Minnesota	  Press.	  

Emmanuelle,	  V.	  (2009).	  Inter-‐relationships	  among	  attachment	  to	  mother	  and	  father,	  
self-‐	  esteem,	  and	  career	  indecision.	  Journal	  of	  Vocational	  Behavior,	  75(2),	  91–99.	  

Erikson,	  E.	  H.	  (1963).	  Childhood	  and	  society.	  New	  York:	  W.	  W.	  Norton.	  

Erikson,	  E.	  H.	  (1968).	  Identity:	  Youth	  and	  crisis.	  London:	  W.	  W.	  Norton.	  



	  	  

71	  

	  

Fjóla	  Þórdís	  Jónsdóttir	  og	  Ingi	  Rúnar	  Eðvarðsson.	  (2013).	  Kynbundnir	  áhrifaþættir	  á	  
starfsval	  sál-‐	  og	  tæknifræðinga.	  Íslenska	  þjóðfélagið,	  4,	  65–82.	  	  

Gerður	  G.	  Óskarsdóttir.	  (1994).	  Hvernig	  nýtist	  menntun	  í	  atvinnulífinu?	  Ný	  menntamál,	  
12(4),	  12–17.	  	  

Gestur	  Guðmundsson.	  (2008).	  Félagsfræði	  menntunar.	  Reykjavík:	  Skrudda.	  	  

Gottfredson,	  L.	  S.	  (1996).	  Gottfredson‘s	  theory	  of	  circumscription	  and	  compromise.	  Í	  S.	  
D.	  Brown	  og	  L.	  Brooks	  (ritstjórar),	  Career	  choice	  and	  development (bls.	  179–232).	  
San	  Francisco,	  CA:	  Jossey-‐Bass. 

Gottfredson,	  L.	  S.	  (2002).	  Gottfredsons	  ́s	  theory	  of	  circumscription,	  compromise,	  and	  
self-‐creation.	  Í	  S.	  D.	  Brown	  og	  Associates	  (ritstjórar),	  Career	  choice	  and	  development	  
(4.	  útg.),(bls.	  85–148).	  San	  Fransisco:	  Jossey-‐Bass.	  	  

Gottfredson,	  L.	  S.	  (2005).	  Applying	  Gottfredson	  ́s	  theory	  of	  circumscription	  and	  
compromise	  in	  career	  guidance	  and	  counseling.	  Í	  S.	  D.	  Brown	  og	  R.	  W.	  Lent	  
(ritstjórar),	  Career	  development	  and	  counseling:	  Putting	  theory	  and	  research	  to	  work	  
(bls.	  71–100).	  Hoboken:	  Wiley.	  

Guðbjörg	  Vilhjálmsdóttir.	  (2003).	  Líkt,	  en	  úr	  ólíkum	  áttum	  -‐	  Ágrip	  af	  greiningu	  á	  
starfshugmyndum	  út	  frá	  félagsfræðikenningu	  Pierre	  Bourdieu	  og	  sálfræðikenningu	  
George	  Kelly.	  Í	  Friðrik	  H.	  Jónsson	  (ritstjóri),	  Rannsóknir	  í	  félagsvísindum	  IV	  (bls.	  157–
170).	  Reykjavík:	  Félagsvísindastofnun	  Háskóla	  Íslands	  og	  Háskólaútgáfan.	  

Guðbjörg	  Vilhjálmsdóttir.	  (2004).	  Ólík	  hugsun	  um	  störf	  og	  kynferði.	  Í	  Úlfar	  Hauksson	  
(ritstjóri),	  Rannsóknir	  í	  félagsvísindum	  V	  (bls.	  193–206).	  Reykjavík:	  
Félagsvísindastofnun	  Háskóla	  Íslands	  og	  Háskólaútgáfan.	  	  

Guðbjörg	  Vilhjálmsdóttir.	  (2005).	  Habitus	  íslenskra	  unglinga.	  Í	  Úlfar	  Hauksson	  (ritstjóri),	  
Rannsóknir	  í	  félagsvísindum	  VI	  (bls.	  77–86).	  Reykjavík:	  Félagsvísindastofnun	  Háskóla	  
Íslands.	  

Guðbjörg	  Vilhjálmsdóttir.	  (2008).	  Habitus	  íslenskra	  ungmenna	  á	  aldrinum	  19–22	  ára.	  Í	  
Gunnar	  Þór	  Jóhannesson	  og	  Helga	  Björnsdóttir	  (ritstjórar),	  Rannsóknir	  í	  
félagsvísindum	  IX	  (bls.	  195–202).	  Reykjavík:	  Félagsvísindastofnun	  Háskóla	  Íslands.	  	  

Guðbjörg	  Vilhjálmsdóttir	  og	  Guðmundur	  B.	  Arnkelsson.	  (2005).	  Kynjamunur	  í	  hugrænni	  
kortlagningu	  starfa.	  Uppeldi	  og	  menntun,	  14(2),	  57–69.	  



	  	  

72	  

	  

Guðbjörg	  Vilhjálmsdóttir	  og	  Guðmundur	  B.	  Arnkelsson.	  (2013).	  Social	  aspects	  of	  career	  
choice	  from	  the	  perspective	  of	  habitus	  theory.	  Journal	  of	  Vocational	  Behavior,	  83(3),	  
581–590.	  

Halldóra	  Lóa	  Þorvaldsdóttir.	  (2013).	  Þróun	  náms-‐	  og	  starfsferils	  útskrifaðra	  nemenda	  úr	  
landbúnaðarháskólum	  á	  Íslandi	  (óútgefin	  meistararitgerð).	  Sótt	  af	  
http://skemman.is/stream/get/1946/13651/32689/1/Trhoun_nams_og_starfsferils.
pdf	  

Harkins,	  M.	  A.	  (2001).	  Developmentally	  appropriate	  career	  guidance:	  Building	  concepts	  
to	  last	  a	  lifetime.	  Early	  Childhood	  Education	  Journal.	  28(3),	  169–174.	  

Hartung,	  P.	  J.,	  Portfeli,	  E.	  J.	  og	  Vondracek,	  F.	  W.	  (2005).	  Child	  vocational	  development:	  A	  
review	  and	  reconsideration.	  Journal	  of	  Vocational	  Behavior,	  66(3),	  385–419.	  	  

Helwig,	  A.	  A.	  (2008).	  From	  childhood	  to	  adulthood:	  A	  15	  year	  longitudinal	  career	  
development	  study.	  The	  Career	  Development	  Quarterly,	  57(1),	  38–50.	  

Hennink,	  M.,	  Hutter,	  L.	  og	  Baily,	  A.	  (2011).	  Qualitative	  research	  methods.	  London:	  Sage.	  

Herr,	  E.	  L.	  og	  Cramer,	  S.	  H.	  (1992).	  Career	  guidance	  and	  counseling	  through	  the	  lifespan:	  
Systematic	  approaches	  (4.	  útgáfa).	  New	  York:	  Harper	  Collins.	  

Holland,	  J.	  L.	  (1997).	  Making	  vocational	  choices:	  A	  theory	  of	  vocational	  personalities	  and	  
work	  enviroments	  (3.	  útgáfa).	  Flórída:	  Psychological	  Assessment	  Resources.	  

Ingi	  Rúnar	  Eðvarðsson	  og	  Guðmundur	  Kristján	  Óskarsson.	  (2010).	  Hvað	  ræður	  vali	  á	  
námssviði	  og	  háskóla?	  Viðhorf	  brautskráðra	  nemenda	  frá	  Háskólanum	  á	  Akureyri.	  
Uppeldi	  og	  menntun,	  19(1),	  153–178.	  

Jóhanna	  Sólveig	  Lövdahl.	  (2011).	  Maður	  þarf	  að	  fara	  í	  einhvern	  skóla:	  Hugmyndir	  og	  
þekking	  barna	  á	  námi	  og	  störfum	  (óútgefin	  meistararitgerð).	  Sótt	  af	  
http://skemman.is/stream/get/1946/7947/20739/1/EndanlegtMAjsl.pdf	  	  

Kniveton,	  B.	  H.	  (2004).	  The	  influences	  and	  motivations	  on	  which	  students	  base	  their	  
choice	  of	  career.	  Research	  in	  Education,	  72(1),	  47–60.	  	  

Krumboltz,	  J.	  D.	  (2009).	  The	  happenstance	  learning	  theory.	  Journal	  of	  Career	  
Assessment,	  17(2),	  135–154.	  

Lent,	  R.	  W.	  og	  Brown,	  S.	  D.	  (2012).	  Understanding	  and	  Facilitating.	  Career	  development	  
in	  the	  21st	  century.	  Í	  S.	  D.	  Brown	  and	  R.	  W.	  Lent	  (ritstjórar),	  Career	  development	  and	  
counseling:	  Putting	  theory	  and	  research	  to	  work	  (bls.	  1–26).	  Hoboken:	  Wiley.	  



	  	  

73	  

	  

Magnuson,	  C.	  S.	  og	  Starr,	  M.	  F.	  (2000).	  How	  early	  is	  too	  early	  to	  begin	  life	  career	  
planning?	  The	  importance	  of	  the	  elementary	  school	  years.	  Journal	  of	  Career	  
Development,	  27(2),	  88–101.	  

Nauta,	  M.	  M.	  (2013).	  Holland’s	  theory	  of	  vocational	  choice	  and	  adjustment.	  Í	  S.	  D.	  
Brown	  and	  R.	  W.	  Lent	  (ritstjórar),	  Career	  development	  and	  counseling:	  Putting	  
theory	  and	  research	  to	  work	  (bls.	  55–82).	  Hoboken:	  Wiley.	  

Otto,	  L.	  B.	  (2000).	  Youth	  perspectives	  on	  parental	  career	  influence.	  Journal	  of	  Career	  
Development.	  27(2),	  111–118.	  

Paa,	  H.	  K.	  og	  Mcwhirter,	  E.	  H.	  (2000).	  Perceived	  influences	  on	  high	  school	  students	  
current	  career	  expectations.	  The	  Career	  Development	  Quarterly,	  49(1),	  29–44.	  

Parsons,	  F.	  (1909).	  Choosing	  a	  vocation.	  Boston:	  Houghton	  Mifflin.	  

Patton,	  W.	  og	  McMahon,	  M.	  (1999).	  Career	  development	  and	  systems	  theory:	  A	  new	  
relationship.	  Pacific	  Grove,	  CA:	  Brooks/Cole.	  

Porfeli,	  E.	  J.,	  Hartung,	  P.	  J.	  og	  Vondracek,	  F.	  W.	  (2008).	  Childrens	  ́s	  vocational	  
development:	  A	  research	  rationale.	  The	  Career	  Development	  Quarterly,	  57(1),	  25–
37.	  

Roe,	  A.	  og	  Lunneborg,	  P.	  W.	  (1990).	  Personality	  development	  and	  career	  choice.	  Í	  S.	  D.	  
Brown	  og	  L.	  Brooks	  (ritstjórar),	  Career	  choice	  and	  development:	  Applying	  
contemporary	  theories	  to	  practice	  (bls.	  68–101).	  San	  Francisco:	  Jossey-‐Bass.	  

Rousseau,	  G.	  G.	  og	  Venter,	  D.	  J.	  L.	  (2009).	  Investigating	  the	  importance	  of	  factors	  related	  
to	  career	  choice.	  Management	  Dynamics,	  18(3),	  2–14.	  

Savickas,	  M.	  L.	  (1997).	  Career	  adaptability:	  An	  intergrative	  construct	  for	  life-‐span,	  
lifespace	  theory.	  The	  Career	  Development	  Quarterly,	  45,	  247–259.	  

Savickas,	  M.	  L.	  (2002).	  Career	  construction.	  A	  developmental	  theory	  of	  vocational	  
behavior.	  Í	  S.	  D.	  Brown	  (ritstjóri),	  Career	  choice	  and	  development	  (bls.	  149–205).	  
New	  York:	  Jossey	  Bass.	  	  

Savickas,	  M.	  L.	  (2005).	  The	  theory	  and	  practice	  of	  career	  construction.	  Í	  S.	  D.	  Brown	  og	  
R.	  W.	  Lent	  (ritstjórar),	  Career	  development	  and	  counseling:	  Putting	  theory	  and	  
research	  to	  work	  (bls.	  42–70).	  Hoboken:	  John	  Wiley.	  

	  



	  	  

74	  

	  

Savickas,	  M.	  L.	  (2011).	  The	  self	  in	  vocational	  psychology:	  Object,	  subject,	  and	  project.	  Í	  
P.	  J.	  Hartung	  og	  L.	  M.	  Subich	  (ritstjórar),	  Developing	  self	  in	  work	  and	  career:	  
Concepts,	  cases	  and	  contexts	  (bls.	  17–33).	  Washington:	  American	  Psychological	  
Association	  Press.	  	  

Sharf,	  R.	  S.	  (2013).	  Applying	  career	  development	  theory	  to	  counseling.	  (6.	  útgáfa).	  
Belmont,	  CA:	  Brooks/Cole.	  

Spokane,	  A.	  R.	  og	  Cruza-‐Guet,	  M.	  C.	  (2005).	  Holland´s	  theory	  of	  vocational	  personalities	  
in	  work	  environments.	  Í	  S.	  D.	  Brown	  og	  R.	  W.	  Lent	  (ritstjórar),	  Career	  development	  
and	  counseling:	  Putting	  theory	  and	  research	  to	  work	  (bls.	  24–41).	  Hoboken:	  Wiley.	  

Super,	  D.	  E.	  (1957).	  The	  psychology	  of	  careers.	  New	  York:	  Harper	  &	  Row.	  

Super,	  D.	  E.	  (1990).	  Life-‐span,	  life-‐space	  approach	  to	  career	  development.	  Í	  S.	  D.	  Brown	  
og	  L.	  Brooks	  (ritstjórar),	  Career	  choice	  and	  development:	  Applying	  contemporary	  
theories	  to	  practice	  (bls.	  197–262).	  San	  Francisco:	  Jossey-‐Bass.	  	  

Svanhildur	  Svavarsdóttir.	  (2010).	  Á	  hverju	  byggja	  10.	  bekkingar	  val	  sitt	  á	  
framhaldsskólanámi?	  Skólaheimsóknir	  og	  önnur	  upplýsingaöflun	  10.	  bekkinga	  um	  
framhaldsskóla	  og	  námsbrautir	  (óútgefin	  meistararitgerð).	  Sótt	  af	  
http://skemman.is/stream/get/1946/4774/13702/1/Nams_og_starfsradgjof_Svanhil
dur_Svavarsdottir.pdf	  

Watson,	  M.	  og	  McMahon,	  M.	  (2005).	  Children	  ́s	  career	  development:	  A	  research	  review	  
from	  a	  learning	  perspective.	  Journal	  of	  Vocational	  Behavior,	  67(2),	  119–132.	  

	  

	  

	  

	  

	  

	  

	  



	  	  

75	  

	  

Viðauki	  I-‐	  Samþykki	  vegna	  þátttöku	  

	  

Háskóli	  Íslands	  	   	   	   	   	   	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  Rannsakandi:	  	  
Félagsvísindasvið	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  Björg	  Ýr	  Grétarsdóttir	  
Félags-‐	  og	  mannvísindadeild	   	   	   	   	   	  	  	  	  	  	  	  	  	  	  	  	  	  	  	  	  	  10.03.72-‐5339	  
Náms-‐	  og	  starfsráðgjöf	   	   	   	   	   	  	  	  	  	  	  	  	  	  	  	  	  	  	  	  	  Meistaranemi	  í	  	  
Haustmisseri	  2014	   	   	   	   	  	  	  	  	  	  	  	  	  	  	  	  	  	  	  	  	  náms-‐	  og	  starfsráðgjöð	  við	  HÍ
                   

 

 

Trúnaðaryfirlýsing	  og	  samþykki	  vegna	  þátttöku	  

	  

Farið	   verður	   með	   öll	   gögn	   þessarar	   rannsóknar	   sem	   trúnaðarupplýsingar.	  

Þátttakendum	  verða	  gefin	  gervinöfn	  og	  öllum	  gögnum	  verður	  eytt	  að	  lokinni	  afritun	  og	  

greiningu	   viðtala.	   Auk	   þess	   verður	   gætt	   til	   hins	   ítrasta	   að	   ekki	   verði	   unnt	   að	   rekja	  

persónugreinanlegar	  upplýsingar	  aftur	  til	  þátttakenda	  í	  meistararitgerðinni.	  Þátttakanda	  

er	  frjálst	  að	  hætta	  þátttöku	  í	  rannsókninni	  hvenær	  sem	  á	  viðtali	  stendur.	  

Ég	   undirritaður/undirrituð	   samþykki	   hér	   með	   að	   gerast	   þátttakandi	   í	  

meistararannsókn	  um	  reynslu	  fólks	  sem	  velur	  sér	  sama	  starf	  og	  foreldri.	  	  

Undirskrift	  þátttakanda	  

